D İ G Ə R
SEVİNCDİ SONU QƏMİN

Ulduzum axdı, neynim?

Heç açılmayır eynim,

Getməyə yoxdu yerim,

Nəğmə söyləmir dilim,

Xoş keçmir ayım,ilim.

Ruhum inciyib, küsüb,

Arzum lal olub, susub,

Bədlik izləyib, pusub,

Gözü, qulağı səsdə,

Çıxır yollarım üstə.

Baxdım məndən aşağı,

Heyran oldum dözümə,

Şükr elədim özümə,

Kəsilsə də nərəsi,

Var yaşamaq həvəsi.

Baxdım məndən yuxarı,

Vardır axar-baxarı,

Samovarın buxarı,

Səmaya tüstülənir,

Şən nəğmələr səslənir.

Onların da çox qəmi,

Gözlərində yox nəmi,

Yaman tapıbdir çəmi,

Haram, halal bilinmir,

Deyir “hər nə”mənimdir.

Təmiz boşalmır ürək,

Ürəyə qəm də gərək,

Gəl qardaş, qəmi bölək,

Sən də qəmlən el üçün,

Vaxtsız solan gül üçün.

Mən yuxarı, aşağı,

Baxıb şükr eylədim,

Allahıma söylədim:

Nə vermisən bəsimdi,

Nəğmələrim səsimdi.

Baxdım günəşə, aya,

Göz yetirsəm haraya,

Tanrım çatdı haraya,

Sevincdi sonu qəmin,

Mən oldum buna əmin!

                      31.03.2009

                            *          *         *

Dövlətimin vardır malı, sərvəti,

Kasıbın da uca Allah pənahı,

Kasıbların kəsiləndə əlacı,

Neyləməli artır bir az tamahı.

İstəsə ki, artsın bir az dövləti,

Gözəl olsun, xoş açılsın sabahı,

Qoymayırlar, otur kasıb yerində,

Peşiman olur yazıq kasıb sabahı,

Hamı düşür zavallının üstünə,

Birdən artar varı, yoxu bir şahı.

Həbs eləyib göndərirlər zindana,

Artır onun həm naləsi, həm ahı.

Halal yolla dövlət olmur dünyada,

Bunu deyib, bunu yazıb çox dahi.

Dahilərə divan tutan nanəcib,

İnanma sən onların var günahı.

Vüqar Əhməd çox söyləyib, deyibdir:

Kasıblara zülm etməyin, eyibdir.

                      31.03.2009
NARIN YAĞIŞLAR

Yağan narın yağışlar

Mənə dünya bağışlar.

Mənalıdı baxışlar,

Yağır narın yağışlar.

Buludlar hamilədi,

Üzümə yaş çilədi.

Məni bihuş elədi

Yağan narın yağışlar.

Xoş keçir ilim, ayım,

Hava necə mülayim.

Hey yağır ruzi payım,

Yağır narın yağışlar.

Qanad açır qaranquş,

Vida deyir qarlı qış.

Söyləyirəm min alqış,

Yağır narın yağışlar.

Döyəclənir yer üzü,

Vüqar yazır xoş sözü.

Nəğmə qoşur göy üzü,

Yağır narın yağışlar.
MƏNİM DÜNYAM TƏZƏLƏNDİ

Arzuları aşa-aşa

Mənim dünyam təzələndi.

Bu dünya da bir tamaşa,

Fələk mənlə məzələndi.

Gah ağladım, gah da güldüm,

Taleyin hər üzün gördüm.

Sevinc, qəmdən çələng hördüm

Mənim dünyam təzələndi.

Mənim eşqim şadlandırdı

Yurdumda çıraq yandırdı.

Məni “aşiq” adlandırdı.

Mənim eşqim təzələndi.

Dərdlər mənə qəsd edəndə

Ruhum ağlayır bədəndə.

Mən sevəndə, seviləndə

Mənim eşqim təzələndi.

Bu taleyim,ömrüm-günüm,

Öz əhdimdən necə dönüm?

Sənlə keçsə ayım, ilim,

Mənim dünyam təzələndi.
UŞAQLIQ XƏYALLARI

Yada düşdü uşaqlıq xəyalları,

Dəcəlliyim, cocuqluq ədaları.

Yada düşdü ağlamağım, gülməyim,

Hər şey üstə böyüklərdən küsməyim.

Şirnilərlə dolu idi məcməyi,

Qar yağanda geyinərdim əlcəyi.

Uşaqlığın son gecəsi gözəldi,

Mənim üçün o muğamdı, qəzəldi.

Yada düşdü uşaqlıq xəyalları,

Qış gününün qorxulu nağılları,

Novruzdakı xonçanın noğulları,

O illərin qızları, oğulları.

Qaçdı-tutdu mənim ilk azadlığım.

Gizlənpaçda bol olardı şadlığım,

Şirinçayla şorqoğalı daddığım,

İlk iştahdı ləzzətini andığım.

Çox xoşəxtdik, bəxtəvərdik biz onda,

Nə əvvəldə düşünərdim, nə sonda.

Uşaqlığın xəyalları yadımda.

Bir uşaq da vardı Vüqar adında.

HƏR KƏSİN ÖZ BAXIŞI

Taleyin min rəngi, min naxışı var,

Dumanı, çəni var, qar, yağışı var.

Bütün sevənlərin xoş alqışı var,

Hər kəsin dünyaya öz baxışı var.

Dərdsizlər gün boyu danışır,gülür,

Dərdlilər lal fəryad içində ölür.

Dərdini içində saxlayır, demir,

Hər kəsin dünyaya öz baxışı var.

Taleyin min üzü, min də sifəti...

Fərsizin acından ölür külfəti.

Acgöz fırıldağı edir xəlvəti,

Hər kəsin dünyaya öz baxışı var.

Dağ boyda insanı yıxır paxıllıq,

Çörəyə möhtacdır yazıq bədqılıq,

Hamının arzusu deyil yaxşılıq,

Hər kəsin dünyaya öz baxışı var.

Cavanın saçları ağarıb dümağ,

Dünya əbədidir, bizlərsə qonaq,

Nə qədər deyərlər-mehriban olaq!

Hər kəsin dünyaya öz baxışı var.

Çox acıma, acı günə qalarsan,

Bir gün sözlərimi yada salarsan,

Kimsəsiz, tək xəyallara dalarsan

Hər kəsin dünyaya öz baxışı var.

Qoca dünya, vallah məndən cavandır,

Arzular da, ümidlər də yavandır,

Biz illəri, illər bizi qovandır,

Hər kəsin dünyaya öz baxışı var.

Taleyimiz bu cahana səyahət,

Ezamiyyət qurtaranda yox möhlət.

Ölüyə də, diriyə də var hörmət,

Hər kəsin dünyaya öz baxışı var.
BƏXT AĞARAYDI

Bəxtim də qaraydı, saçım da qara,

Saçlarım ağardı, bəxt ağarmadı.

Deyin dərd əlindən mən gedim hara,

Saçım ağarınca, bəxt ağaraydı.

Saçlar gündən-günə bəyazlaşırdı,

Nankorlar get-gedə dayazlaşırdı,

Şeytan sırtıqlaşır, həddi aşırdı,

Saçım ağarınca, bəxt ağaraydı.

Ağ günləri soraqlayıb qovurdum,

Səadəti mən axtarıb yoruldum,

Cavan ikən bir ağsaqqal mən oldum,

Saçım ağarınca, bəxt ağaraydı.

Oyanmazmı qara bəxtim, ay Allah,

Qismət eylə bəndələrə xoş sabah.

Mən nə acam, nə də toxam, yox tamah,

Saçım ağarınca, bəxt ağaraydı.

Səadətin yenə üzü dönübdür,

Bəlkə, elə bəxt ulduzum sönübdür.

Vüqar Əhməd bir dərvişə dönübdür,

Saçım ağarınca, bəxt ağaraydı.

BUNA DA ŞÜKÜR

Əl atdım haraya, hər yan qıfıldı,

Qəm, kədər boynuma necə sarıldı.

Qaçdım dərd əlindən səbrim daraldı,
Qismətim belədir, buna da şükür.
Nə sığal çəkən var, nə də ki, qayğı,

Bəxtimin yollarda sınıb ayağı,

Bir dost tapmayıram özüm sayağı,

Qismətim belədir, buna da şükür.

Dənizə deyirəm dərdimi axır,

Təlatüm, fırtına qarşıma çıxır.

Qərib qağayılar üzümə baxır,

Qismətim belədir, buna da şükür.

Udduğum zəhərlər qaşıq-qaşıqdı,

Hər bir qaranlığın sonu işıqdı.

Beynimdə fikirlər çox qarışıqdı,

Qismətim belədir, buna da şükür.

Əlimin duzu yox,görən nədəndir,

Acı söz qəlbə ox ənənədəndir,

Vüqar Əhməd yalnız dua edəndir,

Qismətim belədir, buna da şükür.

YENİ ƏSRİN İLK GÜNÜ

İyirminci yüzillik

Başa vurdu ömrünü,

Yeni ilə qədəmdir

Yeni əsrin ilk günü.
İki min il ötüşdü,

Qərinələr görüşdü,

Dost-tanışlar öpüşdü

Yeni əsrin ilk günü.

İki min birinci il,

Əllərdə var dəstə gül,

Nəğmə deyir dodaq, dil

Yeni əsrin ilk günü.

Şaxta baba qocalıb,

Qarlı qışdan güc alıb,

Qar qız göyə ucalıb,

Yeni əsrin ilk günü.

Gözləyirik Novruzu,

Allah verir ruzunu,

Saymaq olmur ulduzu

Yeni əsrin ilk günü.

Qız-gəlinlər bəzənir,

Kədərlərim gizlənir,

Bu gün hamı dillənir,

Yeni əsrin ilk günü.

Dünya sanki ağappaq,

Bu cahanda biz qonaq.

Gəlin mehriban olaq,

Yeni əsrin ilk günü.

Ömürdən bir il keçdi,

Qədəhlə şərbət içdim,

Qəmi, kədəri biçdim,

Yeni əsrin ilk günü.

GÖRMƏDİM, GÖRMƏDİM

Mən xəyanət gördüm,

Sədaqət görmədim.

Mən cəhalət gördüm,

Dəyanət görmədim.

Çoxdur qəbahəti,

Yoxdur mətanəti,

Sorma heç sənəti,

Yoxdu heç qiyməti.

Sevdik naz-neməti,

Gözəl qədd-qaməti,

Düşün qiyaməti,

Qalmadı taqətim.

İnsan ləyaqəti,

Həm də şərafəti,

Fəxri, fəxarəti

Gördüm, həm görmədim.

Gördüm cinayəti,

Girov əmanəti,

Olan xəyanəti

Elə gördüm, gördüm.

Sevin səyahəti,

Əsas sədaqəti,

Bir də məhəbbəti

Elə gördüm, gördüm.

BELƏ OLACAM
Qonağam, bu dünya səyahətimdi,

Nəğmələr gələcək əmanətimdi,

Haqqı dansam əgər, xəyanətimdi,

Necəyəm, eləyəm, belə qalacam.

Xəyalım-arzular səltənətimdi,

Ürəyimə hakim söz sənətimdi,

Yaşadan xalqıma məhəbbətimdi,

Necəyəm, eləyəm, belə qalacam.

Ruhuma təskinlik ibadətimdi,

Uca Allahıma itaətimdi,

Yolumdan dönərsəm, qəbahətimdi,

Necəyəm, eləyəm, belə qalacam.

Eşqimdə, əhdimdə etibarlıyam,

Nə yaxşı adım tək çox vüqarlıyam,

Xalqıma, elimə, kökə bağlıyam,

Necəyəm, eləyəm, belə qalacam.


                              25.11.09
AĞILLISI DA OLUR
Tehranda Cənubu Azərbaycanın görkəmli şairi Savalan bir söz işlətdi: “Nənələr nə qədər səfeh doğar, ağıllısı da olur. Səfehlər deməsə də ağıllı deyir bu millətin dərdini”

Antik dövrlərdə yunan milləti

Dünyaya ağıllı uşaqlar oldu.

Dəyişdi siması, döndü sifəti,

Bu millət nəzərsiz bir millət oldu.

Analar doğsa da hərdən bir səfeh,

Dünyaya lazımlı ağıllı başdır.

Millətə dərd olan səfeh, müştəbeh,

Dahilər önündə boz danabaşdır.

Nizami Gəncəvi öz “Xəmsə”siylə,

Seyid Nəsimi də cod dərisiylə,

Məhəmməd Füzulı qəmli səsiylə,

Millətə dühadı, ağıllı başdı,

Səfehlər xalqımın gözünə yaşdı.

Vaqif bu cahanda düzlük görmədi,

Vidadi durnaya “dinclik”vermədi,

Qüdsinin işləri yerlə, göylədi,

Cabir nadanlarla küsdü, savaşdı,

Cəliçün səfehlər boz “danabaşdı”.

Müsavat yaratdı, dövləti qurdu,

Xalqımın başında Məmməd bəy durdu,

Səfehlər səslədi qırmızı ordu,

Bu xalqı səfehlər 70 il yordu.

QƏLƏMİM MƏNİM PEŞƏM

Əhli-dərdi qəməm mən,

İçməmişəm, dəməm mən.

Həmən idim, həmən mən,

Sərgərdanam, dərvişəm.

Əməllərim-savabım,

Axirətdə cavabım,

Zəhər mənim şərabım,

Həm cahar, pənc, həm şeşəm,

İki dünya görmüşəm.

Könlümü qan eyləyir,

Sonra fəğan eyləyir,

Məni xaqan eyləyir,

Qələmim-mənim peşəm,

Sözü min cür demişəm.

Əsiriyəm gözəlin,

Həm muğam, həm qəzəlin,

Bir kəs görməz bəzənim,

Haram yeməz bir dişəm,

Nadan görsəm, söymüşəm.

Tərki-dünya oluram,

Gah açıb, gah soluram.

Kövrəlirəm, doluram,

Mən bir cana düşmüşəm,

Sonra övlad sevmişəm.

Bəlkə də, ömrün sonu,

Görsəm harın fironu.

Kasıbın yoxdur donu,

Dözməmişəm, dinmişəm,

Sanmışam ki, ölmüşəm.

Hərdən od tutur sinəm,

Vətənimdə qürbətəm,

Şair Vüqar Əhmədəm,

Nə molla, nə keşişəm,

Sərgərdan bir dərvişəm.

01.05.2007
YORULDUM

Gözlərimdən axan yaşlar sellənir,

Dilim susur, baxışlarım dillənir,

Dərdli qəlbim torpaq kimi bellənir,

Arzularım çin olmayır, yoruldum.

Allahı da bezdirmişəm duamla,

Halal oldum, işim yoxdur haramla,

Tələsmədim, həyat qurdum aramla,

Arzularım çin olmadı, yoruldum.

İçin-için ağlayıram gecələr,

İnanıram, arzularım cücərər,

Bir az canım dinclik tapar, dincələr,

Arzularım çin olmadı, yoruldum.

Ucaldıqca namərd məni vururdu,

Haqq yolumda qara pişik dururdu.

Qələmsizlər mənə tələ qururdu,

Arzularım çin olmadı,yoruldum.

Pisliyim yox, deyim mənə qənimdi,

Ata sözü vardır, “Allah kərimdi”,

Hərdən sanki gözəl dünya mənimdi,

Arzularım çin olmadı, yoruldum.
İstərdim ki, xoşbəxt olsun balalar,

Vətənimə onlar layiq olalar.

Hifz eləsin balaları dualar,

Arzularım çin olmadı, yoruldum.

Günlərimin çoxu keçir pərişan,

Qürurumdan heç olmuram peşiman.

Qəlbim safdı, tez küsüb, tez barışan,

Arzularım çin olmadı, yoruldum.

Peyğəmbərdən sonra gələr şairlər,

Olmayacam “və başqalar”, “sairlər”,

Ruzu atlı, piyadadı şairlər,

Arzularım çin olmadı, yoruldum.

Yaranmışam gərək çəkim zəhməti,

Toplayıram “elm” adında sərvəti,

Xalqı sevir, şükr Vüqar Əhmədi,

Arzularım çin olmadı, yoruldum.

28.04.2007
DÜZƏLƏCƏK

Hamı deyir eylə səbr,

Səbrin yoxsa, sonu qəbir,

Arzulara etmə çəbr,

Düzələndə, düzələcək.

Yolum çətin-səhra Kəbir,

Düşmən pişik, yoxsa bəbir,

Hərə bir cür min dərd çəkir,

Düzələndə, düzələcək.

Düşmən bir gün əziləcək,

Qarabağ geri dönəcək,

Millət Güneydə gəzəcək,

Düzələndə, düzələcək.

Qaçma sən ruzu dalınca,

Başın qoyma çox balınca,

Ümid Allaha qalınca,

Düzələndə, düzələcək.

Nankor gəlib diz çökəcək,

O da göz yaşı tökəcək.

Mən mey, o zəhər içəcək,

Düzələndə, düzələcək.

Mən nə qədər çəkim zülm,

Ağlayıram zülüm-zülüm,

Ürəyimdən keçir ölüm,

Düzələndə, düzələcək.

Doğulandan alın yazım,

Yazılıblıdır qışım,yazım.

Dərdi deyim, ya da yazım,

Düzələndə, düzələcək.

Ər oğullar, el qızları,

Bu Vətənin ulduzları.

Lənətlədik arsızları,

Düzələndə, düzələcək.

Sevinməyə səbəb yoxdur,

Ac-yalavac necə çoxdur,

Namərd sözü qəlbə oxdur,

Düzələndə, düzələcək.

Saz çalınsa, kaman səsi,

Sarı simin titrəməsi,

Ölməyə ümid, həvəsim,

Düzələndə, düzələcək.

Mən nə molla, nə keşişəm,

Nə sərgərdan, nə dərvişəm,

Nə dəli nə çoxbilmişəm,

Düzələndə, düzələcək.

İçən içir,hey içəcək,

Hərdər gülən çox güləcək,

Əcəl qapılar döyəcək,

Düzələndə, düzələcək.

Arzularım bir göyərçin,

Əl uzatdım, uçdu neçin.

Sızlayıram için-için,

Düzələndə, düzələcək.

Fikir çəkmə, Vüqar Əhməd,

Qələminlə çəkdin zəhmət,

Ulu tarix verir qiymət,

Düzələndə, düzələcək.

29.04.2007
YUXUYA GEDƏNDƏ MƏN

Nə tövbə et, nə günah,

Uzaq olsun nalə,ah.

Arzularam xoş sabah,

Yuxuya gedəndə mən.

Ümidlərim dardadır,

Əllərim duadadır,

Xəyallarım hardadır

Yuxuya gedəndə mən?

Bir az yazıb-pozuram,

Qəmə xəndək qazıram.

Sanki yolu azıram

Yuxuya gedəndə mən.

Bol olur ruzularım,

Çoxalır arzularım.

Sonu çox ulduzların

Yuxuya gedəndə mən.

MÖCÜZƏYƏM MƏN
(Xəstəxanadan sonra)

Sağ ikən həm öldüm, həm də dirildim,

Əzrayil babadan qorxum yox daha.

Bu ani ölümə ağladım, güldüm,

Sanki bənzəyirəm bir şahənşaha.

Tale, görən kimin qarğışındayam,

Nə qədər dərd olar, əzabım olar.

Nə yaxşı anamın alqışındayam,

Bu alqış olmasa, mənə dərd olar.

Dirilən adamam, möcüzəyəm mən,

Ölümlə yarışda qalibəm indi.

Xəlvəti guşəyəm, bir hücrəyəm mən.

Artıq neçə saat, bir neçə gündü.

MƏN DƏ BELƏYƏM

Kinim üzdə, dildədi,

Məhəbbətim qəlbdədi.

Vətən sevgim əbədi,

Mən də belə, beləyəm.

Xəyanətdən uzağam

Bir qəribəm, qonağam.

Saf çeşməyəm, bulağam,

Mən də belə, beləyəm.

Şahanə gün görmədim,

Hiylə-fitnə bilmədim,

Dərd əlindən ölmədim,

Mən də belə, beləyəm.

Nə sevincək, nə qəmgin,

Xəyallarım didərgin,

Arzularım nə zəngin,

Mən də belə, beləyəm.

Sevdim gözəl dünyanı,

Gördüm gerçək röyanı,

Daddım şirin sevdanı,

Mən də belə, beləyəm.

Dostlara var izzətim,

Çoxdu sözüm, söhbətim,

Nəğmələrim ləzzətim,

Mən də belə, beləyəm.

Tanrıdır səcdəgahım,

Anadır qibləgahım,

Qəmsiz keçmir sabahım,

Mən də belə,beləyəm.


Tapdım bəxt ulduzumu,

Nazənin el qızını,

Gördüm alın yazımı,

Mən də belə, beləyəm.


Yağılardan qorudum

Haqlı-haqsız vuruldum.

Naxələfdən yoruldum,

Mən də belə, beləyəm.


Gülüşüm qənaətlə,

Gün keçir itaətlə,

Yad oldum, səadətlə,

Mən də belə, beləyəm.


Məni duyan az oldu,

Ömrüm nə qış, yaz oldu.

Bilmədiyim naz oldu,

Mən də belə, beləyəm.


Az oldu pulum, param,

Bilmədim zərrə haram.

Mən yazıçı Vüqaram,

Mən də belə, beləyəm.


YER ÜZÜNƏ BULUD ÇÖKDÜ

Göy üzünü aldı duman,

Qorxu düşdü bağrım aman,

Göy də haman, bulud haman,

Yer üzünə bulud çökdü.

Qara bulud oldu leysan,

Yaddan çıxdı əhdi-peyman.

Dünənki dost oldu düşman,

Yer üzünə bulud çökdü.

Aldı əldən ixtiyarı,

O unutdu etibarı.

Gözümə bax, dedim barı

Yer üzünə bulud çökdü.

Yağan yağış xoşqədəmdi,

Qəlbim sevinc,yoxsa qəmdi,

Ya Rəbb, yenə bu nə dəmdi,

Yer üzünə bulud çökdü.

PƏNCƏRƏ

Dünya bir pəncərədir,

Hər keçən baxıb keçir.

İnam gələcəyədir,

Ulduzlar axıb keçir.

Ürəyimdə arzular

Hey cücərə-cücərə,

İçərimdən boylanır,

Ürəyim bir pəncərə.

Ümidimi, arzumu

Mən becərə-becərə,

Həyatımı, ruzumu

Verir mənə pəncərəm.
BEZMİŞƏM

Lap bezmişəm

Zəmanənin dəhşətindən,

Qana susayan nadanların

                 Vəhşətindən

Lap bezmişəm,

Rəhbərlərin simasının

             Yoxluğundan,

Harınların toxluğundan.

Mən bezmişəm minsifətli,

                     Milyon üzlü

Nakəslərin rənglərindən,

Şeytan deyir vurasan

Bunların ənglərindən.

Qurtarasan cənglərindən,

Təmənnalı zənglərindən.

Mən bezmişəm bu dünyanın axırından,

Günü-gündən artan paxırından.

Bezmişəm.
İmkanımın daxilində

Əclafları mən əzmişəm,

Boğazından mən üzmüşəm.

Bezə-bezə köçəcəyik bu dünyadan,

Bezəcəyik bu dünyadan,

Bezəcəyik o dünyadan...

VİCDAN

Vicdan nədir?

Allahın misqal-misqal payladığı

Milli qan, igid qan,

Əqidəcə saf insan.

Vicdan nədir?

Varsa...

Millət üçün yanmaq,

Mənliyini qanmaq.

Arzulama şöhrət-şan,

Əməlin olsun dastan.

Vicdan nədir?

Varsa?

Deməzsən heç kəsə şər,

Xalqına ol igid ər,

Düşmən gülləsinə

Sinə gər.

Vicdan nədir?

İnsanların güzgüsü,

Yanar odun

Qəlblərdəki tüstüsü.

Vicdan elə vicdandı,

Dərdlərə hayandı,

Qəlbə sultandı.

Vicdan həm heyrətdi,

Yoxluğa bir dəhşətdi,

Çoxlarına qəhətdi.

Vicdan nədir?

Birində var, birində yox,

Allah, Allah,

Vicdansızdan sən də qorx.

Vicdan imandı, dindi,

Haqsızlıq gördüm,

Vicdan susmadı, dindi.

Danışan ömürdü, gündü,

Sükutdu, sədadı, ündü

Vicdan

Nə satmaq olur, nə almaq,

Nə oxumaq olur, nə çalmaq,

Vallah, vicdan elə vicdanıdı...
PEŞƏ QƏHƏTDİR

(Zarafatla)

Şairlik nə sənətdir?

Başımıza peşə qəhətdir?

Elə hamı şeir yazır,

Bəlkə, bunlar yolun azır?

Çox pis cəhətdi

Şeir ordusu yaratmaq,

Sözə qarmaq atmaq,

Yalançı şöhrətə çatmaq.

Rəssam da şeir yazır,

Heykəltəraş da,

Şeirlə fərq yoxdur daşda.

(Elə mən də yazıram)

Vallah, ağıl yoxdur başda,

Fəxri adlar çaşdırıb

Deyəsən, yazanları.

Qələmlə gor qazanları,

Cəfəngiyyat yazanları,

Yolunu azanları

Buraxmayın heç olmasa

Ədəbi birliklərə,

Göndərin zibilliklərə...
GÜLÜN DƏ QIZILI BİQİYMƏT İMİŞ

Tehranda, özgə bir eldəyəm yenə,

Qızılgül gətirdi bakılı Nadir.

Elə bil cahanı verdilər mənə,

Güllər Azərbaycan ətiri dadır.

Güllər dərilmişdi Kərəc bağından,

Gülün də qızılı biqiymət imiş.

Sanki dərilmişdi Qarabağımdan,

Qələbə ətirli bir zinət imiş.

Vətən həsrətilə alışıb-yanan

Güllər Nadirimin göz yaşlarıydı.

İnsanı bir kiçik duyğudan qanan

Qədim Bakımızın daş-qaşlarıydı.

Bu güllər dünyanın ən gözəliydi,

Üzmüşdü naz ilə cənnət bağından.

Çiçəklər şerimin şah qəzəliydi,

Ulu Şəhriyarın Heydər bağından.

Nadirim, əllərin ağrımasın,qoy,

Görmək nəsib olsun sənə Vətəni.

Arzum var oğluna sən edəsən toy,

Birləşmiş görəydik kaş ki, Vətəni.

HƏYAT

Fikrimdə hər gecə,

Həyat kimə işgəncə,

Kimisinə əyləncə,

Dəbdəbəli bir gecə.

Rast gələndə sevincə,

Mən gülürəm könlümcə,

Sevinirəm səssizcə,

Sevincə bax, sevincə.

Dinləyirəm mən öncə

Nəğmələri ömrümcə,

Düşünürəm hər gecə,

Həyat keçir gör necə.

Sevən var səni məncə?

Görmədim gözəl səncə,

Qızılgülüm, tər qönçəm,

Sevən yox səni məncə.

Həyat  gözəl bir gecə,

Bir şərbətdi hey içəm.

Dar dalandı dar küçə,

Həyat uzun bir gecə.

YAŞAYIRAM

Yaşayıram, mən qəlbimin nurunu

Dünyanın əşrəfi insanlara vermək üçün.

Yaşamıram, görmürəm, yazmıram

Özüm üçün, gözüm üçün, sözüm üçün,

Yaşayıram xalqım üçün,elim üçün...

Yaşayıram, yer tutmuram

Bu beş günlük dünyamızda.

Yaşyıram izim qalsın xülyanızda,

Yaşayıram, xatırlanım

Yuxunuzda, röyanızda.

Yaşayıram düşmənimlə döyüşməyə,

Dostlarımla vaxt-vədəsiz görüşməyə.

Yaşayıram qızım üçün, oğul üçün,

Beşikdəki şirin-şəkər noğul üçün.

Yaşayın, çalışın sındırmayın ürəkləri,

Bəxş edin insanlara tər qönçə çiçəkləri.

Mən də yaşayıram cızma-qaram,sözüm üçün,

Millətimçün, xalqım üçün, elim üçün!

ONSUZ DA QƏLƏBƏ HƏQİQƏTDƏDİ

Dövran təlatümlü, dövran çətindi,

Haqq-nahaq yenə də qarışıq düşüb.

Onsuz da qələbə həqiqətindi,

Dildən bir kəlmə söz-“barışıq”düşüb.

Tale oyunundan baş çıxaranlar

Kəndirbaz olaraq oyun oynayır.

Qaş düzəldən yerdə göz çıxaranlar

Nadan məclisinin toyun oynayır.

Həyat qəribəlik ağuşundadı,

Dövranın nəbzi də itib, deyəsən,

Dünya görən kimin qarğışındadı,

Matəm libasını geyib, deyəsən.

Savaş baş alıbdır kürreyi-ərzdə,

Günahsız qanlardan leysanlar yağır.

Dəhşət görünməyib bu növ, bu tərzdə,

Qəlblər çox pərişan, günlər çox ağır.

Günü də sayırıq, saatları da,

Saniyə saymağı sən saxla, Allah.

Saniyə saymağı çatdıra bilsək,

Qafalar sərsəmlər, inanın, vallah.

Nə qədər deyinsək, gileylənsək də,

Gözəldən gözəldir əbədi dünya,

Barmaqla sayılan xoş günlərimiz

Bəlkə də, gerçəkdir, bəlkə də, röya.

İşıq sayğacı tək fikirlərimiz

Fırfıra sürətlə on qat dolaşır.

İnsan özü bilmir nə fikirləşir,

Fikir çoxluğundan fikir dolaşır.

Gileylə təskinlik tapılır bir az,

Ürək dözmək üçün boşalmalıdır.

Qara fikirlərdən uzaq olmaqçün

Ürək yollarımız boş olmalıdır.

Oxucum, sanma ki, sözüm bihudə,

Misralar qəlbimi dalayıb, dəlib.

Çox çətin dərdlərim qəlbimdən gedə,

Vüqar Əhməd sizə şeirlə gəlib.

BELƏYƏM
Hər şeydən inciyənəm,

Mən kövrək bir çiçəyəm.

Bilirəm yaxşı deyil,

Neyləyim, mən beləyəm.

Heç nədən savaşaram,

Tez küsüb-barışaram.

Böhtandan alışaram,

Küsəyən, inciyənəm.

Amma küskün deyiləm,

Ağ ləçəkli çiçəyəm.

Küsəyən, inciyənəm,

Mən ətirli bir güləm.

Ətirli bir qönçəyəm,

Mən incədən incəyəm.

Ağ ləçəkli çiçəyəm,

Beləyəm, inciyənəm.
ƏSƏB

Lənətlədər şeytanı,

Dəli edər insanı,

İşə salar dünyanı,

Əsəb, əsəb, əsəbdir.

Deməzlər: -Nə əcəbdir?

Fəlakətlər becərdir,

Xəstəliklər cücərdir,

Əsəb, əsəb, əsəbdir.

Çeynədən dil-dodağı,

Pərt eyləyər qonağı,

Sonunda qan çanağı,

Əsəb, əsəb, əsəbdir.

Yuxu sevməz, oyadar,

Səbirsizlik yaradar,

Gəlsə macal olur dar,

Əsəb, əsəb, əsəbdir.

Min cür fəsad törədir,

Min vərdişə öyrədir,

Coşsan, xəyal göydədir,

Əsəb, əsəb, əsəbdir.

Başda qoymaz o ağıl,

Sanki yuxu, bir nağıl,

Əsəbsiz var bir oğul?

Əsəb, əsəb, əsəbdir.

Tez coşub, tez soyudum,

Çox vaxt özümü söydüm.

Yaddan çıxır soyadım,

Əsəb, əsəb, əsəbdir.

Dərdlilərin qardaşı,

Bədbəxtlərin sirdaşı.

Axır olur başdaşı,

Əsəb, əsəb, əsəbdir.

Biganədən uzaqdır,

Bizdə qucaq-qucaqdır.

Allah deyir: yasaqdır,

Əsəb, əsəb, əsəbdir.

1.05.2007
BİR  KÖRPƏ GÜLÜŞÜ KİFAYƏTİMDİR

Arzularım çin olmayır neyləyim?

Bir körpə gülüşü kifayətimdir.

İstədiyim gün olmayır, neyləyim?

Bir körpə gülüşü kifayətimdir.

Allahım əbədi ibadətimdir,

Qələmim tanrıdan qənaətimdir.

Balalar ən böyük səadətimdir,

Bir körpə gülüşü kifayətimdir.

Candan əziz bir can vardır-balalar,

Hifz eyləsin balaları dualar.

Bunu bilir həm atalar, analar,

Bir körpə gülüşü kifayətimdir.
BİR PAYIZ GECƏSİNDƏ

Qəlbə fəqət məhəbbət,

Sevgilimə sədaqət.

Görüşdüm yarla xəlvət,

Bir payız gecəsində.

Ürəklər döyünəcək,

Qəm-kədər silinəcək,

Sevənlər sevinəcək,

Bir payız gecəsində.

Baxışlar danışacaq,

Od tutub alışacaq,

Küsənlər barışacaq

Bir payız gecəsində.

Yarım sevgi deyəcək,

Saçlarımı hörəcək,

Hər nazıma dözəcək

Bir payız gecəsində.

ÜMİD

Hamının gözündə ümid işığı,

Sönür, alovlanır sonu bilinmir.

Zülmətdən sezilir haqqın işığı,

Ürəkdən heç vədə ümid silinmir.

Sevənin ümidi sevdiyindədir,

Yaraşıq insanın geydiyindədir.

Quşcuğazın varı dimdiyindədir,

Ümid Allahadı, yalnız Allaha.

Hicran qəmlərinin sonu şirindi,

Sevgi bulağının suyu dərindi.

Tale quyusunun kökü dərindi,

Ümid Allahadı, səbrim yox daha.

Vüsala çatınca nələr çəkirsən,

Qəlbində hər kəsə qarğış tökürsən.

Ümid Allahadı, batma günaha,

Ümid Allahadı, yalnız Allaha.

Dərd mənim, qəm mənim, doğma qardaşım,

Ulduzlar həmsöhbət, yaxın sirdaşım.

Məhəbbət əbədi tale yoldaşım,

Ümid Allahadı, ümid sabaha.
MƏLHƏM

Tarixi qədimdir, qədimdən qədim,

Şirvan torpağıdır bu doğma elim.

Xaqani yetirib  gözəl Məlhəmim,

Şamaxının gözü, gözəl Məlhəmim.

Qürbətdə yaşayır üç qardaş, üç ad,

Bərxudarla İdris, bir də ki, İbad,

Vətənə dönsələr hamı olur şad,

Nəğmələrin sözü, gözəl Məlhəmim.

Zurna çalınanda var zili, bəmi

Vətəndə sevirlər ustad Rasimi.

Torpağında gördüm mən çox tilsimi,

Şirvanımın özü, gözəl Məlhəmim.

Nəqarət:

Buraya gələndə olmayır qəmim,

Nəğmələr oxuyur, söyləyir dilim,

Sanki bir cənnətdi bu gözəl elim,

Gözəllər gözəli, gözəl Məlhəmim.

09.05.2008

ŞƏNLİK MAHNISI

Sarayların ucasıdır bu “İzzət”

Əzəmətlə tapacaqdır o şöhrət.

Başdan-başa vardır burda bir ləzzət

İzzət ana, ruhun şad olsun sənin.

Oğullar İlqarlı, bir cəngavərdir

Sevil tək xanımlar sənə Həcərdir

Bu  nəsli ucaldan ancaq hünərdir

İzzət ana, ruhun şad olsun sənin.

Oğul yetirmisən dünya şöhrətli,

Aqil babaların sözü qiymətli.

Sarayın Cəlalı vallah cənnətdir,

İzzət ana, adınadır bu saray.

İlham alır, ilhamlanır el-oba,

Təmtaraqdan sevinir Heydər baba.

Vüqar Əhmədi də siz salın yada

Mübarəkdi, mübarəkdi, mübarək.

08.10.2002

ALINMA, İŞLƏRİM, ALINMA

Xoş günümlə öyünməyim?

Təzə libas geyinməyim?

Mən ömürlük sevinməyim?

Alınma, işlərim, alınma.

Arzularım çin olmasın,

İstədiyim gün olmasın,

Qönçələrim gül olmasın?

Alınma, işlərim, alınma.

Vəd versinlər, sonu yalan,

Kimağasa, biz də palan,

Ümidlərim tozda qalan,

Alınma, işlərim, alınma.

Yalanlara aldanıram,

Düz sözlərə şadlanıram,

Mən talesiz adlanıram,

Alınma, işlərim, alınma.

Alınmırsan mən dilənim,

Mən sümsünüm, hey sülənim,

Qüruruma mən güvənim,

Alınma, işlərim, alınma.
Ruzi atlı, mən piyada,

Acıları dada-dada,

Şükr elədim quru ada,

Alınma, işlərim, alınma.

Yəqin belə məsləhətdi,

Haqq söz demək qəbahətdi,

Fani dünya səyahətdi,

Alınmaı, işlərim, alınma.

Kef eləsin bəxtəvərlər,

Zülm çəkin, igid ərlər,

Mən doğuldum vətənpərvər,

Alınma, işlərim, alınma.

Gecə-gündüz çəkdim zəhmət,

Axır verər Allah qiymət,

Deyirəm ki,Vüqar Əhməd,

Bax, alındı bu işlərin.
EŞİT MƏNİM SƏSİMİ

Allahımın yetsə mənə zərrəsi,

Mənim olar bu dünya, yer kürəsi,

Sındıraram yaşadığım qəfəsi,

Uca Tanrım, eşit mənim səsimi!

Yetişərsə Allahıma dualar,

Bilərəm ki, haqq sözümdə nida var.

Yollarımda əsməyəydi gilavar,

Uca Tanrım, eşit mənim səsimi.

Eniş-yoxuş olan yolum ol rəvan,

Mən yetim də qoy yaşayım firavan,

Uca Tanrım, bir qulaq as sən Quran,

Uca Tanrım, eşit mənim səsimi.

İstəyirsən deyim doğum yerimi,

Bircə saxla doğma ana dilimi,

Özümə ver neft qoxuyan gülümü,

Uca Tanrım, eşit mənim səsimi.

Canım xəstə, bircə sağlam ruhumdu,

Yaxşıların hamsı mənə qohumdu,

Vəzifədə bir nəsillik toxumdu,

Uca Tanrım, eşit mənim səsimi.

Bimar canım əskik deyil mərəzdən,

Şan-şöhrətim uzaq deyil qərəzdən,

Nəğmələrim üstündü hər çərəzdən,

Uca Tanrım, eşit mənim səsimi.

Xəzərdən də indi artıq küsmüşəm,

Sirdaşımla ünsiyyəti kəsmişəm,

Qan ağlayan, qəlbi susan dərvişəm,

Uca Tanrım, eşit mənim səsimi!

Mənim könlüm qan ağlayan bir kaman,

Arzularım vaxtsız solan bir fidan,

Söylə mənə, bu dərd gəlir haradan,

Uca Tanrım, eşit mənim səsimi.

Nə yaxşı ki anam vardır dünyada,

Məni duyan, qanan vardır dünyada,

Dərdlərimə yanan vardır dünyada,

Uca Tanrım, eşit mənim səsimi.

Səadət ver millətimə,elimə,

Ucalıq ver doğma ana dilimə,

Şöhrət gətir, nəğmə dolu şeirimə

Uca Tanrım, eşit mənim səsimi.

Ancaq səndən gözləyirəm qiyməti,

Taleyimdən qoyma alım töhməti,

Sən hifz eylə şair Vüqar Əhmədi,

Uca Tanrım eşit mənim səsimi!
QAZAN YOX


Qəlblərdəki qəm-kədərin

Səbəbini araşdıran, yazan yox.

Kasıbların yeməyi yox,

Süfrəsində, ocağında qazan yox.

Dərd gətirən, dərd yaradan

Necə çoxdu, dərdi qəlbdən pozan yox,

Şən nəğmələr, şıdırğılar

Oxuyan çox, qəm hayqıran ozan yox.

Vüqar Əhməd dərddən çələng

Hörür, yazır, faydası yox, baxan yox,

Kim qazıdı özü düşdü,

Daha ona gizli qəbir qazan yox!

DÜZ DANIŞAN UTANMAZ

Məqamında düz danış,

Düz danışan utanmaz.

Kin saxlama, tez barış,

Kinsiz insan uduzmaz.

Eşqdən aşiq usanmaz,

Eşqini edər bəyan.

Əgər yalan danışsaz,

Heç yerdə olmaz sayan.

Sonu yoxdur yalanın,

Ayaq tutar, yeriməz.

Yalan ilə palanın

Fərqi azdır, sevilməz.

Düz söz gətir dilinə,

Saflıq gəlsin qəlbinə.

Vəfa qıl dost sirrinə,

Düz danışan utanmaz.

Düzlük haqqın açarı,

Əlacıdır naçarın.

Səhvdən uzaq danışın,

Düz danışan utanmaz.

Düz danışan, yüz deyən

Düzlüyündən utanmaz.

Dili düz igid, ərən

Bir zərrə də qocalmaz.

Düzlük saflıq, ülvilik,

Ən böyük dünyəvilik,

Yalan, cılız, çox kiçik,

Düz danışan utanmaz.

Düz sözlər düzlüyümdü,

Düz sözlər saf güzgüdü.

Düzlük ömrüm, izimdi,

Düz danışan utanmaz.

ÜRƏYİM DANIŞIR
Xəyallar yenə də səyahətdədir,

İnsanın qüdrəti məhəbbətdədir,

Dualı əllərim ibadətdədir,

Ürəyim danışır özüm-özümlə.

Xatirələr məni hara aparır,

Ümidim kədəri dartıb-qoparır.

Yuxuda axtaran behiştdə tapır,

Ürəyim danışır özüm-özümlə.

Mən sirdaş oluram xoş arzularla,

Təskinlik tapıram bol ruzularla,

Necə də doludur göy ulduzlarla,

Ürəyim danışır özüm-özümlə.

Ürəkdə oyanır gözəl bir duyğu,

Arabir silinir, yox olur qayğı,

İlk qarşıma çıxdın, düşdü ayağın,

Ürəyim danışır özüm-özümlə.
DÜŞÜN

Bir düşün, düşün sabahı

Bir düşün naləni,ahı.

Fağırların nə günahı,

Dünyanı sən düşün, düşün.

Ömür siqar tüstüsüdü,

Duman-duman uçub gedir.

Qəlbimizin istisidi,

Məhəbbətlə fəğan edir.

Yaxşılığı düşün, insan,

Yamanlığı unut, unut.

Uzaq olsun dünyadan qan,

Kimsəsizin əlindən tut.
MÜSƏLMAN

Azəridir soyadımız,

Allahuəkbər!-andımız,

Üçrənglidir bayrağımız,

Məhəmməd Peyğəmbərimiz.

Dini kitabımız Quran,

Müsəlmanıq biz, müsəlman!

Qardaşlıq dinidir islam,

Müsəlmanıq, biz müsəlman!

Bu dində var namus, qeyrət,

Tanrım verir min bərəkət.

Ey müsəlman, et hərəkət,

Çəkəcəksən yoxsa zillət.

Çoxalıbdır yağı,düşman,

Yolunu azdırıb şeytan.

Birliyə səsləyir islam,

Müsəlmanıq, biz müsəlman!

Hümmətinlə ol mehriban,

Ayiq-sayıq ol, müsəlman.

Artır oruc, namaz qılan,

Mehr salır neçə insan

Bu müqəddəs dinimizə,

Səs verirlər səsimizə.

Birliyə səsləyir islam!

Müsəlmanıq, biz müsəlman!
GÜNLƏRİM BELƏ KEÇDİ

Dünyanın günü beşdi,

Qələbə-qoşa şeşdi.

Dərdlərim qəlbi deşdi,

Günlərim belə keçdi.

Tapmadım qəlbə məhrəm,

Heç ürəkdən gülmürəm.

Zərrə yalan bilmirəm,

Günlərim belə keçdi.

Olmadı məni duyan,

Dərdlərə yoxdu hayan.

Ey kədər, yoxdu hayan,

Günlərim belə keçdi.

Xəyallar da qəmlidi,

Gözüm yaşlı, nəmlidi.

Bir vaxtlar gözəl idi,

Günlərim belə keçdi.

İNANMAYIN FALÇILARA

I
Əl tutmayın yolçulara,

İnanmayın falçılara.

Ruzuları Allah verər,

Bəxtimizi Allah yozar.

Min bir falçı bəxt açınca,

Bircə tanrı bəxt açaydı.

Min nəfərə əl açınca,

Bir Allaha əl açaydın.

İnanmayın siz rəmmala,

“Bir qalanın sirri”nə də.

İnanma göygöz kosaya,

İnanma Hadı, Bıdıya.

İnanmayın siz rəmmala,

Məşdibada, nə hambala.
Bir abbası quruş üçün

İnsan dönərmi hambala?

Nə müştəri, alıcıyam,

Düşünməyin satıcıyam.

Qəlb ovlayan bir ovçuyam,

Özüm mahir bir falçıyam.

I I

Dünya təkdi, tənhadı,

Mən də tənha dünyayam.

Gözəldi busə dadı,

Məhəbbətli röyayam.

Əl uzatdım ulduza,

Fal açdırdım günümə.

Qorxuram ki, uduzam,

Dua etdim dinimə.

Fələk yazan pozulmaz,

Alın yzaım yuyulmaz.

Deyirlər yalan olmaz

Ulduzların falında.

Qocalar cavanlaşır,

Cavanlar uzaqlaşır.

Hamı bir az yaşlaşır,

Ulduzların falında.

Əsdi xəzri, gilavar,

İldə on iki bürc var.

Hər bürcdə tilsim, güc var,

Ulduzların falında.

Oxatan, qoç, əkizlər,

Əqrəbi də əzirlər.

Balıq sevər dənizlər

Ulduzların falında.
ÜMİDİM VAR SABAHIMA

Baxdım ömrün aynasına,

Dua etdim Allahıma.

Qoyam rəbbim ayna sına,

Ümidim var sabahıma.

Ümid ölsə, ölləm mən də,

Yalnız qallam göy çəməndə.

Mən bilərəm hər güləndə,

Ümidim var sabahıma.

Nagümanlıq şeytanlıqdı,

Səbr eləmək insanlıqdı,

Canlı bir gün qurbanlıqdı.

Ümidim var sabahıma.

Var ummadım xəyanətdən,

Gecə-gündüz cinayətdən,

Biz doymadıq ibadətdən,

Ümidim var sabahıma.

Öyrənirik yeni dili,

Qeyd edirik yeni ili,

Duadadır yenə dilim,

Ümidim var sabahıma.

Gün-güzəran hayındayıq,

Hər gün şəhid vayındayıq.

Qızıl kitab sayındayıq,

Ümid ancaq sabahıma.

Göydə bulud hamilədi,

Yağdı yağış, nur çilədi,

Göylərə alqış elədim,

Ümidim var sabahıma.

Qocalıram sətir-sətir,

Ucalıram çətir-çətir.

İzim qalır ləpir-ləpir,

Ümidim var sabahıma.

Sanki tənha bir dünyayam,

Yozulmayan bir röyayam,

Nəğmə dolu bir harayam,

Ümidim var sabahıma.

Bu ömrümüz səyahətdi,

Sonumuz lap qiyamətdi,

Ya cəhənnəm, ya cənnətdi,

Ümidim var sabahıma.

Taleyimdən aldım töhmət,

Gecə-gündüz çəkdim zəhmət.

Bir dərvişdi Vüqar Əhməd,

Ümidim var sabahıma.

01.02.2007

GEDƏCƏYƏM MƏKTƏBƏ

- Gedəcəyəm məktəbə,

Sevinirdim necə mən,

Gedəcəyəm məktəbə,

Heç yatmadım gecə mən.

Utanırdım  nəsə mən,

Sevincimi bölməyə,

Sübh oyandım səsə mən,

Evdə sanki bayramdı.

Hər nə vardı miz üstə,

Qoğal, nabat və püstə.

Atam dedi: Ay oğul,

Ürəkdən hər nə istə.

Anam necə sevincək,

Nənəm də məni görcək,

Salamat get məktəbə,

Allahım hifz edəcək.

MƏKTƏB HƏYATIMIZDA
İlk dəfə zəng çalındı,

Biz başladıq təhsilə,

Sevincdən gözümüzdən,

Yaş axdı gilə-gilə.

Yenə də zəng çalındı,

Tənəffüs dinə-dinə,

Dostluğumuz alındı,

Ayrıldıq gülə-gülə.

İllər keçdi ömürdən,

Dalaşdıq bilə-bilə.

Biz qızlara vurulduq,

Sevgini bilə-bilə.

Sevmək üstə dalaşdıq,

Peşman olub barışdıq,

Yaxşı gəlib yarışdıq,

Məktəb həyatımızda.

Hər kəs gücü çatandan,

Oxuyurdu sinifdə.

Biri pis, biri yaxşı,

Oxuyurdu sinifdə.

Biz məktəbi qurtardıq,

Hərdən yada salanda

Dərdə-qəmə batırdıq.

Xəyallara dalanda.

Necə şirin şəkərdi,

Beş alanlar sevinər,

İki alan uşaqlar,

Göz yaşını tökərdi.

İki alan o uşaq,

Bilsəydi ağlamazdı.

İkilər qabaqdadı,

Qəlbini dağlamazdı.

Alacaqlar töhməti,

Fələk vermir möhləti.

Biz gözləyək qisməti,

Şükr deyək buna da.

01.02.2007

PUL YETİR

Pul adamı qul edir,

Allah, özün pul yetir.

Gəlinləri dul edir,

Allah, özün pul yetir.

“Adəmi Adəm edən”,

Ayıqları dəm edən,

Puldu bizi qəm edən,

Allah, özün pul yetir.

Həm ac yetir, tox yetir,

Demirəm ki, çox yetir,

Eylə bizə xox, yetir,

Allah, özün pul yetir.
Mərdi namərd eyləmə,

Kasıba dərd eyləmə.

Bir dərdi dörd eyləmə,

Allah, özün pul yetir.

Kimi puldan harındı,

Vücudu tey qarındı.

Ona-buna yarındı,

Allah, özün pul yetir.

Biz də çəkirik zəhmət,

Verən yoxdu bir qiymət,

Səndə vardır səxavət,

Allah, özün pul yetir.







2.08.2005

XOŞ GÜNLƏRİM
Bilmədim xoş günlərin

Ömrü beləcə azdır.

Üzərlik yandırardım,

Dualar yazdırardım.

Qayğılar uzaq idi,

Dərd bizdən iraq idi,

Hər günüm maraq idi,

Hanı bəs xoş günlərim?

Sanki dünya mənimdi,

O qayğılı günlərim

İndi mənə qənimdi,

Hanı bəs xoş günlərim?

Dövranı mənimsədim,

Əfsuslar olsun, fəqət

Xoş günə qəribsədim,

Hanı bəs xoş günlərim?

Ötən gün xəyalımda,

Yenə səyahətdəyəm.

Ürəyim yenə laldı,

Hanı bəs xoş günlərim?
İNSAN

Sevinmə şadlığına,

Bu qədər yadlığına.

Çox vaxt inanma, dostum,

Ağ rəngin ağlığına.

Tam itirmə inamı,

Hərdən gözünə inan.

Kimə də inanmasan,

Elin sözünə inan.

Yalan tutub dünyanı,

Yuxuları, röyanı.

Sənə yaxın insanı

Bir sına, sonra inan.

İnan fəqət özünə,

Doğru görən gözünə.

Qulaq as sən yüzünə,

Amma birinə inan.
ÜZÜM GÜLƏR, QƏLBİMDƏ QƏM

Umdum, fəqət, mən etibar,

Ey dost, soruş gör bir nə var,

Tutmuram bir yerdə qərar,

Üzüm gülər, qəlbimdə qəm.

Vəfasızı unuduram,

Biganələr axınından:-

Sanki mən zəhər uduram,

İncimirəm yaxınımdan.

Dostluqda mən bir danəyəm?

Bəlkə, mən də biganəyəm,

Kim deyir ki, yeganəyəm,

Üzüm gülər, qəlbimdə qəm.

Dualarım aramsızdı,

Ruzularım haramsızdı.

Fəryadlarım sədasızdı,

Üzüm gülər, qəlbimdə qəm.

Arzularım ətək-ətək,

Günahsızam bir cocuq tək,

Vallah, gələr bir gün, neynək,

Üzüm gülər, qəlbim gülər.

ŞÜKR EDİRƏM TANRIYA

Tanrının səxavəti bol,

Taleyin az,

Hərəyə qismət bir yol,

Nə yazırsan yaz.

Eyləmiş min cür naz,

Kim olursan ol,

Yoxdu çəkən nazımı,

Allah bəndəsi azmı?

Şükr yenə bəxtimə

Oxuyan var yazımı.

Məhəbbətim əbədi,

Nə Hafizəm, nə Sədi,

Oxucular adıma

Vüqar Əhməd söylədi.

Nəğmələrim varlığım,

Bəsimdi bu sağlığım,

Şirindi eşq nağılım,

Şükr edirəm Tanrıya.

GÖZÜM BAXANDA

Kipriklər qıvrılıb, gözlər dumanlı,

Yenə bihuş oldum, halım yamandı,

Vücudum od tutub alışıb yandı,

Sənin gözlərinə gözüm baxanda.

İlahi, gözəllik həddən ziyadə,

Baxışlar mürəkkəb, qəlb necə sadə.

Eşq şərbəti süzdüm, əlimdə badə,

Sənin gözlərinə gözüm baxanda.

Hicab, rübəndimi gözlərindədir,

Xəsisliyin, fəqət, sözlərindədir.

O süzgün gözlərin gözlərimdədir,

Sənin gözlərinə gözüm baxanda.

Allah, bu gözləri sən mənim eylə,

Mənə həyat verən işığa dəymə,

Sonsuz bir məhəbbət dolur qəlbimə,

Sənin gözlərinə gözüm baxanda.

BƏSDİ


Gecənin mehi əsdi,

Aman, gələn nə səsdi.

Səs gəldi, mənə bəsdi,

Bu mənə doğma səsdi.

Yar mənə bir söz dedi,

Heç özü də bilmədi,

O “sevirəm” söylədi,

Yar mənə doğma kəsdi.

Mənə könül bağladı,

Çox sızlayıb ağladı.

Bir bulaq tək çağladı,

Naz eləmək əbəsdi.

Mən qorudum abrımı,

Namusumu, arımı.

Əziz tutdum yarımı,

Vallah, həvəsdi, bəsdi.

Bir çiçəkli yaz qalıb,

Toy gününə az qalıb,

İntizarım azalıb,

Alalhım kəbin kəsdi.
ADSIZ ŞEİR

Günlər keçir kədər ilə,

Pərişanlıq necə boldu.

Dərd çəkirik bilə-bilə,

Tale qəbrə gedən yoldu.

Qəmli günlər mənim oldu,

Mənə nələr qənim oldu.

Sevincdən çox qəmim oldu,

Arzularım erkən soldu.

Öz-özümlə danışıram,

Bədliklərlə yarışıram.

Taleyimlə barışıram,

Allah nuru qəlbə doldu.

Çox qalıbdı, az qalıbdı,

Allah bilir sonumuza.

Səadəti qismət edir,

Birimizə, onumuza.

Gecə yuxu heç görmürəm,

Gündüz sanki yuxudayam,

Dərd əlindən mən ölmürəm,

Xoş günlərə yaxındayam.






17.05.2008
İSTƏDİM
Özümə Allahdan hər nə istədim,

Oldu da, olmadı yenə küsmədim,

Dostu təriflədim, pisi pislədim,

Səni özümdən də mən çox istədim.

Sənsiz bir qapını açıb döymədim,

Özümü çəkmədim, dartıb öymədim,

Səni danlamadım, səni söymədim,

Səni özümdən də mən çox istədim.

Vəfa görməyəndə yanıb-göynədim,

Əynimə dar gəldi iri köynəyim,

Bilsəm ki, tənhayam sənsən köməyim,

Səni özümdən də mən çox istədim.

Hərdəmxəyal olma, etibarlı ol,

Min dəfə söylədim, mən sənə min yol,

Taleyimizdə var işıqlı bir yol,

Səni özümdən də mən çox istədim.

    10.12.2002
TƏNHALIQ
Tənha hiss edirəm hey özümü,

Heç bilmirəm son zamanlar

               Danışdığımı, sözümü,

Sıxılıram nədənsə,

Ürəyim mərhəm olmur bir kəsə.

Nəsə...

Hey möhtacam müqəddəs bir səsə,

Allah deyib durmuşam,

Allah, Allah,

La ilahilləlah,

Vallah pozulub əsəblərim,

Məhəccərə düzülüb dərmanlarım,

     Həblərim,

Həyat mənə qəsd eləyir,

Dərdlər məni əyir,

İnamımı Allaha bağlamışam,

Tənhalıqda ağlamışam,

Utanıram ağlamağa el içində,

Ağlayıram el üçün də.

Bacı dərdi, qardaş dərdi

Torpaq dərdi,

Bilmirəm ailəmizdən səadəti

              Kim dərdi,

Heç gülməyir üzümüz,

Qara keçir günümüz,

Kəsilib səs-küyümüz,

İstəyirəm tənhalıq,

İstəyirəm tək olmaq

Xəyallara dalmaq

Kaş bəxtimiz güləydi,

Bir ürəkdən güləydim,

Anama qurban olum,

Ömrü uzun olaydı

Bircə bu bəsdir mənə,

Tənha olmaram

Söz verirəm kişi tək,

Dünya yalan dünyadı,

Bizə qalan dünyadı.
GÖZLƏRİMİN YAĞIŞI

Gözümdən yağdı yağış,

Mən ürəkdən ağladım.

Etməyin mənə qarğış.

Allaha bel bağladım.

Buludluydu gözlərim,

Qan ağlayır sözlərim,

Mənə quyu qazanlar

Peşman oldu özləri.

Ağladıqca boşaldım,

Taleyimlə barışdım.

Zəhlətökən bəxt üçün

Öz-özümlə dalaşdım.

Göylər yenə pərişan

Mənim gözlərim kimi,

Qismət ilə barışan 

Heç olmaz qəlbim kimi.

MƏN DÜNYAYAM

Bir ağacam, çiçəklərim bar verir,

Bir buludam, yağışlar göz yaşımdı.

Bir aşiqəm, eşqi mənə yar verir,

Mən dünyayam, bilinməyən yaşımdı.

Bir dənizəm, sahilimdə dərdlilər,

Dalğalansam, dərdlilər də gün görər,

Bir günəşəm, işığımdan qəm ölər,

Od oğluyam, odlandırram qəlbləri.

Nəsimi tək haqqa saldım meylimi,

Füzuliyəm, mən də sevdim Leylimi.

Xətaiyəm, sevdim ana dilimi,

“Dərya içrə qocaman dağ” - Sabirəm.

Mən Vətənəm-sərhədlərim müqəddəs,

Əldə qələm yaratmağa var həvəs.

Mən Bakıyam,Təbriz olub dar qəfəs,

Quzey-güney, bir ürəkdə bir nəfəs.

Məlikməmməd-ağ atımı sürürəm,

Qara qoçu ağ qoçumla döyürəm,

Öləndə də torpaq üçün ölürəm,

Mən şəhidəm, torpaqlarım Vətəndir.

Enməyəcək, şahə qalxan bayrağım,

Yaxındadır toy-bayramlı növrağım.

Ev sahibi, razı gedən qonağım,

Vətən mənim, mən də onun oğluyam.

Övladlara saldım eşqi, mehrimi,

Yaşım qədim, açmaq çətin sehrimi.

Dünya sevir Nizaminin şeirini,

Nəğmələrdə vardır mənim öz adım.

Üzeyirəm, mən yaratdım “Koroğlu”,

Çənlibelli, Oğuz oğlu, od oğlu.

Qələbədə kəsəcəyəm min toğlu,

Qəbul eylə qurbanımı, ay Allah!

Soyum türkdü, dinim islam, müsəlman,

Oğullarım bir cəngavər, qəhrəman.

Düşmənlərə verməz heç kim bir aman,

Gələcəkdir bu yaxında xoş zaman.

Mən Vətənəm, Azərbaycan mənəm,mən,

Millətlərə bacı, qardaş deyən mən,

Sərvətimlə öz-özümü öyən mən,

Azərbaycan, Azərbaycan mənəm, mən.

Hamı sevir bu müqəddəs ölkəni,

Nəğməkarlar mənə qoşur nəğməni,

Vüqar Əhməd vəsf eyləyir hey məni,

Azərbaycan, Azərbaycan mənəm, mən.

ALLAHA GÜVƏNDİK

Əyni nimdaş, libas alıb geyinir

Biri acdır, çörək tapır, sevinir.

Əlacsızlar gecə-gündüz deyinir.

Niyə axı boş şeylərə sevindik,

Xoşbəxtlikçin biz Allaha güvəndik.

Qarımış qız bivaxt gəlin köçəndə,

Kimsəsizə vaxtsız qəbir seçəndə

“Allah” - deyib əldə badə içəndə,

Fikir verin, gör nələrə sevindik,

Xoşbəxtlikçin biz Allaha güvəndik.

Ağacları qırıb odun edəndə,

Böyüklərə mədhiyyələr deyəndə.

Acizləri yıxıb, döyüb-söyəndə.

Sevinirik, gör nələrə sevindik,

Xoşbəxtlikçin biz Allaha güvəndik.

Düz deyənin dili dibdən kəsilir,

Bədbəxtlərim göz yaşını tək silir.

Sevinirik gəlməyəndə tək səbir,

Fikir verin, gör nələrə sevindik,

Xoşbəxtlikçin biz Allaha güvəndik.

Yolda paqon daşıyan bir dilənçi,

Haqq almasa dünya bizim inanki,

Az danışsa zəhlətökən çərənçi,

Fikir verin, gör nələrə sevindik,

Xoşbəxtlikçin biz Allaha güvəndik.

Torpaq verib, atəşkəsə sevindik,

Matəmdə də biz zərziba geyindik.

Qaçqınların taleyinə biz güldük.

Fikir verin, gör nələrə sevindik,

Xoşbəxtlikçin biz Allaha güvəndik.

Bir sənətkar qəfil getsə məzara,

Sevinirlər sənət dönsə bazara.

Həkim şaddı millət düşsə azara,

Fikir verin, gör nələrə sevindik,

Xoşbəxtlikçin biz Allaha güvəndik.

Ucuz tapsaq biz dükandan bir malı,

Qanlı görsək quşlar şahı qartalı,

Cinayətin izi qalsa qapalı,

Fikir verin, gör nələrə sevindik,

Xoşbəxtlikçin biz Allaha güvəndik.

Sahibkarlar ucuz tutsa zəhməti,

İmkanlılar bizə etsə hörməti.

Şərləyəndə şair Vüqar Əhmədi,

Fikir verin, gör nələrə sevindik,

Xoşbəxtlikçin biz Allaha güvəndik.

MƏN BİR...

Mən bir dənizəm, dalğalarım pərişan,

Mən bir buludam, göy üzünü dolaşan.

Bir günəşəm gecə küsüb, gündüzlərsə barışan...

Mən ulduzam, asimanda qaçışan.

Bir yağışam, ürəklərə yağıram,

Bir baxışdan kövrələrəm, ağlaram,

Bəxtim deyil, saçlarımdır ağaran.
Mən ozanam, qopuz çalıb çağlaram.

Bir loğmanam, əlac qıllam hamıya,

Köməyim yox özümə.

Yardım üçün kim gələrsə hamıya

Əl tutaram, inanarlar sözümə.

Sanki ümid çırağıyam,

Bu dünyanın qonağıyam,

Abi zəm-zəm bulağıyam.

Dağdan axan şəlaləyəm,

Dərd nəğməli bir naləyəm.

Qəlbə düşən bir caləyəm.

Öz sözümə etibarlı,

Silahım yox,

Mən qələmli cəngavərəm.

Adım, özüm çox vüqarlı.

Nərə çəksəm,

Düşmənlərim pərən-pərən.

Gülüstandan, bağçalardan,

Ən ətirli bir gül dərən,

Mənəm, mənəm, mənəm, mən.

Hərdən hürür bir yol ötən,

Xainlərim, paxıllarım

Çətən-çətən.

Həm də sakit, bir mülayim, bir küləyəm.

Xəfif-xəfif mən əsərəm

Ürəklərə bir sərinlik gətirərəm.

Mən gözəllik aşiqiyəm.

Gözəlliyi platonik məhəbbətlə

Mən uzaqdan öpərəm.

Gözəlliyin önündə,

Qul olaraq diz çökərəm,

Arzulara çatmayanda

Dərd çəkərəm.

Bir gecəyəm, sükutum var.

Bu sükutu pozan ancaq

Məhəbbətli məhəbbətdir.

İlim, ayım, günüm, anım,

Nə gözəldir, qiyamətdir.

Cənnətlərə səyahətdir.

Sevməmək insan üçün

Bağışlanmaz qəbahətdir.

Sevməz ürək, duymayan qəlb

İstintaqsız cinayətdir,

Bu dünyaya xəyanətdir.

İnsan üçün cəhalətdir,

Utanana xəcalətdir.

Bir sözlə, pis cəhətdir.

Mən gündüzəm, əlim kimi qəlbi düzəm,

Eşqlə dolu mənim kuzəm.

Okeanlarda, dənizlərdə

İstəyirəm mən də üzəm.

İnsanların könlün açan

Xoş bir sözəm.

Mən gündüzəm, işıqlıyam,

Çil-çıraqlı bir dünyayam.

Gecələr yox, gündüz yatan

İnsanların gördükləri bir röyayam.

Gecə günəş, gündüz ayam.

Yer üzündən gur-gur axan,

Nəhəng çayam

Səhralıqda yağış, qaram,

Soyuq qışda günəş olaram

Əyilməzəm, bir Vüqaram,

Yalan sözlə yoxdur aram,

Səbrli ol, Vüqar Əhməd,

İnanıram gün gələr ki,

Mən də xoşbəxt olaram.
İNDİ HANI

Xoş keçərdi ad günlərim,

Bol-bol idi şad günlərim,

Vardı qəmə yad günlərim,

İndi hanı, indi hanı?

Gözəl günlər qeybə çıxıb,

Yollarımda şimşək çaxıb,

Bəlkə, ömrün sonu çatıb,

İndi hanı şad günlərim?

Qayğısızlıq qəsd eləyir,

Çarəsizlik süst eləyir,

Ömrümü şikəst eləyir,

İndi hanı şad günlərim?

Xəyallarım dünya gəzər,

Çin olmayan arzum bezar,

Xoş günümə dəydi nəzər,

İndi hanı şad günlərim?

Günüm, ayım-ağır zəhmət,

Elim-obam verir qiymət,

Pərişandı Vüqar Əhməd,

İndi hanı şad günlərim?
HAQQIN ADI ŞÜAR OLUB DİLİMDƏ

Ürəyimdə danışıram hər şeyi,

Bacarmıram mən qeybəti, gileyi.

Unutsam da cani-dildən gülməyi,

Alışıram, dualım qəlbimdə,

Hqqın adı şüar olub dilimdə.

Allahımla danışıram xəlvəti,

Özüm haqda eləyirəm qeybəti,

Bir kəs duymur bu pünhani söhbəti,

Hörmət gördüm mən obamda, elimdə,

Haqqın adı şüar olub dilimdə.

Dərdlərimi qələmimlə deyirəm,

Ah-naləmlə, ələmimlə deyirəm,

Bu gözəllik aləmimlə deyirəm,

Bir ləngər var aylarımda, ilimdə,

Haqqın adı şüar olub dilimdə.

Çoxları tək almamışam haqqımı,

Gilə bəsdir, istəmirəm salxımı,

Qaniçənlər necə içir qanımı,

Min bir göz var o ətirli gülümdə,

Haqqın adı şüar olub dilimdə.

Haqq-ədalət yerin tapıb əzəldən,

Şöhrət tapdım həm şerdən, qəzəldən,

Nəğmələrim ellərimi gəzəndən,

Vüqar Əhməd qələm tutub  əlində,

“Vətən” deyir - doğma ana dilində.  
BƏSIMDI

Gülə bilsəm cani-dildən, ürəkdən,

Uzaq olsam fitnə-feldən, kələkdən,

Bir arzumu ala bilsəm Fələkdən,

Şükr edərdim İlahiyə, bəsimdi.

Bir qapıya elçi kimi gedəydim,

Qız köçürüb, oğul toyu edəydim,

Allahıma razılıqla deyəydim,

Şükr edirəm mən buna da, bəsimdi.

Qarabağım yenə mənim olaydı,

Düşmənlərdən qisasımı alaydım.

Vətən məni igid oğul sanaydı,

Şükr edərdim İlahiyə, bəsimdi.

Sağalsaydı sağalmayan xəstələr,

Dil açardı qəlbimdəki bəstələr.

Gecə-gündüz söz buketi dəstələr,

Şükr edərdim İlahiyə, bəsimdi.

QONAĞAM
Nə Nəsimi, nə Hələbəm,

Öz eşqimdə dotələbəm.

Dəvəsi ölmüş ərəbəm,

Ay dünya, bir qonağınam.

Bir dərvişəm yolum uzaq,

Aman vermir şaxta, sazaq.

Bircə sorma harda, haçaq...

Ay dünya bir qonağınam.

Zəmanənin nəbzi itib,

Gül yerinə qanqal bitib.

Əlim elə dərdə yetib,

Ay dünya bir qonağınam.

Vüqar Əhməd qədd-qamətli,

Hər sözü düz, cəsarətli.

Sormayın ki, hara getdi,

Ay dünya bir qonağınam.

DÜNYAM
Kiminə dərd düşür, kiminə şadlıq,

Hər bir doğmalığın sonunda yadlıq,

Qəlbən dərk etsəydim nədir azadlıq.

Dünya mənim olar, mən də dünyanın.

Hər yaşanan günüm özgür səadət,

Xəyalım cahanı edir səyahət.

Bilsəm ki işimdə yoxdu qəbahət,

Dünya mənim olar, mən də dünyanın.

Arzular ürəkdə yüz cığır salır,

Hissimi, duyğumu əlimdən alır.

Görsəm sevdiyim kəs mənimlə qalır,

Dünya mənim olar, mən dünyanın

Gecənin sükutu gündüz olaydı,

Verdiyin o vədlər kaş düz olaydı.

Dəniz kənarında tək biz olaydıq,

Dünya mənim olar, mən də dünyanın.
OLMADI
Kimsə məni bir duyacaq, duyamadı!

Kimsə mənə zəng vuracaq, vurmadı!

İstədiyim gün olacaq, olmadı!

Qəmli günlər şad olacaq, olmadı!

Xoş yuxular çin olacaq, olmadı,

Gecə-gündüz, səhər-axşam ömürdə

Zühur edən qəm olacaq, olmadı!

Olan oldu, arzularım olmadı!

Şükr elədim olacağa, səbr məndə,

Dözəmmədim, məndə səbr qalmadı.

Olanda da çox gec oldu, usandım,

Bu şad gündə sevinməyim olmadı.

Bu dünyada istədiyim olmadı,

Heç olmasa o günlərdə olaydı.

Məndən artıq zülm çəkən olmadı,

Son günlərim kaş zülmsüz olaydı.

UCA ALLAH

Dərdlər gəlir dərələrdən, təpələrdən sel kimi,

Səhər-axşam əsib-coşur yolumuzda yel kimi.

Dərdə dözüm Araz üstə, sərhəddəki tel kimi,

Uca Allah, dözməyirəm bu silsilə dərdlərə.

Gur yağış tək, qəm ürəyi gülləbaran elədi,

Qəlbimdəki arzuları necə viran eylədi.

Ümidimi göydə Allah, evdə Quran eylədi,

Uca Allah, dözməyirəm bilə-bilə dərdlərə.

Gümanım yox, ümidim az, darıxıram, neyləyim,

Güzəranım çox ağlayır, mənə deyir gülməyim,

Taleyimə, bəd günlərə necə gəlir gülməyim,

Uca Allah, dözməyirəm gülə-gülə dərdlərə.

Mən tənhayam, dünya tənha, mən də tənha,

Bəd yazılan  bir kabusam, yoxsa şirin röyayam?

Gecə günəş, gündüz ayam, sərhəd boyu bir çayam,

Uca Allah, dözməyirəm gülə-gülə dərdlərə.

QƏM GÖRDÜM

Üz tutub seyr etdim qoca cahanı,

Gözü ağlar gördüm neçə cavanı.

Sevən aşiqdən də küsüb cananı,

Duyan könüllərdə fəqət qəm gördüm.

Üzü gülümsərin dərdi nə çoxdu,

Varlının qəlbində insaf da yoxdu.

Dərdlər ürəklərə tikandı, oxdu,

Duyan könüllərdə fəqət qəm gördüm.

Beşgünlük dünyanın sonu görünmür,

Vuran ürəyimiz sanki döyünmür,

Heç kəs günahsızçün danışmır, dinmir,

Duyan könüllərdə fəqət qəm gördüm.

Taleyi dərdliyçün gündüz gecədir,

Görən ömrümüzün sonu necədir.

Həyat arsız üçün bir əyləncədir,

Duyan könüllərdə fəqət qəm gördüm.

ONUN GÖZÜNDƏ

Sevən firavan,

Bir az nigaran.

Dünya al-əlvan

Onun gözündə.

Sevilən qəmli,

Gözləri nəmli.

Dumanlı-çənli

Onun gözündə.

İntizardadır,

Eşqi hardadır.

Həyat röyadır

Onun gözündə.

Sevən hey gülür,

O elə bilir,

Dünyamız gülür

Onun gözündə.

Sevənlər şaddı,

Şadlıq yaratdı,

İnsanlar yaddı

Onun gözündə.

Gözlər nur saçdı,

Dərdimi açdı.

Yara möhtacdı

Onun gözündə.
BƏDBƏXT

Kədərlidir nəğməm, sazım,

Çox qəmlidir alın yazım.

Nə işvəm var, nə də nazım,

Bəxtim qara, özüm bədbəxt.

Bilməm nədir mən səadət,

Hər günümdə var qiyamət.

Taleyimdən allam töhmət,

Bəxtim qara, özüm bədbəxt.

Bəxtim qara, yoxdur çara,

Xoş gün üçün gedim hara?

Səhər-axşam düşdüm dara,

Bəxtim qara, özüm bədbəxt.

Qəm nəğməli bir dərvişəm,

Kədərlənmək mənim peşəm.

Nə mollayam, nə keşişəm,

Bəxtim qara, özüm bədbəxt.

Qara bəxtim oyanmadı,

Qara günlər dayanmadı.

Bir kəs məni duyammadı,

Bəxtim qara, özüm bədbəxt.
MƏN ÇƏKƏN

Çoxluq içində təkəm,

Necə tənhayam, təkəm.

Bu dünyanın qəmini

Sən çəkəsən, mən çəkəm.

Dünyanı qəm alıbdır,

Göyləri çən alıbdır.

Yerin, göyün dərdini

Sən çəkəsən, mən çəkəm.

İtirib əzizini,

Dünyanın ləzizini,

Haqqın tərəzisini

Sən çəkəsən, mən çəkəm.

İtirib hər vüqarı,

Düz sözü, düz ilqarı,

Qəlblərdəki qübarı

Sən çəkəsən, mən çəkəm.
SƏBRİM TÜKƏNİB

Ruzu atlı olub, mən də piyada,

Qürurum yol vermir əl açım yada.

Arzuma əl çatmır – sahilsiz ada,

Səbrim tükənibdir, dözüm yox daha.

Göylər qulaq asır, verməyir cavab,

Qəmi dağıtmaqçün  içmirəm şərab.

Kabab yeməyirəm, ciyərim kabab,

Səbrim tükənibdir, dözüm yox daha.

Bəd rüzgar qəhqəhə çəkir, seyr edir,

Mənim zülmlərim qəlbimi didir.

Görəsən ümidlə haraya gedir,

Səbrim tükənibdir, dözüm yox daha.

Cahan yuxusuzdur, yoxsa oyaqdır,

Nə yaxşı Allahım bizə dayaqdır.

Mənim taleyim də tənha qayıqdır.

Səbrim tükənibdir, dözüm yox daha.

ULDUZLAR GÖRÜŞƏNDƏ

Görüşəndə ulduzlar,

Çiçək açır arzular,

Gur parlayır, bərq vurur,

Ulduzlar görüşəndə.

Ulduzların görüşü,

Əsl sənət görüşü,

Qara bulud yox olur

Ulduzlar görüşəndə.

Sənətin ulduzları

Xoş gəlib bu məclisə,

Hamı verir səs-səsə

Ulduzlar görüşəndə.

Gün batanda ay çıxar,

Ulduzlar şimşək çaxar,

Qəlbimizə nur axar

Ulduzlar görüşəndə.

Göydəki ulduz olmaq,

Əbədi ulduz olmaq,

Bu Tanrının işidi,

Ulduzlar görüşəndə.

UCA TANRIM

Dualardır dodağımda,

Azan səsi qulağımda,

İmam Hüseyn bulağından

Su içəydim, Uca Tanrım.

Qarabağın sorağında,

Göz yaşları yanağımda,

Şəhid qanı varağımda,

Gözüm yaşlı, Uca Tanrım.

Dərd ümmandı bu anımda,

Ümid ancaq Quranımda,

Nadanların qabağında

Əyilmərəm, Uca Tanrım.

Tənbəlin də, qoçağın da,

İnsanların hər çağında,

Yatmışın da, oyağın da,

Pənahısan, Uca Tanrım.

Ağacların budağında,

Ləçəyində, yarpağında,

O göydələn Qaf dağında

Eşqin yaşar, Uca Tanrım.

İnsan ölüm ayağında

Tövbə eylər qabağında,

Bəndələri bu çaöında

Əhv edərsən, Uca Tanrım.

ÜRƏK QALIR Kİ, NEYLƏSİN

Düşdük yaman-yaman dərdə,

Dərd də dinir pərdə-pərdə,

Şad xəbərdə, bəd xəbərdə

Ürək qalır ki, neyləsin?

Həm gülərik, həm ağlarıq,

Həm inlərik, həm çağlarıq.

Bu ürəyi hey dağlarıq,

Ürək qalır ki, neyləsin?

Tale gözəl, dünya gözəl,

Bir az muğam, bir az qəzəl,

Həm nazənin, həm də gözəl,

Ürək qalır ki, neyləsin?

Hey küsürük, barışırıq,

Biz yanırıq, alışırıq,

Oda-közə qarışırıq,

Ürək qalır ki, neyləsin?

Bölünübdür Vətən iki,

Necə çıxaq biz o diki.

Həsrət qalıb Təbriz-Bakı,

Ürək qalır ki, neyləsin?

Savaş gedir Qarabağda, 

Gəl fikir ver qara baxta.

Qələbəyə yol uzaqda,

Ürək qalır ki, neyləsin?

Tale faldı, biz də falçı,

Bəxt aşığı, durub alçı,

Qismət ömrə olub qayçı,

Ürək qalır ki, neyləsin?

Həyat səhnə, biz qəhrəman,

Yaman səhnə çoxdu yaman,

Səhnələrdən aman, aman,

Ürək qalır ki neyləsin?

Nə gözəldi qoca dünya,

Ucalardan uca dünya,

Qorxuram ki, uça dünya,

Ürək qalır ki, neyləsin?

Ümidimiz cənab Haqqa,

Baxan yoxdu haqq-nahaqqa,

Ömür keçir tak-tarakla,

Ürək qalır ki, neyləsin?

Nadanların alqışına,

Düşmənlərin qarğışına,

Düşdük tilsim ağuşuna,

Ürək qalır ki, neyləsin?

Şair deyil Vüqar Əhməd,

Hərdən sözə verir zəhmət,

Hamı yazır, qələm sərbəst,

Ürək qalır ki, neyləsin?

MUSİQİ

Xoş təranəm, xoş günüm,

Şirin nəğməm səs, ünüm.

Rəqslərim, toy-düyünüm,

Musiqidir, musiqi.

Nəğməli el-obam da,

O mənəvi qidam da,

Qəlbdən qopan nidam da

Musiqidir, musiqi.

Muğamımı yaradan,

Laylasıyla oyadan,

Məni kökə qaytaran

Musiqidir, musiqi.

Quranın sədası da,

Azanın nidası da,

Allahın şəfası da.

Musiqidir, musiqi.

Kaman canım nəvası,

Tar-kamanın sədası,

“Heyvagülü” havası

Musiqidir, musiqi.

Düz ilqar, etibar da,

Könüldəki qübar da.

Əzəmət də, vüqar da,

Musiqidir, musiqi.

Dədəm Qorqud babası,

Qaval daş nağarası,

Azərbaycan obası

Musiqidir, musiqi.

TELEFON

Nişanlılar saatlarla danışar,

Məşğul olar, cınqır çəkməz telefon.

Əl gizlincə dəstəyindən yapışar

Çırpar yerə, buna dözməz telefon.

Taleləri həll eləyir telefon,

Kosmosa da əl eyləyir telefon,

Lazım olsa, gəl-gəl deyir telefon,

Bir Günəş tək yanar, sönməz telefon.

Gah zəng vurur aram-aram, qəşş edir,

Gah dost edir, gah da düşmən hamını.

Kiminəsə vəzifələr bəxş edir,

Kimisə alt-üst edir telefon.

Xətt məşğulsa, əsəblik, gərginlik,

Nasazlasa lənətlənir telefon.

Kimdənsə zəng gözləyəndə bədbinlik,

Gileylənir: “İşləməyir telefon”.

Təmənnalı zənglərdən də bezən çox,

Telefonla işdən kənar gəzən çox.

Bu dünyada telefonsuz qalan çox,

Ha danışaq bizdən bezməz telefon.

Bir səfir tək qardaş edir elləri,

Hökmdar tək fərman verir telefon.

Gah küsdürür, gah dost edir elləri

Gah can alır, gah can verir telefon.

Cod səsini gah qaldırır telefon,

Gah sakitcə sığallayır telləri.

Nişan taxır, toy çaldırır telefon,

Əvəz edir qönçələri, gülləri.

DEMƏ, ÖMRÜM HƏDƏRDİ

Ömrün-günün hər anı

Özü boyda kədərdi.

Bağrına bas dünyanı

Demə, ömrüm hədərdi.

Müşküllərə açarsan,

Qayğılar nə qədərdi.

Zaman gələr açarsan

Demə, ömrüm hədərdi.

Yaxçılıqla əldə et 

Yaxşılıq savabını.

Gələn illərdən gözlə

Arzunun cavabını.

Sevinc də gəlib çıxar

Sanma tale kədərdi.

Arzulara inam ver

Demə, ömrüm hədərdi.

Ömrü hədərə vermə,

Gözü kədərə vermə,

Boyu qədərə vermə,

Demə, ömrüm hədərdi.

Yaşa torpaq,el üçün

Xoş sədalı il üçün.

Arzuların olsun çin,

Demə,ömrüm hədərdi.

Dünyanı sev ürəkdən,

Qorun acı küləkdən.

Yorulsan da əməkdən,

Demə, ömrüm hədərdi.

Xeyir olub şəri qov,

Qoy başlasın qovhaqov.

Dəryaya at sən tilov,

Demə, ömrüm hədərdi.

Həyatda izin qalsın,

Bir gözəl sözün qalsın,

Dünyada gözün qalsın,

Demə, ömrüm hədərdi.

Safdısa məhəbbətin,

Dostlara sədaqətin.

Mərdliyin, mətanətin,

Demə, ömrüm hədərdi.

*          *           *

İnsan necə də darda, qiyamətdədir,

Gündüz, gecə də qarda, qiyamətdədir.

Tale həqiqət, yoxsa ki, əfsanədir,

Əfsanənin də kökü həqiqətdədir.

Yalan, riya, məkr insanın rəngləridir,

İnsan ağ, qara rəngli xəyanətdədir.

Məzarıstana soydaş ötürən insan

Saflaşır,duyur beş gün səyahətdədir.

Sayma özünü ruhani, a qardaş,

Sonra deyəsən günah cəhalətdədir.

Duz-çörək, dostluq get-gedə itməkdədir,

Bil ki, insanlıq öncə sədaqətdədir.

Elm, zəka, bilik sahibinin cibi boş,

İndiki hörmət süni səxavətdədir.

Əsli kafirdən betərdir milli kafir,

Vüqar Əhmədin fikri ibadətdədir.

*           *               *

Gözlər varlığın başlıca ifadəsidir,

Sözlər insanın ən uca ifadəsidir.

Gözəlliyə də gözlərdir açan gözümüzü,

Arifə gözlə deyilsə bir söz, bəsidir.

Gözün hikməti dərin, sirdi, müəmmadı,

İmam Hüseynin sözü İslamın səsidir.

Gözəl gözüylə məryəm olan gözəl insan,

Hər bir varlığın yaxın, doğma kəsidir.

Min cür məna var gözlərdə, müdrik sözlərdə,

Mənalı sözlər Tanrının xoş töhfəsidir.

Ya rəbb, izzətlə bəxş eləyin şeri, sözü,

Gözlərim sənə qurban, qəm şikəstəsidir.

Vüqar Əhməd də verib sözün uca qiymətini,

Həm gözəl, həm də söz eşqi Allah töhfəsidir.

*            *              *

Seyr edib dünyanı mən qırmızı qan görürəm,

Hələ də hökm eyləyən iblisi-şeytan görürəm.

Dövranın nəbzi itib, gündə biri hakim olur,

Şah olubdur qədalar, hər qədanı xan görürəm.

Baxıram həm sağıma, həm soluma diqqət ilə,

Talanıbdı yer üzü, rüşvəti kalan görürəm.

Yenə də şükr edirəm Allaha, qələm əhlini-

Vüqarın dostlarını dərdlərə yanan görürəm.
DİNLƏ MƏNİM NƏĞMƏMİ

Badəyə şərbət süzün,

Bir sona tək siz süzün.

Qiyməti yox düz sözün,

Unut kədəri, qəmi,

Dinlə mənim nəğməmi.

Şənlik edib oynayaq,

Məhəbbətdən doymayaq.

Bu gecə hamı oyaq,

Unut kədəri, qəmi,

Dinlə mənim nəğməmi.

Yarımın saçı qıvrım,

Eşq əlindən qovruldum.

Mən deməkdən yoruldum,

Unut kədəri, qəmi,

Dinlə mənim nəğməmi.

Oynayın siz əl-ələ,

Şən nəğmələr var hələ.

Yaxındadır qələbə,

Unut kədəri, qəmi,

Dinlə mənim məğməmi.

NƏVAZİŞ İSTƏRƏM

Yaxından, doğmadan, dostdan, tanışdan

Qohumdan, qonşudan, qohum-qardaşdan,

O əsən küləkdən, yağan yağışdan,

Nəvaziş istərəm, qayğı istərəm.

Ürək sirdaşımdan, öz sevgilimdən,

Sevgi bağımdakı fidan gülümdən,

Mənə doğma olan ana dilimdən

Nəvaziş istərəm, qayğı istərəm.

Biganəlik olub qəlblərə hakim,

Bu dərdi ovudan kim olacaq, kim?

Ya Rəbb, bizə göndər bir loğman, həkim,

Nəvaziş istərəm, qayğı istərəm.

Ah,necə xoşbəxtdir uçan qağayı,

Kəsilmir heç zaman harayı, hayı.

Qovma uzaqlara sən o qayığı,

Nəvaziş istərəm, qayğı istərəm.

Bizdən də görürlər qayğı, nəvaziş,

Olmayaq tərk-dünya ruhlu bir dərviş,

Düzdür yoxdur heçbir möhürlü saziş,

Nəvaziş istərəm, qayğı istərəm.

Bəşər övladları necə biganə,

Göylərdən görünür qayğı insanə,

Qayğıkeş Tanrımız təkdir yeganə,

Nəvaziş istərəm, qayğı istərəm.

NƏĞMƏNİN SƏSİ

Həzin bir nəğməni dinləyəndə mən,

Bilmirəm yerdəyəm, yoxsa ki göydə.

Nəğməni dinləyən, nəğməylə dinən,

Nəğmədə birləşir, doğma, ögey də.

Nəğmə məhəbbətin səsi, sədası,

Eşqdən yaranıbdır mayası, kökü,

Nəğmə sevən qəlbin işvə, ədası,

Nəğməylə qovuşsun sevənlər təki.

Hərənin taledə var öz nəğməsi,

Nəğməylə qoşadır sevgi kəlməsi,

Necə də sirlidir nəğmənin səsi,

Nəğməni duymazlar sevənlər təki.

Mən dərirəm ən təravətli gülümü,

Mən tapıram ən xoş keçən günümü,

Tanıyıram Allahımı, dinimi,

Nəğmələri dinləyəndə, duyanda.

GÜLLƏR İÇİNDƏ

Dünən gül gətirdi bir gülçü mənə,

Güllər gəlmiş idi bir elçi mənə,

Əldə gül dayanmış bir elçi demə,

O mənəm, durmuşam güllər içində.

Güllər dərilmişdi behişt bağından,

Şirin rayihəli bir cənnət idi.

Sanki dərilmişdir Qarabağımdan,

Qələbə ətirli bir zinət idi.

Güllər sevgilimin daş-qaşı idi,

Nakəm aşiqlərin göz yaşı idi.

Qəlbimin həmdəmi, sirdaşı idi,

Güllər axtarıram güllər içində.

Güllər su içmişdi eşq bulağından,

Savalan dağından, Ağrı dağından.

Könül sevdasından, gül yanağından,

Şirin dil gəzirəm dillər içində.

Yolumu azıram güllər içində,

Yaman qocalırıq illər içində.

Göz yaşı axıtdım ellər üçün də,

Elim var şöhrətli ellər içində.

* * *

Dil susdu, dindi könül, söz söylədi baxışlar,

Nur çilədi baxışlar, həm də yağan yağışlar.

Eşq ətri baxışlardan ürəklərə yayılar,

Gözlərdə sanki vardır min bir rəngli naxışlar.

Gözəlin gözlərini seyr edib mən baxanda

Bu mənalı baxışlar mənə dünya bağışlar.

Gözəlliyə gözümü açdı gözəl baxışlar,

Vüqarda bu dünyaya məhəbbətli baxış var.

BAYATILAR

Yarım mənlə öyündü,

Qəlbi eşqlə döyündü,

Soruşduq, bilmədilər

Eşq yerin, ya göyündü?

Qışda gördüm qar gəlir,

Qar dedi: bahar gəlir

Bahar deyilmiş gələn,

Bahar üzlü yar gəlir!

Ocaq yandı köz oldu,

Sevgim eldə söz oldu.

Dünya bizim olardı,

Bizə dəyən göz oldu.

Həmsöhbətim ay oldu,

Dərdlilərə tay oldum.

Yar yolunu gözlədim,

Saydım on üç ay oldu.

İntizarım nəhs oldu,

Mən pərişan kəs oldum,

Yoruldum çox gözlədim,

Həsrət mənə bəs oldu.

Mən aşiqəm millətə,

Uymadım zər-zinətə,

Allah, səadət gətir,

Şair Vüqar Əhmədə.

RUHUMA TOXUNMAYIN

Dəyişin bədənimi, əzaları,

Verin mənə mənəvi cəzaları,

Necə ki, verirsiniz.

Yazın əleyhimə yazıları,

Necə ki yazırsınız,

Amma ruhuma toxunmayın.

Toxunmayın ruhuma, Vətənimə,

Qıymayın qələm tutan əlimə,

Yasaq qoyma doğma ana dilimə,

Muğamımdı, nəğmələrdi, dilimdi,

Azdlığım tənha bitən gülümdü.

Vaxt çatanda ruh ayrılar bədəndən,

Dünyasını dəyişəndən, öləndən,

Ruhum ölsə, daha pisəm öləndən,

Toxunmayın siz ruhuma,ey insan.

Eyləməyin siz ruhumla zarafat,

Qul deyiləm mən dayanım farağat,

Mənim dərdim həm Dəclədi, həm Fərat,

İmam Hüseyn məzarına od yağır,

Müsəlmanın güzəranı çox ağır.

Nəğmələrim, laylalarım yadlaşır,

Türk görürəm öz dilində hey çaşır,

Doğma millət bir-birilə dalaşır,

Toxunmayın ruhuma siz, a qardaş.
Ürək açır, nəzər salsam keçmişim,

Hər ölümə, qəmli günə, matəmə,

Çox sevinir həm molla, həm keşişim,

Yanır ruhum bu işləri görəndə,

Bir “Ruhani” çaldırın siz Vüqar Əhməd öləndə...

28.04.2004

MUMLAMADIM

Dedilər mumla mənə,

Danışdım, mumlamadım.

Malala, qumla mənə,

Danışdım, qumlamadım.

Çox gördüm yalanları,

Örtülən balaqları.

Söyülən qulaqları,

Danışdım, mumlamadım.

Danışma, mumla dedi,

Vicdanım söylədi ki,

Ağzını “yumma” dedi,

Danışdım, mumlamadım.

Şərçilər atdı böhtan,

Qorxutdu Vətən satan,

Edərik səni talan,

Danışdım, mumlamadım.

Arabir gah susmuşam,

Sanmayın ki, udmuşam.

Ölmürəm, lal olmuşam,

Danışdım, mumlamadım.

Balalar xatırinə,

Bir dəfə danışmadım.

Nə yaxşı alışmadım,

Danışdım,mumlamadım.

Ağlasan süd verirlər,

Danışsan öd verirlər,

Yetimə dad verirlər,

Danışdım, mumlamadım.

Gopçular təsəllidə,

Sevinir lap qəmli də,

Fərman ver bir elli də,

Danışdım, mumlamadım.

Ağalar “mumla” dedi,

Ürəyim “yumma” dedi,

Heç kəsdən “umma” dedi.

Danışdım, mumlamadım.

Qapılar taxtalanıb,

Çox igid saxta yatıb.

Əyilən axtalanıb

Danışdım, mumlamadım.

Öyrəşib yalanlara,

Düz sözə hamı gülüb.

Kişilər sağkən ölüb,

Danışdım,mumlamadım.

Vüqar Əhməddir adım,

Millətdi doğma,yadım,

Yatanı mən oyadım,

Danışdım, mumlamadım.

19.04.2006
АРЗУ
Мян сорагладым бяхт улдузуму,

Мян арзуладым цмид-арзуму.

Арзулар цмман, арзу ня боду,

Арзулу дцнйам талейя йолду.

Арзулар ширин, арзу рюйады,

Арзусуз эцнцм гямли дцнйады. 

Арзу юмцр-эцн, арзу щяйатды,

Арзу сабаща голду-ганадды.

Ня чоху, азы арзулайырам,

Минляря арзу арзулайырам.

Бизи йашадан хош арзулардыр,

Рущдан да салан бош арзуларды.

Арзулар сонсуз, арзулар болдур,

Йашамам онсуз, талейя йолдур.

Арзу юмцр-эцн, арзу щяйатды,

Арзу сабаща голду-ганадды.

ГАРДАШЫМ
Мяня щяр ан язиздир

Ъандан язиз гардашым,

Гялби сафдыр, тямиздир,

Ешги дяниз гардашым,

Ъандан язиз гардашым.

Одур архам, диряйим,

Суйум, щавам, чюряйим.

Чятин эцндя эяряйим

Вар-дювлятди гардашым,

Шан-шющрятди гардашым.

Гардаш мяним ганымды,

Цряйимди ъанымды,

Шющрятимди, шанымды

Цзцэцляр гардашым,

Ширин-шякяр гардашым.

Гардаш мяня няфясдир,
Онсуз щяйат гяфясдир.

Атамыза явяздир

Ики эюзцм гардашым,

Ширин сюзцм гардашым.

ЩЯЙАТ ШИРИН НЕМЯТДИ

Эюз охшайан тябиятди,

Щяйат ширин бир немятди.

Щяр эцнцмцз гянимятди,

Щяйат ширин бир немятди.

Язабындан йорулмурам,

Эюзляриндян щеч доймурам.

Севдасындан айрылмырам,

Щяйат ширин бир немятди.

Тарихин сящифясидир,

Юмцр Аллащ тющфясидир.

Бцлбцллярин хош сясидир,

Щяйат ширин бир немятди.
Ениши вар, йохушу вар,

Нур чиляйян йаьышы вар.

Щяр кясин бир бахышы вар

Щяйат ширин бир немятди.
MƏNZUM MƏKTUB
Vüqar Əhməd, bax boyuna qızların,

Bahəm gedək biz toyuna qızların.

Qızlar ələ götürəndə sazların,

Vüqar Əhmədin qoy adı gəlsin.

Ürəyim dincəlsin, ruhum dincəlsin

Vüqarın sözləri çox vüqarlıdır.

Bakı gözəlləri qarabağlıdır,

Eli, soyu bir Vüqara bağlıdır.

Yaz sözünü Azərbaycan dinləsin.

Ürəyim dincəlsin, ruhum dincəlsin.

Qızlar oxuyanda deyirlər: - Vüqar,

Şad olsun Bakıda bütün şairlər

Müddətdir gözlərim sənə intizar.

Yaz sözünü bizə el-elə gəlsin.
ALIN YAZIM

Gah şad oldum, gah da qəmli,

Həm rəhmli, həm sitəmli.

Kədər görsəm, o mənimdi,

Alın yazım budur mənim.

Çıxmaq çətin dar dalandan,

Qaçmaq çətin ağ yalandan.

Səadətim qeyb olandan

Alın yazım budur mənim.

Həsəd çəkməm bəxtəvərə,

Eşq bağladım bir dilbərə.

Car çəkirəm mən ellərə,

Alın yazım budur mənim.

Olacağa yoxdur çara,

Baxtım nə ağ, nə də qara.

Dua hara, Vüqar hara,

Alın yazım budur mənim.

BU VƏFASIZ DÜNYADA

Bbalaca büdrəmişəm,

Çox acılar görmüşəm,

Deməyin ki, ölmüşəm

Bu vəfasız dünyada.

Yalnız dostla gülmüşəm,

Kədərimi silmişəm,

Sözü üzə demişəm

Bu vəfasız dünyada.

Gözəlin vəfası yox,

Ağrısı, acısı çox,

Dərdlər olur qəlbə ox

Bu vəfasız dünyada.

Sevincin ömrü qısa,

Qəmlənmə, batma yasa.

Tələsirik harasa

Bu vəfasız dünyada.
DƏRD VERMƏ

Ey Allahım, dərdi vermə dərdliyə,

Dərd içrə boğulan bir də qəm udsun?

Yalvarıram, vermə dərdi dərdliyə,

Azacıq da olsa, dərdi unutsun.

Kiminə qəm verir, kiminə şadlıq,

Görəsən nədəndir ögey-doğmalıq?

İnanmıram biz də xoşbəxt olarıq,

Ey Allahım, dərdi vermə dərdliyə.

Hər zülmətin sonu nurdur,işıqıdr,

Ömrə xoşbəxt anlar çox yaraşıqdır.

Mənim xəyallarım çox qarışıqdır,

Ey Allahım, dərdi vermə dərdliyə.
UZAQ OLAYDI KƏDƏR

Bir günün xoşbəxtliyi

Bir ömürə bərabər,

Görəydim xoşbəxtliyi,

Uzaq olaydı kədər.

Eh, sevimli anlarım,

Ən sevgili günlərim,

Ən yaxın insanlarım

Xoş günün dostlarıydı.

Kədərli gün çox acı,

Şad günlərə möhtacam,

Görən kim qılar əlac,

Bir tanrıdan savayı.

Qəmi çəkən mənəm, mən,

Dərdə qardaş mənəm, mən,

Dosta sirdaş mənəm, mən,

Dostlarım da qeyb olub.

Soraqladım xoş günü,

Çəkməsin, ya rəbb, heç kim

Çəkməsin mən çəkəni,

Tale daş etdi məni.

SİZ DİNLƏYİN NƏĞMƏMİ

Mənim nəğməm sevənlərin xoş səsi,

Güllü yazın muştuluğu, müjdəsi,

Dinləyənlər darıxırlar ertəsi,

Siz dinləyin bu nəğməmi, a dostlar.

Bu dünyada mənim də var öz adım,

İldən-ilə şöhrət tapır soyadım.

Və başqası və sairə olmadım,

Siz dinləyin bu nəğməmi, a dostlar.

Bu da mənim mübaliğəm, şişirtməm,

Dünyasında hiylə, riya bilmərəm,

Başqası tək faciəyə gülmərəm,

Siz dinləyin bu nəğməmi, a dostlar.

Nəğməm həzin, bir az oynaq, şirindir,

Şirin-şəkər doğma ana dilimdi.

“Bakı-mənim neft qoxuyan gülümdü”,

Siz dinləyin bu nəğməmi, a dostlar.
TOY-DÜYÜN

Sevənlərin röyasıdır toy-düyün,

Ən yeni bir dünyasıdır toy-düyün,

Həsrət dolu xülyasıdır toy-düyün,

Sevənlərə arzulayaq toy-düyün.

Yeni həyat, yeni gündü evlənmək,

Təmtəraqdı, səsdi-ündü evlənmək.

Bəy-gəlinə ən xoş gündü evlənmək,

Sevənlərə arzulayaq toy-düyün.

Gəlin-bacı bəydadaşla yanaşı,

Yaxınları yağdırırlar şabaşı,

Gəlin beli bağlayır bəy qardaşı,

Sevənlərə arzulayaq toy-düyün.
QOY OYNASIN BƏY, GƏLİN

Bəy-gəlinin havası

“Vağzalı”dı, “Vağzalı”.

Sevənlərin anası

Çox gözləyib bu toyu,

Oğul toyu, qız toyu.

Ay gəlinim, ay bacım,

Səni ana olasan.

Övladının adına 

Ata adı qoyasan,

Ana adı qoyasan.

Atalarda məsəl var,

Toyda bəy-gəlin oynar,

Onda ucuzluq olar.

Buyurun rəqsə gəlin,

Qoy oynasın bəy, gəlin.

Əl çalın bəy, gəlinə,

Siz sevinə-sevinə.

Ailə təməlinə

Xeyir-dua diləyin,

Qoy oynasın bəy, gəlin.

Ay bəyim, bəydadaşım,

Toy libaslı qardaşım,

Xoşbəxt bir vətəndaşım,

Ailənə dayaq ol,

El yolunda oyaq ol.

Mübarək, ay mübarək,

Bu toyunuz mübarək.

Çox mübarək, mübarək,

Şad gününüz mübarək,

Toy gününüz mübarək.

AĞLA
Bəsdi bezdim, yoruldum,

Dərd əlindən qovruldum,

Ağla yavrum, ağla sən,

Mən ağladım duruldum.

Ağladım taleyimə,

Dərdimə, kədərimə,

Ağladım pis günümə

Qəzavü-qədərimə.

Ağla qəlbin boşalsın,

Hamı sənə qoşulsun.

Ağla qara baxtına,

Mənsiz keçən vaxtına.

Ağla oba, el üçün,

Bu yadlaşan dil üçün.

Ağla sən için-için,

Göz yaşı bir təbərrik

Təsəllidi səninçün.

Qoy boşalsın ürəyin,

Bu darlıqdan qurtarsın

Dustaq arzun,diləyin...

Ağla dilənçi millət,

Sərvətin talan olub,

Torpağın viran olub,

Onsuz da gözlərində

Bu dünya yalan olub.

Ağla,yavrum, ağla sən,

Çaylar kimi çağla sən,

Hissinlə, təlaşınla

Bu axan göz yaşınla

Ürəyimi dağla sən,

Dərdini göz yaşınla

Yu qurtar bir dəfəlik.

Üzün, gözün güləndə

Görüşərik, hələlik!

ÖMÜR KİTABIMI VARAQLAYIRAM

Ömür kitabımı varaqlayıram,

Ötən günlərimi soraqlayıram.

Sənsiz günlərimi bir-bir sayıram
Yağışlı-yağmurlu bir gündə.

Əlimdə çiçəklər intizardayam,

Gəlmirsən, ürəyim düşür.

Hamı istidən bişir,

Mənimsə canıma üşütmə düşür.

Surətini görürəm uzaqdan,

Verdiyim çiçəklər düşməyir qucaqdan.

Biz qorxmuruq soyuqdan, sazaqdan,

Ömür kitabımı varaqlayıram,

Ötən günlərimi soraqlayıram.

Sənli anlarımı yada salıram,

Ötəndən, keçəndən xəbər alıram.

Sevən anlarımı mən yaşayıram,

Eşqini qəlbimdə mən daşıyıram.

Xatirələri çözələyirəm,

Sanki ömrümü təzələyirəm.

Yaddaş mücrümdə nələr var, nələr,

Baxıram, getməyib bu ömrüm hədər.

Sevmişəm, sevilmişəm,

Səni özüm bilmişəm.

Sevgim yaşadır məni,

Eşqim yaşadır məni.

Ötən günlərimi soraqlayıram,

Ömür kitabımı varaqlayıram.
BİR AŞİQƏM BU DÜNYADA

Sənətimin vurğunuyam,

Axar çaylar durğunuyam.

Ağır yollar yorğunuyam

Bir aşiqəm bu dünyada.

Gözəllik tutub gözümü,

Unutmuşam mən özümü.

Neynirəm səbri-dözümü

Bir aşiqəm bu dünyada.

Gözəl sözü göz üstədi,

Şeir umdu, söz istədi.

Allahımdan söz istədim,

Bir aşiqəm bu dünyada.

Dünyayadır məhəbbətim,

Dostlaradı sədaqətim,

Allahadır ibadətim,

Bir aşiqəm bu dünyada.

Taleyimdi röyalarım.

Bilsin doğmam, bilsin yarım.

Eşqdi külli-ixtiyarım

Bir aşiqəm bu dünyada.

Yox sirdaşım, yox duyanım,

Öz hökmü var hər bir anın.

Yar səsiylə qoy oyanım,

Bir aşiqəm bu dünyada.

Umdum sevgi çələngindən,

O çələngin min rəngindən,

İçdim yarın səhəngindən,

Bir aşiqəm bu dünyada.
DEMƏRƏM DƏRDİMİ ÖZGƏLƏRƏ
Günəşə üz tutdum, dünyaya baxdım,

Ümid bağlamadım mən kimsələrə,

Dərdli gözlərimlə mən aya baxdım,

Demərəm dərdimi mən özgələrə.

Qoşa gəzdiyimiz hər bir dar dalan,

Hər bağça, hər küçə, aşırım, bərə
Söylərəm dərdimi, ancaq heç zaman,

Demərəm dərdimi mən özgələrə.

Eşqimi sənə mən söyləməliyəm,

Ümid etməyirəm mən bəlkələrə.

Elçi tək qapına mən gəlməliyəm,

Demərəm dərdimi mən özgələrə.

Demişəm dərdimi günəşə,aya,

Heç zaman söyləməm mən özgələrə.

Yalnız toy günündə bütün dünyaya,

Demərəm dərdimi mən özgələrə.

NURLU SABAHLAR

Qəlblərə təsəlli,

Muğamlı, qəzəlli,

Siz nəğməli, məzəli,

Ey nurlu sabahlar,

Nurlu sabahlar.

Məhəbbət sətirli,

Qızılgül ətirli,

Bərəkətli, qədirli,

Ey nurlu sabahlar,

Nurlu sabahlar.

Ey nurlu sabahım,

Ümidim, pənahım,

Sən kömək ol, Allahım,

Ey nurlu sabahlar,

Nurlu sabahlar.

TANRI EŞQİ

Tanrının eşqi ilə biz torpaqdan yarandıq,

Bağlandıq xalqa, elə, elm, zəka qazandıq,

Ürəklər gəldi dilə ,torpaqdan ayrılmadıq.

Gözəl günləri gördük, hər cür əzba dözdük,

Hərdən bir az da bezdik, xəyallarda, röyada

Gözəl dünyanı gəzdik.

Dünya tənha dünyadı, biz də tənha dünyayıq.

Ömrümün sevincli günləri azdı,

Kədərli taleyim alnıma yazdı.

Başımıza yağdı kədər yağışı,

Görən kimin tutdu bizi qarğışı,

Əziyyət çəkməkdən əzildik vallah,

Kömək olacaqdır o uca Allah.

CƏNNƏT DÜNYAM
Hər kəsin bir dünyası,

Yuxusudur, röyası,

Arzuları, xülyası,

Cənnət dünyam, iç dünyam,

Qəlbdən çölə köç dünyam.

İç dünyamda xoş anlar,

Yaşamağa ümid var.

Hey içimdən boylanar

Cənnət dünyam, iç dünyam,

Məsum dünyam, heç dünyam.

Şirin sənət dünyası,

Başlardadır havası.

Xatası var, xatası,

Cənnət dünyam, iç dünyam,

Ballı bəhməz iç, dünyam.

Dünyalar var dünyaca,

İç dünyamda bir qoca.

Ömür sürür astaca

Cənnət dünyam, iç dünyam,

Günahımdan keç, dünyam.

Bayır dünyam zəhərdir,

Sevincdir, həm kədərdir.

Başdan-başa hədərdir

Cənnət dünyam, iç dünyam,

Nə gözəldir iç dünyam.

NƏLƏR OLDU


Əsdi külək, əsdi xəzri,
Xəyallarım dünya gəzdi,

Ayrılığa qəlbim dözdü,

Nələr oldu, nələr oldu.

Qara sevda məni əzdi,

Gör illərim necə nəhsdi.

Ayrılığım yetər, bəsdi,

Nədən oldu, nələr oldu.

Taleyimdə intizarlı,

Qəm-qüssəli, ahü-zarlı.

Eşqim mənim etibarlı,

Nədən oldu, nələr oldu.

Ömrüm-günüm hədər oldu,

Məhəbbətim kədər oldu.

Ayrılığın betər oldu,

Nədən oldu, nələr oldu.

XATİRƏLƏRİM

Ötən gün qəmli,

Gözlərim nəmli,

Mənə həmdəmdi

Xatirələrim.

Ömrü vərəqlər

Xoş xatirələr,

Ömrə bərabər

Xatirələrim.

Tale güzgüsü,

Yaddaş mücrüsü,

Gurdur istisi,

Xatirələrim.

Pərişan edər,

Qəmə qərq edər,

Mənimlə gedər

Xatirələrim.

Qəmi şipşirin,

Verməz heç sirrin,

Tacıdı ömrün

Xatirələrim.

Gözəl duyğudu

Xoş xatirələr.

Şən bir qayğıdı

Xatirələrim.

İnsan kövrəlir

Geri dönəndə,

Çözələnəndə

Xatirələrim.

İlk eşqim yaşar

Xatirələrdə.

Hərdənbir çaşar

Xatirələrim.

YENİ GÜN


Yeni gün, yeni arzu,

Yeni gün, yeni ruzu,

Sevinclə gözləyirik

Bu günü il uzunu.

Bu günüm təptəzədi,

Günüm ömrü bəzədi.

Bütün günlər içində

Bu günüm tər-təzədi.

Köhnə dünya, yeni gün,

Qocalırıq günbəgün.

Bir günüm xoş keçəndə

Yaşayıram milyon gün.

Xoş gün qismət hamıya,

Gəlin tutaq əl-ələ,

Naxələfin canına

Düşəcəkdir vəlvələ.

Bu əl türkün əlidir,

“Yallı” gedək hoydu, hoy.

Bu el Azər elidir,

Gəl oynayaq, hoydu, hoy.
TALEYİM
Xəyallar zəngin,

Günlərim gərgin.

Səmamız əngin,

Taleyim belə.

Gözlərim qəmgin,

Sözlərim kəsgin.

Kədər var hər gün,

Taleyim belə.

Yox şadlıq hələ,

Qururlar tələ.

Bağlıyam elə,

Taleyim belə.

Sevgilim-yarım,

Vətənim-varım,

Enməz vüqarım

Taleyim belə.

Günahım azdı,

Qəlbimdə yazdı.

Arzum çox azdı,

Taleyim belə.

Dostlarım-canım,

Qohumlar-qanım.

Kimə inanım,

Taleyim belə.

İnam Allaha,

Ümid sabaha.

Vicdan çox baha,

Taleyim belə.

NEYÇÜN, NƏDƏN

Sağlam ruhdu, sağlam bədən,

Xəstələr var çəmən-çəmən.
Ürək həmin, sevgi həmən
Biri sağlam, biri şikəst,

Görən neyçün, nədən, nədən?

Cib var puldan aşıb-daşır,

Cib var siçan deşik açır.

Allahına hər bir insan

Ruzu üçün əlin açır.

Sona yetmir ümid, arzu,

Məqamında gəlmir ruzu.

Arzularda insan oğlu

Xəyallaşır il uzunu.

Qzandığm orda-burda,

Həsr elədim ömür yurda.

İnandım mın bir kimsəyə,

Həm tülküyə, həm də qurda.

Nəyim varsa hamınındır,

Yazdıqlarım ilhamındı.

Dünya, vallah yaşayanın,

Nə nökərin, nə şahındır.

Bəd anları fikirləşmə,

Naxələflə heç dilləşmə.

Çətin günlər uzaq olar,

Pis işlərlə sövdələşmə.

EY RÜZGARIM

Ömür yolum çətin oldu,

Niyytlərim qəmim oldu.

Çətin gündə mətin oldum,

Ey taleyim, ey rüzgarım.

Dost vəfasız bu dünyada,

İmkansızlar düşməz yada.

Möhtac olduq quru ada,

Ey taleyim, ey rüzgarım.

Yetişmədi arzularım,

Çox gecikdi ruzularım.

Görünmür bəxt ulduzlarım,

Ey taleyim, ey rüzgarım.

Bu dünyanın üzü döndü,

Ömrümüzün közü söndü.

Hansı səmtə özü çöndü

Bu taleyin, bu rüzgarın.

YAŞAMAĞA NƏ VAR Kİ
Xoş keçə hər anımız,

Şəfa tapa canımız,

Qaralmasa qanımız,

Yaşamağa nə var ki?
Şirin ola dilimiz,

Dua etsə əlimiz,

Bol ola hər ilimiz,

Yaşamağa nə var ki?
Ölüm-itim olmaya,

Arzularım solmaya,

Yekun vursaq davaya,

Yaşamağa nə var ki?

MİN ALQIŞ

Dənizlər yaranıb yağan yağışdan,

Məhəbbət sezilir ani baxışdan.

Rənglər valeh edir rəngli naxışdan,

Alqış yaradana, alqış, min alqış.

Xəyallar seyr edib çəkir xəritə,

Gəzdik bu dünyanı biz qitə-qitə,

Dünyanı fəth etdik sanki get-gedə,

Uzaq ola bizdən bəd-nəzər, qarğış.

Dağlar da gözəldi, göllər, çəmən də,

Çiçək də gözəldi, su da çəmən də,

Sözlər qıfıl olub yatır sinəmdə,

Sanki bir məlhəmdi hər narın yağış.
ЙОХДУ ГЯБАЩЯТ

Йохду гялбими динляйян,

Сюзцмц йыьыб чинляйян,

Цряйимдя бу инляйян,

Кядяря вар мятанятим.
Сяадяти мин йол ара,

Щеч билмирям эедим щара.

Дцшдцм бяркя, дцшдцм дара,

Няйди мяним гябащятим?!

Пахыллыгдан узаг олдум,

Бир бяд сюздян эцл тяк солдум.

Дцнйа мяня язаб олду,

Йахшы ки вар дяйанятим.

Бир ялчатмаз даьды гялбим,

Булаг олуб ахды гялбим.

Аь каьыздан аьды гялбим,

Гялямимди сялтянятим.

Хяйалларын йолчусуйам,

Хейирхащлыг елчисийям,

Дил билянин дилчисийям

Дярйалардыр мящяббятим.

Йоллар йоран бир дярвишям,

Пислик дейил мяним пешям.

Мян щагдан бадя ичмишям

Йохдур щагга хяйанятим.

Бир эцн мян дя эедяъяйям,

Дцнйаны тярк едяъяйям.

Габагъадан дейяъяйям

Ъяннятядир сяйащятим.

ЭЮРДЦМ
Доьулдум, эюзцмц дцнйайа ачдым,
Бир йашым оланда йцйцрцб гачдым.

Дцнйа эюзляримдя ал-ялван олду
Ана нявазиши бир ъащан олду.

Ики-цч йашымда диндим, данышдым,

Баъы-гардашларла кцсдцм,барышдым.

Алты-йедди йашда эетдим мяктябя,

Газандым илк уьур, билик, гялябя.

Сякииздян доггуза, она йетишдим,

Гялб ойан бир эюзял дона йетишдим.

Вахт олду бюйцдцм, ъана йетишдим,

Щярдян достларымы мян йаман эюрдцм.

Он-онбир йашымда дярсдян гачардым,

Евдя йалан дейиб дастан ачардым.

Он беш, он алтыда севмяк баъардым,

Быь йери тярляйян бир ъаван эюрдцм.

Он йедди йашымда тялябяолдум,

Елмя йийялянян бир инсан эюрдцм,

Он сяккиз йашымда мей нуш елядим,

Башымда ичкидян бир думан эюрдцм.

Ийирми йашымда эялин эятирдим,
Евдя сюзлярими йер тутан эюрдцм.

Ийирми бир йашында ата сайылдым,

Санки гяфлятдяйдим, инди айылдым.

Дцнйайа эятирдим мян дя бир инсан,

Йцнэцллцк етмядим, инди шан эюрдцм.

Отуз йашында мян тямкинли олдум,

Щюрмяти юзцмчцн шяряф, шан эюрдцм.

Гырх йашында дурулдум, олдум ябяди,

Кянардан юзцмц султан, хан эюрдцм.

Яллидя аьарды сачларым дцмаь,

Чох да чякмяз идим сачыма дараг.

Дцшмцшдц гялбимя кядярдян йамаг,

Башымда гар эюрдцм, щей думан эюрдцм.

Йетишдим алтмыша, бир аз гоъалдым,

Халгымын эюзцндя неъя уъалдым.

Дювлятдян дя фяхри тягацд алдым.

Йетишдим йетмишя, гайьыдан узаг,
Билмям гоъа идим, йохса ки, ушаг.

Дярдим бир цмманды, ещ, гуъаг-гуъаг,

Сяксня йетишдим мян арсыз-рысыз.

Юзцмц кцлякдян йыхылан эюрдцм.

Истядим йетишим дохсан йашына,

Мян нечя сорьуну сорулан эюрдцм.

Чох ящли-гялямляр эетди дцнйадан,

Вцгар Ящмяди дя йорулан эюрдцм.

DÜNYANIN

Gözəl gözü olanlar bir kor imiş,

Dünya bilmir, görməyirlər dünyanı.

Gözlərində o gözəllik tor imiş,

Heç görmürlər gecə şirin röyanı.

Hamı baxır bu cadugər cahana,

Qəsd eyləyir bilin ki,kəm baxana,

Çox öyünmə, çox da döymə yaxana,

Yoxuşu var, enişi var dünyanın.

Namussuz var, Həccə gedir tülkü tək,

Öz-özünə daşlar atır bir ətək,

Allah görür, gələ bilməz o kələk,

Gəlişi var, gedişi var dünyanın.

And içənlər çoxlu yalan danışır,

Kasıb-kusub dərd əlindən alışır,

Qarnı üçün dost-düşmənlə barışır,

Bu nədir ki? Çox işi var dünyanın.

Dünyanın var sarı simi, ağ simi,

Bir mizrabla açılmaz heç tilsimi,

Çox adam var, əslində heç “yox” kimi,

Otuz iki yox bir dişi var dünyanın.

Demədim ki, dünya boyda dərdim var,

Söylədim ki, dünya boyda qəmim var,

Azərbaycan-dünya boyda elim var,

Gələcəyi, keçmişi var dünyanın.

                                1 iyun 2008

KÖMƏK OL, EY YARADAN

Kaş  qayıda biləydim keçmişə, uşaqlığa,

Gedəydim gələcəyə, bir günlük, bir anlığa,

Bəlkə də rast gəlmədim pisliyə, yamanlığa,

Axır harasa gedim, uzaq olum buradan,

Zülm baş alıb gedir, kömək ol, ey Yaradan!

Mərdlər dönüb namərdə, get-gedə alçaqlaşır,

Təmiz adamlar dönüb alçaqla ayaqlaşır,

Kasıb acından ölür, gecə-gündüz ağlaşır,

Saf adamlar qeyb olur, yox olurlar aradan

Zülm baş alıb gedir, kömək ol, ey Yaradan!

Yalanlar çoxalıbdır insanların dilində,

Bezmişəm yalanlardan, ölüm Allah əlində,

Ətri yoxdur dünyada çiçəyin də, gülün də,

Fərq qoyan yox, a dostlar, ağ seçilmir qaradan,

Zülm baş alıb gedir, kömək ol, ey Yaradan!

Pərişandı, qəmlidi kimçəkirsə zəhməti,

Səb eləsə deyirlər o alacaq qiyməti,

Uca Allah, sevindir şair Vüqar Əhmədi,

Kömək umur Allahdan, cibindəki Qurandan,

Zülm baş alıb gedir, kömək ol, ey Yaradan!

                          28 may 2008

BAX

Ömür keçib, bir geriyə, arxaya bax,

Gör nə olub, necə olub,

Günahların gündüz olub, gecə olub.

Yaxşılıqlar necə olub.

Bir geriyə, arxaya bax.

Nə olacaq edəcəksən,

Öz-özünçün bir fala bax,

Dostların da çətin gündə,

Vurduqları gah mıxa bax, gah nala bax.

Özü gözəl, vəfası yox bu dünyanın.

Namərd ilə döyüşlərdə mərd dayanın

 Olan olub, keçən keçib,

Gələn günlər xoş olaydı,

Dərd-sərimiz kaş ötəri, boş olaydı,

Kandardakı qara qanqal tez solaydı.

Bəxt bağçamda qızılgüllər kaş bitəydi,

Qara yellər bizdən uzaq, yan ötəydi,

O gülləri şeh düşmüşkən,

Səhər-səhər qoxulayıb dərəydim mən.

Əzizlərim yuxulayıb röyalardan ayılanda,

Gül ətirli dodağımla üzlərindən öpəydim mən,

Bu gülləri hər gün səhər doğmalara verəydim mən.

Güllərimə gül verəydim,

Gözəl günlər, il verəydim.

Mən görmədim, əzizlərim gün görəydi.

Sonra rahat “Kəlmə-şəhadət” oxuyaraq mən öləydim...
                                   22.08.2008
İLLƏR ÖTDÜKCƏ

Xeyir-dua verən dostlar azalır

Günlər keçdikcə,

Əngəllər çoxalır, quyu qazılır

Səssiz, gizlicə.

Qanır, ya qanmayır, bilik qazanır

İllər ötdükcə,

Anır, ya anmayır, ömür qısalır

Ömür bitdikcə.

Səssiz, gizlicə

Ömür qısalır

İllər ötdükcə.

FALÇIYAM

Mən məhəbbətin acıyam,

Bir xoşbəxtin baş tacıyam.

Səadətin möhtacıyam,

Bir rəmmalam, bir falçıyam.

İstır yıxıl, istər ucal,

Gəlsə əcəl verməz macal.

Eh, dünyanın nə vecinə

Ya cavan qal, ya da qocal.

Cahan görüb röyasını,

Qara edib dünyasını.

O dumanlı xülyasını,

Udub şirin sevdasını.

Arzuların ağuşunda,

Sevənlərin alqışında,

Nadanların qarğışında

Taleyimə fal açıram.

Mən fal açdım öz baxtıma,

Sevgi düşdü gənc vaxtıma.

Məhəbbətin paytaxtına

Öz gözümdə seçilmişəm.

Bir rəmmalam, bir falçıyam,

Mən yol gedən bir yolçuyam.

Ceyran vuran bir ovçuyam,

Tale yozan bir falçıyam.

Mən deyiləm cadugər,

Xətrimə dəysəz əgər,

Allah özü məhv edər

Tale yozan falçıyam.

GÖZLƏDİM
Açığı, nə gizlədim

Səadəti gözlədim,

Gözləməkdən bezmədim,

Gözlədim, mən gözlədim.

Gözlədim baharımı,

Görün, etibarımı,

Əymərəm vüqarımı,

Gözlədim, mən gözlədim.

İtirmədim arımı,

Gözlədim öZ yarımı,

Dəyişməm qərarımı,

Gözlədim, mən gözlədim.

Gözlədim mən yolunu,

Qəlbi sevgi dolunu,

Mən hər ayın onunu,

Gözlədim, mən gözlədim.

Gözləmək intizardı,

Vallah, qəlbə azardı

Yarım məndən bezardı,

Gözlədim, mən gözlədim.

Gözləməkdə ümid var,

Neçə bacı, analar

Əsgər yolu gözlədi,

Ürəkləri dözmədi.

Ancaq ümid edirsən,

Bəlkə, gəldi deyirsən,

Təzə libas geyirsən,.

Gözlədim, mən gözlədim.

Bütün cahan gözləyir,

Şərəflə-şan gözləyir,

Cəllad bir an gözləyir,

Gözlədim, mən gözlədim.

Gözlədim xoş sabahı,

Ümidlə aç sabahı,

Eşq dolu bir sabahı

Gözlədim, mən gözlədim.
XOŞ XƏBƏR

Hər qəlbin ehtiyacı

Xoş xəbərdir, xoş xəbər.

Xoş xəbərə möhtacıq,

Arzularam xoş xəbər.

Dünyada olur nələr,

Həm sevinc var, həm kədər.

Xəbərlər oy, nə qədər,

Arzularam xoş xəbər.

Bəd xəbər olsun iraq,

Xoş söz fövqündə duraq.

Xoş söz eşitsin qulaq,

Arzularam xoş xəbər.

Xoş söz deyənə derlər,

Olasan sən xoşxəbər,

Olsa ömrüm nə qədər,

Arzularam xoş xəbər.

Sevgilimdən xoş xəbər

Kim gətirsə bil əgər:

Muştuluq dünya qədər,

Arzularam xoş xəbər.

Xoş xəbərin müjdəsi

Aylarla gələr səsi,

Gurdu xoş xəbər səsi,

Arzularam xoş xəbər.

ÖZ DÜNYAMDA, İÇ DÜNYAMDA

Dəryadakı bir dağam,

Suyu saf bir bulağam.

Mən tənha bir qonağam

Öz dünyamda, iç dünyamda.

Yolum hələ bağlıdır,

Qəlbim elə bağlıdır.

Könlüm dilə bağlıdır

Öz dünyamda, iç dünyamda.

Üzüm gülər, könlüm qəmli,

Dərd əlindən gözün nəmli.

Göyün üzü dumanlı, çənli

Öz dünyamda, iç dünyamda.

Bu dünya tənha dünyadı,

Ayırmaz yaxını, yadı,
Qaçıbdır dünyanın dadı
Öz dünyamda, iç dünyamda.

Yaşadacaq eşqdi məni,

Necə oldu seçdin məni?
Öz dünyama çəkdin məni

Öz dünyamda, iç dünyamda.

NECƏ OLACAQ, NECƏ

Kədərləndim, sevindim

Öz-özümə hər gecə.

Mən sakitcə düşündüm

Necə olacaq, necə?!
Bəxtimdən gileyləndim

Bəzən elə beləcə,

Kədərləndim, qəmləndim,

Necə olacaq, necə?!
Ömrüm-günüm sadəcə,

Hisslərim neçə-neçə.

Düşünürəm hər gecə

Necə olacaq, necə?!
Xoş günlər qabaqdadır,

Yoxsa ötüb keçibdir.

Mənim yolum haradır,

Bəxt ulduzum hardadır?

Kaş yuxum çin olaydı,

Ən xoşbəxt gün olaydı.

Bir nazənin el qızı

Məni eşqə salaydı.
AZADLIĞI GÖRƏNDƏ MƏN

Həyat yolum qətiləşdi,

Ömrüm-günüm çətinləşdi.

Amma qəlbim mətinləşdi

Azadlığı görəndə mən.

Ruzigarın keçdi dövrü,

Dalda qoydu becid dövrü,

Yaşayırıq, məscid dövrü

Azadlığı görəndə mən.

Baldan şirin azadlığım,

Həm sevincim, həm şadlığım.

Keçən dövrə var yadlığım,

Azadlığı görəndə mən.

Yetmiç illik zillət oldu,

İndi xalqım millət oldu.

Şükr Allaha fürsət oldu,

Azadlığı görəndə mən.

Al bayrağım üçrənglidir,

Xalqım sülhün çələngidir,

Azərbaycan bir “rənglidir”,

Azadlığı görəndə mən.
2008-Cİ İLDƏ SON ŞEİRİM

Kədərləndim, qəmləndim,

Bir həmdərdim olmadı.

Şad günümdə şənləndim,

Şənlənənim olmadı.

Zülm etdilər, dinmədim,

Bir dinənim olmadı.

Çox güldülər gülmədim,

Güldürənim omadı.

Nə çoxdur yalan, kələk,

Dərdimə yox müştərək,

Suçum varsa de bilək

Bir bilənim olmadı.

Ağladım hamı üçün,

Ağlamağa gözüm yox.

Sızladım hamı üçün,

Söyləməyə sözüm yox.

Çox ağaldım, acıdım,

Qalmışam acı günə.

Mən nə qədər yalvarım,

Allaha, pirə, dinə.

Sandılar ki, yıxıldım,

Baltaların çaldılar.

Sanki ömür nağıldı,

Bir tilsimə saldılar.

Arxadan vurdular ox,

Məni bir anlayan yox,

Bilən yox acam, ya tox,

Dərdim bilən olmadı.

Hərənin baxışı var,

Ömrün yaz yağışı var.

Qismətin naxışı var,

Bunu bilən olmadı.

Dəmə qoyub qəmimi,

Danışıram səmimi.

Rəbbə açıb əlimi,

Buna şükr edirəm.

İlin bu gün son günü,

Narın-narın yağır qar,

Uşaqların səs-ünü,

Yaşamağa ümid var.

Ürək sınıb, qırılıb,

Ruhum necə yorulub.

Arzum ölüb, doğulub?

Bunu bilən olmadı.

Yəhudilər ərəbi

Qırıb, tökür, öldürür,

Xaçpərəstin təqibi

Bu dünyanı “güldürür”.

Xəritədən silinir,

“İraq” adlı bir ölkə,

Kafirlərin məqsədi

Yavaş-yavaş bilinir.

Gizlədi bəxt ağlığın,

Can Vətənə bağlıdı,

Ölüm-ruhun şadlığı,

Bunu bilən olmadı.

Dərd çəkmək mənim peşəm,

Sərgərdanam, dərvişəm,

Nə molla, nə keşişəm,

Bunu bilən olmadı.

Halal olub qəbahət,

Baş alır hey xəyanət,

Kömək etmir ibadət,

Bunu bilən olmadı.

Təsəllim bir Allahım,

Bir də doğma Vətənim,

Xoş açıla sabahım,

Bunu bilən olmadı.

Oğlum, qızım qanımdı,

Şöhrətimdi, şanımdı,

Azərbaycan canımdı,

Bunu bilənlər bilir..

31.12.2008
BİRİ BİZ

Bir arzuya çatmaq üçün gedirəm,

Pillələrin sayı doxsan, ya da yüz,

Qalxa-qalxa açıq-aydın görürəm,

Pillələrin biri sınıq, biri düz.

Mən qalxdıqca yavaş-yavaş, pillə-pillə,

Arzulara dəyir hardan qəfil güllə?

Xoş arzuma dəyir göydən güclü sillə,

Zülm çəkən dost-qardaşım, biri biz.

Həm namuslu, həm fahişə bu dünya,

Başın soxur hər bir işə bu dünya,

Sonra düşür tez təşvişə bu dünya,

Üzü-gözü görüb onun neçə üz.

16.02.2009AZƏRBAYCAN BAYRAĞI AZƏRBAYCAN BAYRAĞI

MƏN DÜNYANI GÖRÜRƏM

Baxışınla, gözünlə

Mən dünyanı görürəm.

Qoşa olsam özünlə,

Mən dünyanı görürəm.

Cahanı mən seyr edir,

Dağlar başına gedir,

Dünya mənə bəllidir,

Mən dünyanı görürəm.

Gördüm kürreyi-ərzi.

Bu həyatı, bu tərzi.

Haqqa oldum tərəzi,

Mən dünyanı görürəm.

Gözlərində gözümlə,

Saçlarını hörürəm.

Şirin kəlmən, sözünlə

Mən dünyanı görürəm.

Səni, gülüm, sevəndən

Eşqin qədrin bilirəm.

Gözlərini görəndən

Mən dünyanı görürəm.
YENİ İL

Deyirəm ki, sevin, gül,

Əllərdə var dəstə gül,

Nəğməlidir dodaq, dil,

Budur gəldi yeni il.

Qocalar cavanlaşır,

Cavanlarsa yaşlaşır,

Sevincim başdan aşır,

Budur gəldi yeni il.

Novruzda bitər lalə,

Bahara çox var hələ,

Əllərdə var piyalə,

Budur gəldi yeni il.

Ağ dünyadı yağan qar,

Bu bayramda vüqar var.

Nəğmə çalır kaman,tar,

Budur gəldi yeni il.

GÖRƏYDİM
Varlığımla sevməyi,

Bir ürəkdən gülməyi,

Yara sevgi diləyi,

Mən əbədi görəydim.

Dünyaya məhəbbəti,

Röyaya səyahəti,

Tanrıma ibadəti

Mən əbədi görəydim.

Sönməyən ilhamımı,

El-obada hamını,

Xoş keçən hər anımı

Mən əbədi görəydim.

Gül-çiçəkli yazımı,

Sinəmdəki sazımı,

Gözəllərin nazını

Mən əbədi görəydim.

Layla deyən anamı,

Dinimi, imanımı,

O gülüzlü sonamı

Mən əbədi görəydim.

NEYLƏRDİN, İLAHİ

    Sabiranə

Daş qəlbli insanları,

İblisi, şeytanları,

Riyanı, yalanları

Neylərdin, İlahi...

İnsana xəyanəti,

Dəmirdən bir ziynəti,

Qüsuru, qəbahəti

Neylərdin, İlahi.

Bir sifət, çoxüzlünü,

Xəbis, paxıl gözlünü,

Yalan-yalan sözlünü

Neylərdin, İlahi.

Səbəbsiz bir günahı,

İnləyən nalə-ahı,

Bir işıqsız sabahı

Neylərdin, İlahi.

ƏBƏDİ DEYİLİK

Dünya, üz döndərmə doğmadan, yaddan,

Bizi məhrum etmə ən şirin daddan.

Unutma, ey dünya, çıxarma yaddan,

Əbədi deyilik, qonağıq, qonaq.

Haraya üz tutaq, haraya gedək?

Bölünməz dərdləri kiminlə bölək?

Bilməm gələcəyə, keçmişə dönək?

Əbədi deyilik, qonağıq, qonaq.

Qorxum sevgidən yox, dünya, səndəndir,

Bir də ki taleyin, qədərindəndir.

Yenə üzün dönüb, görən nədəndir,

Əbədi deyilik, qonağıq, qonaq.

Sən tək üz çevirir Günəş də bizdən,

“Salam” da verilir yalandan, üzdən,

Təğriyi-libasım bir şirin sözdən,

Əbədi deyilik, qonağıq, qonaq.
KİMLƏR YATIB, KİMLƏR OYAQ
Kimlər yatıb, kimlər oyaq,

Sevinc yatıb, qəmlər oyaq.

Dərd əlindən qaldım oyaq,

Kaş yatmışlar qala oyaq.

Kimlər oyaq, kimlər yatıb,

Oyaq qalan qəmə batıb,

Bihuşdarı atıb, yatıb,

Kaş yatmışlar qala oyaq.

Yatan durmur xoş günündən,

Davaların səs-küyündən.

Xəbəri yox toy-düyündən,

Kaş yatmışlar qala oyaq.

Biganələr yuxudadır,

Fərarilər qorxudadır,

Anlamayan ilxıdadır,

Kimlər yatmış, kimlər oyaq.

Oyaq qalıb sevgililər,

Gənc aşiqlər nəğmə dinlər.

Yaxşı, ya pis keçir günlər,

Kimlər yatmış, kimlər oyaq.

Ayılanlar bir də yatmır,

Yatmışlar da hey oyanmır.

Gedən bir də heç qayıtmır,

Kimlər yatmış, kimlər oyaq.

Dünya kədər içindədi,

Qəm qəlbimdə, içimdədi.

Yatanlar bir biçimdədi,

Kimlər yatmış, kimlər oyaq.

DÜZ DEYƏN

Düz danışan düzdədi,

Hər nəyi var üzdədi,

Gah sizdədi, bizdədi,

Düzdə qalar, düz deyən.

Bir sevgidən savayı,

Düzü acı sayarlar.

Ötəcək illər, aylar

Düzdə qalar, düz deyən.

Sevgilinlə düz danış,

Eşq odunda yan, alış,

Düz sözdən alnım qırış,

Düzdə qalar, düz deyən.

DÜZ VAXTINDA...

Deyirlər ki, dünyanın düz vaxtıdı

Bu dünyanın düz vaxtını görmədik?

Düz vaxt odu oturasan taxtında

Öz taxtında düz oturan görmədik.

Düz söz yoxsa, vaxt necə də düz olsun,

Heç olmasa düz baxışan göz olsun.

Deyilən söz bir balaca düz olsun

Bu dünyanın düz sözünü görmədik.

Saatlar da öz vaxtında işləmir,

Düzəltməyir qozbelləri heç qəbir,

Ümidlərlə gətirirlər tək səbir

Təki boldu, cüt səbiri görmədik.

Bu dünyanın yalanları nə boldu,

Düz yox oldu, elə yalan bol oldu

Düzlük ilə yalan əkiz doğuldu

Bu dünyanın düz vaxtını görmədik.

Düz adamlar təbərrikdi, qoruyaq,

Yalanları bir kənara biz qoyaq

Düz danışan, daha yalandan doyaq,

Bu dünyanın düz vaxtını görmədik.
BƏNÖVŞƏ
Bənövşə bəndə düşə,

Bənövşə, ay bənövşə.

Sizdən bizə kim düşə,

Bənövşə mənə düşə.

Mən sevdim düşdüm işə,

Düşmərəm dilə-dişə.

Gəzirəm sorğınla

Bənövşə, ay bənövşə.

Güllərin gözəlisən,

Gözəllər əzəlisən.

Ədəli-düdəlisən,

Bənövşə, ay bənövşə.

Gün keçər, kölgə düşər,

Sevənlər işə düşər,

Bənövşə, ay bənövşə,

Sizdən bizə kim düşə. 

Bənövşə bəndə düşə,

Sizdən bizə kim düşə.

Mənim də bu bəxtimə,

Bənövşə mənə düşə.

XOŞ SƏDA

Bu nə işvə, nə əda,

Mən hardayam,harada.

Ötəni saldım yada,

Xoş sədadı, xoş səda.

Ən xoş səda sən idin,

Sanki nəğmə deyirdin,

Sən ürəkdən gülürdün,

Xoş sədadı, xoş səda.

Qəlbimin xoş sədası,

Həzin sevgi havası,

Eşqimizin yuvası

Xoş sədadı,xoş səda.

Gözləmədik,gözlərik,

Eşq qoxuyan izlərik,

Taleyimdə izlərik,

Xoş sədadı, xoş səda.

Sevimli titrək səsin,

Sevgi dolu nəfəsin,

Dinləməyə tələsin,

Xoş sədadı, xoş səda.

Xoş səda-xoş xəbərdi,

O sevincdi, kədərdi.

Sevincdən də betərdi,

Xoş sədadı, xoş səda.

Ən xoş səda azandı,

Asimana uzandı.

Taleyimi yozandı,

Xoş sədadı, xoş səda.

Xoş sədalı muğamım,

Sənlə yatım, oyanım.

Mən dünyaya boylanım,

Xoş sədadı, xoş səda.

BİR SİNFİN UŞAQLARI

Bir gündə getdik məktəbə,

Sanki hamı gəldi təbə.

Bülbültək verdik səs-səsə,

Oxuduq həvəs-həvəsə,

Başqa adlar, soyadları,

Ayrı ailə övladları.

Otuzdan çox qız, oğlandı,

Ən qayğısız bir dövrandı.

Dərsdən sonra oynayardıq

Oyunlardan doymayırdıq

Gizli-gizli sevirdik də,

Guya sevgi bilmirdik də?

Qızlar bundan xəbərsizdi,

Günlər necə kədərsizdi.

Sonra bacı-qardaş olduq,

Dəstə-dəstə biz bölündük,

Yaxşı bir dost, sirdaş olduq.

Əlaçılar, çox öyündük.

Biz soydaşdıq, biz yoldaşdıq,

Həm dövlətli, həm kasıbdıq

Yavaş-yavaş böyüdükcə,

Bu həyatı biz gördükcə

Eşqimiz də buz bağladı,

Onuncunu qurtaranda,

Həm oğlan, həm qız ağladı.

Əhd elədik ömür boyu,

Qardaş olluq, görüşərik

Bir keçirər hər bir toyu,

Sevinci də bölüşərik.

Sözümüz bir, könlümüz bir,

Elimiz bir, yasımız bir.

Ayrı oldu qədərimiz,

Sevincimiz, kədərimiz.

Ara-sıra yığışardıq,

Günahkar tək baxışardıq

Doğmalaşıb düşdük uzaq,

Xatirələr qucaq-qucaq.

Birliyimiz haçandandı,

Görüşmürük gör haçandı?

Qızlar köçdü başqa evə,

Bir oğlanı sevə-sevə.

Oğlanlar da evləndilər,

Toy-düyündə şənləndilər,

İllər keçdi, günlər keçdi,

Bizləri də kədər seçdi.

Xəbər tutduq bir-birindən,

Çətin gündə əllərindən.

Uşaqlardan bir neçə qız,

Toy görməyib, evdə yalqız.

Yaşı ötüb, qarıyıbdı,

Uşaqlardan bir neçə qız,

Vaxtsız ərdən ayrılıbdı!

Oğlanlardan bir subayı,

Tək keçirir qışı, yayı!

Soruşuram Ədaləti,

Qırx yaşında xərçəng olub.

Əziyyətlə dostum ölüb.

Olmayıbdır xəbərimiz,

Bir dustaqdır kədərimiz

Təranəni atıb əri,

O cür gözəl bir dilbəri.

Uşaqları xəstə imiş
Qulaqları səsdə imiş.
Əri deyib bir gün ona

İstəmirəm xəstə uşaq,

Günü bu gün biz boşanaq..

Zindanda da yatan oldu,

Ona-buna atan oldu.

Sinfimizin idmançısı

Bir də gördük narkomandı,

Taleyin var çox qamçısı,

İndi dəhşət bir insandı.

İlham ilə biz görüşdük,

Qucaqlaşdıq, biz öpüşdük,

Alim olub, çox sevindim,

Mən onunla çox öyündüm.

Tacir də var, sürücü də,

Dua yazan, görücü də.

İşləyəni, işsizi də,

Sağlamı da, əlili də.

Var hərənin bir taleyi,

Kimi çaldı qəmli neyi.

Şad günlərə sevinən də,

Çox bahalı geyinən də.

Metro ilə yol gedənlər,

Evə əliboş dönənlər.

“Mersedes”lər, “Cip” sürənlər,

Dəbdəbəli gün görənlər.

Məşədisi, Kəbleyisi,

Vardır hətta Hacısı da.

Həyat gözəl bir nemətdi,

Həm şirini, acısı da.

Həm qışımız, həm yazımız,

Allah yazan bir yazımız.

Ata, ana köçüb getdi,

Daha yoxdur bir nazımız.

Oynayan yox nazımızla,

Tale adlı yazımızla.

Bir kəs bilməz acıq,toxuq,

Bu dünyada varıq,yoxuq.

Atam vardı, anam vardı,

Bizlər üçün yanan vardı.

Xatirələr çözələndi,

Kədər mənlə məzələndi.

Qaysaqlanmış qəm-kədərim,

Yada düşüb təzələndi.

Bir sinifin uşaqları

Ayrı tale yaşayırlar.

Biri sevinc, biri kədər,

Qismətində daşıyırlar.

Bu dünyanın hər üzünü,

Gördük! Görüb gedəcəyik.

Hər kəs bir cür öz sözünü,

Deyib, ölüb gedəcəyik.

        14 fevral, 2010 (Sevgililər günü)
MƏN  ƏYİLMƏZ  BİR  DAĞAM

Düşdüm dərdə, həmdəm oldum qüssəyə,

Çevrildim bir sağalmayan xəstəyə.

Ruzi üçün əl açmadım kimsəyə,

Vüqarlıyam, mən əyilməz bir dağam.

Dərd-sərimin yuvasıdır ürəyim,

Sızıldamaq deyil mənim gərəyim.

Əllərimin duzu yoxdur, neyləyim?

Vüqarlıyam, mən əyilməz bir dağam.

Çörəyimi itirirlər dinmirəm.

O tutduğum ucalıqdan enmirəm.

Eşq oduna alışmışam, sönmürəm,

Vüqarlıyam, mən əyilməz bir dağam.

Qəlbə axan göz yaşlarım sel olur,

Ömür keçir, bir əsimlik yel olur.

Son ayaqda qibləgahım el olur,

Vəfalıyam, mən əyilməz bir dağam.
YETİŞMƏDİ, YETMƏDİ

Ümidim, arzularım

Tükənmədi, bitmədi.

Bəxtimin ulduzları

Göy üzünə yetmədi.

Dünya görən gözlərim

Xəyanəti sezmədi.

Məhəbbətli gözlərim,

Gözəllikdən bezmədi.

Gözəl könlüm, bu qəlbim

Yad ellərdə gəzmədi.

El dərdi çəkən qəlbim

El dərdinə dözmədi.

Bəxt kolum, bəxt ağacım

Yer üzündə bitmədi.

Şeirimdi son əlacım,

Ömrüm hədər getmədi
DƏRDLIYƏ HƏMDƏMƏM

Sevinən görəndə mən də sevindim,

Lal fəryad görəndə danışdım, dindim,

Ağlayan gözlərdən göz yaşı sildim,

Dərdliyə həmdəməm, dərdsizdən uzaq.

Arzu həsrətliylə arzu dilədim,

“Can”-eşitməsəm də, fəqət “can”-dedim,

Harda soydaş görsəm, onu “mən”bildim,

Evimdə evliyəm, qürbətdə qonaq.

Arzular tükənsə bil mən də yoxam,

Bir kimsə görmədi kimdənsə qorxam.

Düşmənin gözünə sancılan oxam,

Qəlbim dostlar üçün deyildir yasaq.

Kin-küdurət məndən uzaqdır, şükür.

Gözləri dərdliyə göz yaşı tökür.

Dərdlər ürəyimi talayır, sökür,

Göz yaşı tökməkdən nəmlidir yanaq.

Səd heyif, bir duyan olmadı məni,

Sevsəm də tapmadım məni sevəni,

Bir bilən olmayır özüm biləni,

Ümüd səadətdən verməyir soraq.

ALLAH BİLƏN MƏSLƏHƏTDİ

Şükr dedim, səbr elədim, dözürəm,

Xoş günləri soraqlayıb gəzirəm,

Hərdən vallah gözləməkdən bezirəm,

Neyləməli, Allah bilən məsləhət.

Kef içində bəzi tayfa, bölgələr,

Onlar günəş, bizə düşüb kölgələr,

Yolumuzda yar dolaşar döngələr,

Neyləməli, Allah bilən məsləhət.

Görən niyə yaşamadıq, süründük,

El bürünən bir palaza büründük.

Vətən üçün bir ürək tək döyündük,

Neyləməli, Allah bilən məsləhət.

Quran açdı taleyimə seyidlər,

Söylədilər məsləhətlər, öyüdlər,

Yasin oxut, kömək olsun igidlər

Neyləməli, Allah bilən məsləhət.

BAĞLI
Xəyalım günləri, ayları saydı,

Nəyisə izləyir, yolları bağlı.

Rütbəli bizləri aşağı saydı,

Nəsə gözləyirəm, yolları bağlı.

Büdrədim, dostlarım aləmə yaydı,

Bilmirəm ömrümdə qış, yoxsa yaydı,

Nəğmə söyləmirəm düz altı aydı

Nəsə gözləyirəm, yolları bağlı.

Bahar gəldi torpağıma,elimə,

Gəlmədi baharım küskün qəlbimə

Dərdini deyəsən görəsən kimə,

Sanıram özümün qolları bağlı.

Həsəd aparıram xoşbəxt kəslərə,

Rast olsam da on üçlərə, nəslərə.

Ümidim var qeybdən gələn səslərə,

Sağlarım peşiman, sollarım bağlı.

Ruzumuz yağışa, ağ qara bağlı,

Çiçəklər yağışa, bahara bağlı,

İndi didərgindi hər qarabağlı,

Kür tüğyan eyləyir, yollarım bağlı.

Yalvardım Allaha, eşidə keşkə,

Bəxtimi bağladım atılan püşkə.

Qazan dolduranlar silahsız ləşkər,

Olmazların açıq, yollarım bağlı.

27.03.2006
ÜRƏK DOST İSTƏYƏR

Ürək nə çay istər, nə də çayxanə,

Ürək dost istəyər, çay bir bəhanə.

Hər kəsin evində yeməyi, çayı,

İstər zəngin olsun, istər miyanə.

Hər kəsin həmdərdə var ehtiyacı,

Günü acı olsun, ya da şahanə.

Bir kəs darıxırsa başqa kəs üçün,

Tapmasa, ün salar bütün cahanə.

Kim deyir:-dost yoxdur fani dünyada,

O şəxsin duyğusu, qəlbi viranə.

İnsana yaraşmır təklik, tənhalıq,

Bir bayquş tək olur, bir də divanə.

Dostalrın görüşü sanki bir bayram,

Dost gəlsə bəzənər ev xanə-xanə.

Dəhşətdir dostların hər xəyanəti,

Bağışlamaz Allah, həm də zəmanə.

Süfrəyə çay gəlir, soyuyur, qalır,

Şirin söhbət gedir, yayılır canə.

Dostlar dinləyirlər şirin arzular,

Sevinci yayılır Azərbaycanə!

Vüqar Əhməd sevər dostu,sirdaşı,

Bu şeir vəsf üçün oldu bəhanə.

13 aprel 2008
KİMƏ NEYLƏMİŞƏM, NƏDİR GÜNAHIM

Zülmü siqar kimi içimə çəkdim,

Gözümün yaşını içəri tökdüm.

Kədər-qəm əlindən yıxıldım, çökdüm,

Kimə neyləmişəm, nədir günahım?

Kimsəylə bölmədim pünhan dərdimi,

Kimin vecinədir, deyim dərdimi.

Gecələr Allaha açdım əlimi,

Kimə neyləmişəm, nədir günahım?

Əlimin bir zərrə duzu da yoxdur,

Yalandan üzümə gülənlər çoxdur.

Namərdin hər dərdi qəlbimə oxdur,

Kimə neyləmişəm, nədir günahım?

Şəfa uzaqdadır, cəfa mənlədir,

Xırda bir haqsızlıq məni qəmlədir.

Mənim sevincim də, vallah, nəmlidir,

Kimə neyləmişəm, nədir günahım?

Dünya yaşamağı bacaranındır,

Nəyimiz varisz da Yaradanındır.

Təskinlik gətirən bir ad-sanımdır,

Kimə neyləmişəm, nədir günahım?

Can fəda olsa da, verən yox qiymət,

İstərsən kafir ol, ya et ibadət.

Yalnız dərd çəkəndi bu Vüqar Əhməd,

Kimə neyləmişəm, nədir günahım?

PAYIZ
Ağacların yarpaqları töküldü,

Gül-çiçəklər soldu, beli büküldü,

İsti günlər birdən qeybə çəkildi,

Gəldi payız – qızıl payız xoş gəlib.

Elə hamı qışı, yazı salamlar,

Payızasa az qoşulur kəlamlar,

Mən deyirəm payıza xoş salamlar,

Gəldi payız, qızıl payız xoş gəlib.

Nə gözəldir bu payızın xəzanı,

Dilləndirir hər aşiqi, ozanı,

Ruhlandırır şeir, nəğmə yazanı,

Gəldi payız, qızıl payız xoş gəlib.

Bir oğlanın gözü varsa bir qızda,

Hələ bəxtlər mürgüləyir ulduzda,

Neçə-neçə toy olacaq payızda,

Gəldi payız, qızıl payız xoş gəlib.

Demədik ki, pərişandı təbiət,

Gözəl olur bu mövsümdə səyahət,

Xəzan oldu payızda yox qəbahət,

Gəldi payız, qızıl payız xoş gəlib.

Nə istidi, nə də soyuq payızda,

Sanki sakit, dinc oluruq payızda,

Nə gün olur, nə donuruq payızda,

Gəldi payız, qızıl payız xoş gəlib.

Qızıl payız sevənlərin yayıdır,

Ayları da sevənlərin ayıdır,

Qış, yaz, yay tək Allahımın payıdır,

Gəldi payız, qızıl payız xoş gəlib.

Əmək sevən yenə çəkir zəhməti,

Sevgililər görüşürlər xəlvəti,

Əldə qələm gördüm Vüqar Əhmədi,

Gəldi payız, qızıl payız xoş gəlib.

        09.09.2008
RƏNGLƏR DÜNYASI

Birinin taleyi ağ,

Birininki qaradır.

Arzularım masmavi,

Bura görən haradır?

Dünya rənglər dünyası,

Tale özü bir rəngdir.

Hər rəngin öz havası,

Asiman da göy rəngdir.

Göy qurşağı rəngbərəng,

Hər bir rəngdə bir ahəng,

Rənglərin təranəsi,

Nə gözəldir,nə qəşəng.

Ağ – dostluq barışıqdı,

Qırmızı yaraşıqdı.

Rənglər üst-üstə düşsə

Dünya da qarışıqdı.

Gözəl rənglər aləmi,

Rənglərin yağışında.

Gəzdim bütün aləmi,

Rənglərin dünyasında.

İnsan özü bir rəngdi,

Xasiyyəti min rəngli,

Namərdin var min rəngi,

Mərdin üzü bir rəngdi.
ÜRƏYİM AÇILMIR


Ürəyim açılmır, açılmır nədən?

Sanki biganədir doğmalar mənə,

Ürəyim açılmır, açılmır nədən?

Yenə də kədər, qəm zülm edir mənə.

Mənmi naşükürəm, tale rəhmsiz,

Dünya nə əbədi, nə də ölümsüz.

Şişman arzularım indi çəlimsiz,

Ürəyim açılmır, açılmır nədən?

Ürək açan, könül açan nə var ki?

Gözəl ilim ötən günlər qabaqkı,

Biz dözürük, yaşayırıq hələ ki,

Ürəyim açılmır, açılmır nədən?

Dərd-kədər qəlbimə salıb naxışlar,

Qəlbimə yağaydı narın yağışlar.

Haraya qeyb olub məlhəm baxışlar?

Ürəyim açılmır, açılmır nədən?

Şükr edib deyirəm hər an, günbəgün:

- “Lənətulla divi-şeytani ləin”,

Ürək tək həvəsi yoxdur qələmin,

Ürəyim açılmır, açılmır nədən?

Boş arzular ruhdan salsa da məni,

Xoş arzular “xoşbəxt” edərdi məni,

İndi gördüm dərdlərimə güləni,

Ürəyim açılmır, açılmır nədən?

Xəyallarda göy üzünü gəzirəm,

Duyanım yox, tənhalıqdan bezirəm,

Səbrsizdim, indi amma dözürəm,

Ürəyim açılmır, açılmır nədən?

Dəniz içrə bir qayada olaydım,

Bir qəsrdə doğmalarla qalaydım.

Xəzərimdən yenə ilham alaydım,

Ürəyim açılmır,açılmır nədən?

Bu dünyada hamı kimi qonağam,

Yuxuda da yatmamışam,oyağam,

Görənlər mat qalır, mən hələ sağam?

Ürəyim açılmır, açılmır nədən?

Yadıma gəlməyir ürəkdən gülüm,

Ürəyim danışır, danışmır dilim.

Ürək açmayır heç nə ayım, ilim,

Ürəyim açılmır, açılmır nədən?

Sevincimi balalardan alıram,

Onlar üçün yaşayıram, yanıram.

Ellərimi dualarla qanıram,

Ürəyim açılmır, açılmır nədən?

Göz yaşları damcılanır yanaqda,

Gülüşüm yox üz-gözümdə,dodaqda,

Arzularsa buz bağlayıb ubdaqda,

Ürəyim açılmır, açılmır nədən?

Qəmli ürək inildəyir,sızlayır,

Haqsızlıqlar necə məni izləyir,

Doğmalarım evdə məni gözləyir,

Ürəyim açılmır, açılmır nədən?

11.01.2009
DUALARIM MÜSTƏCABDI
Doktor oldum 42 yaşda,

Çox elm var hələ başda.

Uduzmayım mən savaşda,

Dualarım müstəcadı.

Təzə şeir kitabımı,

Tamamlayıb verdim çapa.

Sındırmadım vüqarımı,

Öz bəxtimi tapa-tapa,

Dualarım müstəcadı.

Yenə cənub mövzusunda,

Təzə kitab işləyirəm.

Ürək yenə arzusunda,

Hiylə, filan bilməyirəm.

Dualarım müstəcadı.

Oğlum, qızım arzularım,

Hava, od, su-ruzularım,

Sevilirsə yazılarım,

Dualarım müstəcadı.

Allah verib mənə şöhrət,

Qələmimlə çəkdim zəhmət.

Nəğməkardı Vüqar Əhməd,

Dualarım müstəcadı.

5.05.2005
BAHAR
Gəlir Novruzun ətri,

İlham alır bahardan,

Şeirimin hər sətri,

İlham alır bahardan.

Qışla payız, həm də yay,

İndi yatıb-dincəlir,

Bahar oxuyur lay-lay,

Bütün aləm bəzənir

Bahar təzə gəlindi,

Duvağı gül-çiçəkdi,

Hava ilıq, sərindi,

Aləm salama gəlir.

Gözəllər gözəllənir,

Uşaqlar dəcəllənir,

Kəndli yerlə əlləşir,

Bahar gələndə elə.

Yağdı yaz yağışları,

Yağışın naxışları,

Yarımın baxışları,

Nə gözəldi baharda.

                  13.03.2010

KƏBİN
Şad günü iki qəlbin,

Möhkəm olsun təməli,

Xoşbəxt ola bəy, gəlin,

Bu gün kəsilir kəbin.

Gəlinin ədaları,

“Vağzalı” sədaları,

Kövrəldir qudaları,

Bu gün kəsilir kəbin.

Ana-ata şənlənir,

Öncə molla dillənir,

Bəy necə də şellənir,

Bu gün kəsilir kəbin.

Sonra nigah məmuru,

Deyir bəyə, gəlinə,

Buraya imza atın,

Arzu, murada çatın.

Şahidlər də qollayır,

Sazəndələr şən hava,

Çalır, hamı oynayır,

Bu gün kəbin kəsilir.

Qanunun qüdrətiylə,

Müsəlman adətiylə,

Şərəflə, hörmət ilə,

Bu gün kəbin kəsilir.

Edirlər dua, alqış,

Gələn payız, gələn qış,

Övlad olsun, min alqış,

Bu bün kəbin kəsilir. 

Yaranır yeni ailə,

Sevinc yayılır elə,

Gələcək xoş gün hələ,

Bu gün kəbin kəsilir.

Qohum-qardaş sevinir,

Təzə libas geyinir,

Bəydadaş da öyünür,

Bu gün kəbin kəsilir.

Qız anası nigaran,

Necə olacaq görən?

Kömək olar yaradan,

Bu gün kəbin kəsilir.

Şair Vüqar Əhmədin,

Nəğməsi, a bəy, gəlin,

Əzbəridir dillərin.

Bu gün kəsilir kəbin.

                    31.01.2010

*   *   *
Doğmalar, sevdiklərim,

Bir-bir yox oldu getdi,

Bilin, itirdiklərim,

Qəlbə ox oldu getdi.

İtirdim ata-ana,

Dərd çəkdim yana-yana,

Deyirəm ki, cahana:

-Yetim qoydun məni sən.

Yetim elə yetimdi,

Yetim fərqi də yoxmuş,

Dünya bir yetimxana,

Məndən orda nə çoxmuş,

Gördük ölüm-itimi,

Gördük sağır, yetimi,

Qapaz vurur başına,

Namərd görsə yetimi.

Atasız, həm anasız,

Həyat necə mənasız,

Ey insanlar, anasız,

İstəmirəm qalasız.

Sahibsiz yetimlərik,

Sağ ikən ölümlərik,

Kiminləsə dost, qardaş,

Kiminə qənimlərik.

Allahdı sahibimiz,

O olubdur yiyəmiz,

Soruşuram dünyaya

Gəldik görən niyə biz?

                             28.01.2010

*         *           *
Gecələr, gündüzlər fikrim, xəyalım,

Ancaq fikir çəkir, qəm-kədər çəkir.

Vətənə xidmətdir fəqət amalım,

Qarlı dərya çəkir, eh... nələr çəkir.

Qəlbimdə Güneylə, Quzey bir olur,

Hər gün bir müəmma, ya da sirr olur,

Müsəlman qonşumla yağı düşmənim,

Əksimə birləşib, lap əlbir olur.

Məqsəd Vətənimin böyüməməsi,

Şuşadan gəlməsin muğam nərəsi,

Olsun bu millətin döyüş həvəsi,

Ancaq fikir çəkir, qəm çəkirəm mən.

Qarabağ əsirdi, qolunda qandal,

İndi laləzarda bitəcək qanqal,

Deyirlər qabaqda hələ çox qan var

Ancaq fikir çəkir, qəm çəkirəm mən.

Ruzi atlı oldu, biz də piyada,

Sığındıq qürura, bir quru ada,

Allah möhtac etmə sən bizi yada,

Ancaq fikir çəkir, qəm çəkirəm mən.

Haqsız hücum edir indi düzlərə,

Rast gəldik minsifət iyrənc üzlərə,

Inanma saxtakar, qanlı gözlərə, 

Ancaq fikir çəkir, qəm çəkirəm mən.

Kasıb çəkir gecə-gündüz zəhməti,

Haram yeyən yığir malı, dövləti,

Allah qoru şair Vüqar Əhmədi,

Ancaq fikir çəkir, qəm çəkirəm mən.

                                 01.02.2010

ARZULARI AYNURUN

Iyirmi bir yaşında köçdü dünyadan,

Ayılmayıb o əbədi röyadan,

Əcəl tapdı bu balanı haradan,

Çin olmadı arzuları Aynurun.

Qadınlar günündə gəldi cahana,

Sevindi həm ata, həm də ki, ana,

İndi ağlayırlar hey yana-yana,

Çin olmadı arzuları Aynurun.

Baharda olacaq sənsiz ad günün,

Uşaqdın apardı təmiz ad günün,

Şad günlər matəmdi sənsiz Aynurum,

Çin olmadı arzuları Aynurun.

İlahəydi, gözəllikdə əzəldi,

Aynurumuz gözəllərdən gözəldi,

O, nəğməydi, şeir idi, qəzəldi.

Çin olmadı arzuları Aynurun.

Özü şirin, sözü şirin-şəkərdi,

Xəstə görsə o qəmlənib çökərdi,

Qızcığazın xəstəliyi şəkərdi,

Çin olmadı arzuları Aynurun.

Bir gözəllik rəssamıydı Aynurum,

O gedəndən batmış səsim, həm ünüm,

Qara olub indi onsuz hər günüm,

Çin olmadı arzuları Aynurun.

“Gəlsə əcəl verməz macal” bilirik,

Bu dünyanın vəfasını görürük,

Övlad ölsə biz də onla ölürük,

Çin olmadı arzuları Aynurun.

                       07.02.2010

BİR DÜNYA

Dünya böyük saray, böyük bir evdi,

Dünyaya hər gələn onu çox sevdi,

Kiminə kədərdi, kiminə kefdi,

Hərəyə bir dünya oldu bir dünya.

                             12.02.2010
YAXŞI GÜNLƏR ÖNDƏDIR

Şad günləri mən sayıram kəm gəlir,

Sevinc yoxdu, əvəzinə qəm gəlir.

Arzularım sərxoş olub, dəm gəlir,

Vüqar Əhməd, yaxşı günlər öndədir.

Xoş xəyallar üzür məni, neyləyim?

Mən nə qədər dodağımı çeynəyim?

Kürəyimdə islanıbdır köynəyim.

Vüqar Əhməd, yaxşı günlər öndədir.

Arzularım göydə uçan göyərçin,

Hər nə varsa adiləşib mənimçin.

Üzüm gülmür görən nədən, bəs neçin?

Vüqar Əhməd, yaxşı günlər öndədir.

“Qaranlığın sonu işıq” -deyirlər,

Bu dünyada bir yaraşıq görürlər.

Yaxşılıqdan dəstə-çələng hörürlər,

Vüqar Əhməd, yaxşı günlər öndədir.

Pis günlərlə gözəl günlər gəlir tən,

Ağız büzür bir naxələf yol ötən,

Əvvəl-axır birləşəcək bu vətən,

Vüqar Əhməd, yaxşı günlər öndədir.

Ayrılıqdan dəhşət yoxdur dünyada,

Gedənləri kaş görəydim röyada.

Möhtac olma nə doğmaya, nə yada,

Vüqar Əhməd, yaxşı günlər öndədir.

Keşkə canım sağlam ola, sağ ola,

Hər həftədə bircə günüm ağ ola.

Əncir, üzüm, narın qumlu bağ ola,

Vüqar Əhməd, yaxşı günlər öndədir.

Oğlum, qızım xoşbəxt ola böyüyə,

Toylarında meydan verə böyüyə.

Onlar sənə körpə nəvə böyüdə

Vüqar Əhməd, yaxşı günlər öndədir.

Mənim xalqım sözlərimi bəyənir,

Ömrüm-günüm duyğulara bələnir.

Ürəyimdə xoş arzular dillənir,

Vüqar Əhməd,yaxşı günlər öndədir.
HARA GEDİM
Allah,hara gedim dərdin əlindən,

Dərdə əlıac qılmaq gəlmir əlimdən.

Sənə dualarım düşmür dilimdən,

Həmişə qəm çökür qəmli gözümə.

Dərd yağışı yağır nəmli üzümə.

Hara gedim, bəlkə, göyə uçum mən,

Yer altını, bəlkə, öpüm, qucum mən.

Dərdlərimə yoxsa edim hücum mən,

Dərdli günlər düşüb mənim izimə,

Dərd yağışı yağır nəmli üzümə.

Haran getsəm dərdlər məni izləyir,

Neyləyim ki, ürək buna dözməyir.

Mən kədərdən, kədər məndən bezməyir,

Heyran qaldım öz-özümdə dözümə,

Dərd yağışs yağır nəmli üzümə.

Hara gedim, heç bilmirəm neyləyim,
Ürəyimdən tez-tez keçir ölməyim,
Yada düşmür heç ürəkdən gülməyim,

Dərd, kədər, qəm çökür qəmli gözümə,

Dərd yağışs yağır nəmli üzümə.
YOLÇUYAM

Dənizlər göz yaşımdır,

Ulduzlar sirdaşımdır,

Torpaqsa yaddaşımdır

Mən yol gedən yolçuyam.

Dağlar dağ vüqarımdır,

Vətən namus-arımdır.

Xalqım-etibarımdır,

Mən yol gedən yolçuyam.

Yanağımda nəm izi,

Gözlərimdə qəm izi,

Ürəyim dərd dənizi

Mən yol gedən yolçuyam.

Nəğmə dolu ürəyəm,

Vaxtsız açan çiçəyəm.

Payızdan da kövrəyəm

Mən yol gedən yolçuyam.

Arxamda yar baxışı,

Önümdə yaz yağışı.

Keçdim eniş-yoxuşu,

Mən yol gedən yolçuyam.

Ayağıma dəydi daş,

Ağrıdı yavaş-yavaş.

Tapmadım bir dost,sirdaş

Mən yol gedən yolçuyam.

Allahımla danışdım,

Taleyimlə barışdım,

Yol getməyə alışdım,

Mən yol gedən yolçuyam.

Daşlı-qalaqlı yollar,

Otlu-alaqlı yollar,

Atli-ulaqlı yollar

Mən yol gedən yolçuyam.

Yoxsul oldum deyindim,

Var tapanda söyündüm.

Bərk gedəndə öyündüm

Mən yol gedən yolçuyam.

Gedirəm pay-piyada,

Əlim çatmayır ata.

Əzabı dada-dada,

Mən yol gedən yolçuyam.

Namus,qeyrət,ar gördüm,

Saçlarımı qar gördüm.

Vüqarda vüqar gördüm,

Mən yol gedən yolçuyam.

YAĞIŞ YAĞDI

Yağış yağdı damcı-damcı,

Göylər çəkdi yerə qamçı.

Bulud da baxdı qiyqacı

Şimşək çaxdı, guruldadı,

Qurbağalar quruldadı.

Bu əncirdir, bu heyva, nar.

Ağ saçlı bir palma da var,

Hüseyn də var, Alma da var,

Bu cocuqlar şuluq edir,

Qoca nənə qulluq edir.

Ördək yenə qurdu udub,

Hüseyn, Alma əlbir olub,

Səbinəni onlar yorub,

Günəş batdı, endi qürub,

Göyün üzü yenə dolub.

Yağış şuxluq verdi bizə,

Nur çiləndi evimizə,

Ruzi gəldi elimizə

Şeir yazdı Vüqar Əhməd

İlhamına yoxdu sərhəd.

*        *        *
Həftədə yeddi gün, yeddi gecə var,

Bilmək istəsəniz, deyim, necə var

Çoxu bəd, azı xoş günlərimizdir,

Arzular tez solan güllərimizdir.

Mənalı-mənasız illərimizdir.

Gah susan, gah coşan dillərimizdir,

Gözümüzdən axan sellərimizdir,

Bunu gizləməyin mənası nədi,

Vüqarlı saxlayan Vüqar Əhmədi

Bizim qədirbilən ellərimizdir.

AĞRIM
Allahım, ağrılar məni öldürür,

Nə qədər yalvarım, səni çağırım?!

Sağlam nəyim varsa bölür, böldürür,

Mənə qəsd eləyir, tükənmir ağrım.

Sənə acizanə var bir sualım:

-Kimə neyləmişəm, nədir günahım?

Ağrısız ötüşmür bircə sabahım,

Mənə qəsd eləyir, tükənmir ağrım.

Fikir çəkənlərin sonu budurmu?

Şairləri torpaq erkən udurmu?

Görən uduzanlar bir gün udurmu?

Yenə hücum edir, ləngimir ağrım.

Şükr eyləməkdən daha yoruldum,

Dərddən, kədər-qəmdən yandım, qovruldum,

Hərdən yağış oldum, hərdən od oldum

Lal fəryad qoparır, söz demir ağrım.

GECƏDİR
Əsir külək, yağır yağış, gecədir,

Bir kəs bilmir heç əhvalım necədir,

Pərişanlıq sahib olur qəlbimə,

Bu dünyada nə qəm varsa vecədir.

Bərk tufandı, uğultular kəsməyir,

Yuxusuzlar yata bilmir, əsnəyir,

Arzularım dualara səsləyir

Əsir külək, yağış yağır, gecədir.

Dua etdim gecə-gündüz elimə,

Gəlmədi heç bircə yalan dilimə,

Əsər yazdım, qələm aldım əlimə.

Əsir külək, yağır yağış, gecədir.

Yağan yağış kəsə bilmir küləyi,

Kəsilir ki, hiyləgərin kələyi,

Belə getməz, yadırğama gülməyi

Əsir külək, yağır yağış, gecədir.

Qara bulud göy üzünü qaraldıb,

Sinoptiklər yenə bizi aldadıb,

Balıqçının yəqin səbri daralıb,

Əsir külək, yağır yağış, gecədir.

Oğlum, qızım, evdəkilər yatıblar,

Yuxularda Qaf dağına çatıblar,

Əjdahanın başın kəsib atıblar,

Əsir külək, yağır yağış, gecədir.

Kəlmə-kəlmə şəhadəti söylədim,

Rəbdən başqa mən bir qapı döymədim.

Anladım ki, yer mənimdi, göy mənim,

Əsir külək, yağır yağış, gecədir.

Qoca anam qurdalanır, oyaqdır,

Bu anımda o da mənə dayaqdır.

Xəyal dəniz, ömrüm-günüm qayıqdır,

Əsir külək, yağır yağış, gecədir.

Səbinə də yenə yaman yorulub,

Hüseyin balam bir közərən od olub,

Alma qızım baldan şirin doğulub,

Əsir külək, yağır yağış, gecədir.

Xəyallarım perik düşən göyərçin,

Arzularım lap yadlaşıb mənimçin,

Yaxşı nədir arzuladım elimçin,

Əsir külək, yağır yağış, gecədir.

Allah bilir sabah necə olacaq,

Əzablarım sovuşacaq, solacaq,

Vüqar Əhməd nə vaxt xoşbəxt olacaq?!
Əsir külək, yağır yağış, gecədir.
BƏXTİMƏ YAZDI

Hərə taleyini tapır bir kəslə,

Min kərə soraqla, min kərə səslə.

Ömrümü, günümü Allahım yazdı,

Günü-güzəranı o pozdu, yazdı.

Mənim də bəxtimə sən düşdün, ay qız,

Eşqimin ulduzu sən oldun yalnız.

Sənsiz cansızmışam, mən necə cansız,

Səni də taleyim bəxtimə yazdı.

Ulduz tək ayrılıb göyün üzündən,

Tapdın sirdaşını yerin düzündə.

Səadət görünür sənin izində,

Səni də taleyim bəxtimə yazdı.

Gözlərinlə duydum gözəl dünyanı,

Nağıllardakı tək tapdım röyamı.

Səninlə tapmışdım, tapdım dünyamı,

Səni də taleyim bəxtimə yazdı.

ÇOX VÜQARLIYAM

Bilinmir ömrümün yazı, nə qışı,

Gülüşüm yox olub, çoxdur göz yaşı.

Mən nə çoxbilənəm, nə də ki, naşı,

Onu bilirəm ki, çox vüqarlıyam.

Vəfalı bir dostam, etibarlıyam,

İsti yay günündə başı qarlıyam.

Haqq-nahaq itəndə edirəm qiyam,

Onu bilirəm ki, çox vüqarlıyam.

Tale oyunları mənə çətindi,

Sifətim mülayim, həm də mətindi.

Uca Allahımız ibadətimdi,

Onu bilirəm ki, çox vüqarlıyam.

Nəğmələr qəlbimin həzin səsidir,

Sözlərim Tanrının xoş töhfəsidir.

Vüqar Əhməd elin doğma kəsidir,

Onu bilirəm ki, çox vüqarlıyam.
XOŞ GÜNLƏR İSTƏYİRƏM

Gözləri yol çəkənin

Xəyalı uzaqlarda.

Dərdlinin, qəm çəkənin

Əzabı dodaqlarda.

Allah heç göstərməsin

Gözlərimiz yol çəkə,

Gözlərimiz yaş tökə,

Xoş günlər istəyirəm.

Cahan gözəl cahandı,

Çətin gün imtahandı.

Savaşın sonu qandı,

Xoş günlər istəyirəm.

Pisliyi pisləyirəm,

Yaxşını səsləyirəm.

Mən yenə uç deyirəm,

Xoş günlər istəyirəm.

NEYLƏYİM?

Qayğım nə çox, nə boldu,

Qəlbimə kədər doldu.

Tale güllərim soldu,

Şükr edirəm, neyləyim?

Ürəyimə düşüb xal,

Duyğularım olub lal.

Aşıq, qəmli hava çal,

Şükr edirəm, neyləyim?

Gözü yaşlı gülürəm,

Xoş günləri görürəm.

Ümid ölsə, ölürəm,

Şükr edirəm, neyləyim?

Həmsöhbətim özümdü,

Nəğməm şirin sözümdü.

Seyr eləyən gözümdü,

Şükr edirəm, neyləyim?
NAĞILDI
Xatirələr çözələndi,

Sanki ruhum təzələndi.

Duyğularım məzələndi,

Bu ömrümüz nağıldı.

Həm sehrli, həm sirli,

Görən ömrüm neçə ildi.

Ulular da mənə dedi:

Bu ömrümüz nağıldı.

Dərlərdən bulaq kimi,

Bu dünyadan qonaq kimi,

Bir qurumuş budaq kimi

Bu ömrümüz nağıldı.

Biri varmış, biri yoxmuş,

Hər bir ömür nağıl imiş.

Nakam qalan çox tələsmiş,

Bu ömrümüz nağıldı.

Əfsanəyə dönəcəyik,

Yaranmışıq, öləcəyik.

Bir gün  biz də biləcəyik

Bu ömrümüz nağıldı.

Bəyaz saçlı palmalarda,

Göydən düşən almalarda.

Yadigardı bablardan,

Bu ömrümüz nağıldı.

Gözün şirin röyası var,

Ömrün sevgi xülyası var.

Vüqar Əhməd dünyası var,

Bu ömrümüz nağıldı.

DEYİMLƏR
Güclü tufan, xəfif külək,

Sanki mənlə söhbətləşir,

Söylə külək, biz də bilək,

Niyə dövran çətinləşir.

Vəfasızdan umma vəfa,

Xeyir yapdım, gördüm cəfa.

Çox yalvardım, yoxdu şəfa,

Arzularım mətinləşir.

Fikrim-zikrim yuvadadır,

Xəyallarım havadadır,

Bu əllərim duadadır,

İsti günüm sərinləşir.

Damcılayır narın yağış,

Heç görmürəm məhrəm baxış,

A dostlarım, edin alqış,

Vüqar Əhməd bədbinləşir.

XOŞ GƏLMİSƏN OTUZ YAŞ

Həyat sınaq, imtahan,

Kim uda, kim uduza.

Ömür keçir nagahan,

Yaş yetişdi otuza.

Ürək sözün deməkçin

Sarılaydım qopuza,

Bilməm, nə vaxt mənimçin

Yaş yetişdi otuza.

Olmuşam sözə sirdaş,

İstər qələm hey yaza.

Hamını bildim qardaş,

Yaş yetişdi otuza.

Dostlar yığışıb bura,

Aşıq sözü ver saza.

Şəkərbura, paxlava,

Heyranam xoş avaza,

Bu nemətə, bu naza,

Bəzən yol aza-aza

Yaş yetişdi otuza.

Yazdığım əsərlərdə

Ehtiyacım yox “duza”,

Ədəbiyyat elmimiz

Rast gəlib bir “ulduza”.

Taleyimi bilməkçün

Ulduza bax, ulduza,

Mən ürəkdən gülməkçün

Yaş yetişdi otuza.

Ürəyi oxuyanlar

Fal aça, yuxu yoza.

Qocalmır “oxuyanlar”,

Yaş yetişdi otuza.

Bura gələn subaylar,

Gələcəm toyunuza.

Ürəyim sevgi paylar,

Yaş yetişdi otuza.

Xoş gəlmisən, otuz yaş,

Qoyma özünü naza.

Subaykən ağardı baş,

Yaş yetişdi otuza.

EY İBLİSİ-ŞEYTAN

(bəhri-təvil)

Ey iblisi-şeytan, əl çək millətin yaxasından, bir qədər seyrə çıx türkün başından, qafasından, havasından,

Uzaq ol daşnak tavasından, mənə sən söylə görüm xainliyi, alçaqlığı, murdarlığı nə vaxt atacaqsan,

Yoxsa elə bilirsən ki, bəd niyyət ilə döyünən qəlbinin arzusuna çatacaqsan; yox, yox İvan, başında var nəsə

Duman, TÜRKÜN üstə cuman pərişan qayıdıbdır, sonra ayılıbdır, o da çox gec olub ki, özünü rüsvay eləmisən

Külli-cahanda, qızına, arvadına heyran olur hər kimsə baxanda: səbəbi millətinin namusu yoxdur, çünki qüsurun

Çoxdur, arağı özünə amal eyləmisən, ay rus: pisliklərin əvəzində səni görüm qan qus: nifaq sal övladi-bəşər

Arasında, dostluq ki, gördün kürreyi-ərzin harasında, becid ol sən, zəhəri ora qat, miyançı ol, sonra da lal ol sən,

Guya xəbərin yoxdu xəbərdən, dünyaya üz verən qəmlə, kədərdən, qardaşlıq elə dığaya, daşnaka heyan ol: ey rus,

Dünyada xaçına tuş gələnə bəyan ol, istərsən əgər Rüstəm-Zal ol, yetəcəksə sənə TÜRKÜN külli-qapazı, gələcək BMT-dən zərbə avazı.....

GÜLLƏR İÇİNDƏ

Dünən gül gətirdi bir gülçi mənə,

Güllər gəlmiş idi bir elçi yenə,

Əldə gül dayanmış bir yolçu demə,

O mənəm durmuşam güllər içində.

Güllər dərilmişdir behişt bağından,

Şirin rayihəli bir cənnət idi,

Sanki dərilmişdir Qarabağımdan,

Qələbə ətirli bir ziynət idi.

Güllər sevgilimin daş-qaşı idi,

Nakam aşiqlərin göz yaşı idi.

Qəlbimin həmdəmi, sirdaşı idi,

Güllər axtarıram güllər içində.

Güllər su içmişdi eşq bulağından,

Savalan, Arazdan, Heydər dağından.

Könül sevdasından, gül yanağından,

Şirin dil gəzirəm dillər içində.

Yolumu azıram güllər içində,

Yaman qocalırıq illər içində.

Göz yaşı axıtdım ellər üçün də,

Elim var şöhrətli ellər içində.

NECƏ ÇƏTİN

Qeyb olub səadətim,

Sınıbdır məhəbbətim,

Qalmayıb heç taqətim,

Yaşamaq necə çətin.

Sevincim itib-batıb,

Taleyim qəfil yatıb.

Ağ günlər məni atıb,

Yaşamaq necə çətin.

Gecələr həmsöhbətim,

Tənhalıqdı xəlvətim,

Sevinmək qənimətim,

Yaşamaq necə çətin.

Arzularım tez büdrədi,

Indi xoşbəxtlik səddi,

Gələn günlərim bəddi,

Yaşamaq necə çətin.

Göz yaşım qurumayır,

Qəm məndən ayrılmayır,

Səadət oyanmayır,

Yaşamaq necə çətin.

Neylərəm, ay Allahım,

Xoş açıla sabahım,

Olmaya naləm, ahım,

Yaşamaq necə çətin.
YENİ İLDƏ İLK ŞEİRİM

İl dəyişdi, bu miladda,

Görən nəsə dəyişəcək?

Ağlayanlar ağlayacaq,

Gülənlər də gülüşüəcək.

Biz gözləyək, biz novruzu,

Allah qoysa artar ruzu.

Yenə parlar dan ulduzu,

Görən nəsə dəyişəcək?

Gülənlərim qəhqəhədə,

Bir oyun var hər qədəhdə,

Xoş gün dönüb bir  qəhətə,

Görən nəsə dəyişəcək?

Necə insan sönüb gedir,

Bir röyaya dönüb gedir,

Kimsəsizlər ölüb gedir,

Görən nəsə dəyişəcək?

Qarabağım qalıb darda,

Şəhidlərim yatır gorda.

Bakı burda, Təbriz darda,

Görən nəsə dəyişəcək?

Biz miladı bayram etdik,

Şərabları ayran etdik.

Şənliklərlə heyran etdik,

Görən nəsə dəyişəcək?

Haqqın yolu yasaqlandı,

Yaralar da qaysaqlandı.

Düz danışmaq qadağandı,

Görən nəsə dəyişəcək?

Vətən düşdü bir tilsimə,

Açıl dedik biz “sim-sim”ə,

Haray verən yox səsimə

Görən nəsə dəyişəcək?

Pis gündədir çəkən zəhmət,

Kim verəcək ona qiymət.

Elə deyir Vüqar Əhməd,

Görən nəsə dəyişəcək?

1.09.2009
DÜNYA MƏNIM HEÇ ÜZÜMƏ GÜLMƏDI
On yeddisi doğulduğum günümdür,

Məhəbbətim ətirli bir gülümdür,

Nəğmələrim mənim səsim, ünümdür,

Arzum məni qabaqlaya bilmədi,

Dünya mənim heç üzümə gülmədi.

Arzularım xəyallarda çin oldu,

İbadətim Allah oldu,din oldu.

Ata oldum, istədiyim gün oldu,

Şükr elədim taleyimə, bəxtimə

İki övlad düşdü mənim bəxtimə.

Arzu üçün mən dayandım növbəyə,

Keyfimi də qurban etdim tövbəyə,

Əyilmədim nə ağaya, nə bəyə,

Arzularım yetişincə usandım,

Yetişəndə mən sevincsiz dayandım.

Kömək umma qohum, qardaş, qudadan,

Bərk yapışın böyük olan Xudadan,

O hifz edir bizi hər cür qadadan,

Dua etdim gecə-gündüz Allaha,

O çıxarsın bizi xoş bir sabaha.

Yaş da gəlib bax yetişdi qırx üçə,

Yollarımız bir dar dalan, bir küçə,

Elə gərək gecə-gündüz qəm içəm,

Nə yaxşı ki, qırılmayıb ümidim,

Dar məqamda düşünürəm nə edim.

“Tehran-43”-Ruzvelt, Çörçill, Stalin,

Bu görüşlə sonu çatdı Hitlerin,

Müjdəsiydi qələbəli günlərin,

Bu “qırx üç” də kaş düşəydi mənə də,

“Vüqar-43” mən yazardım sinəmə,

Ey oxucum, düşünmə ki, xəstəyəm,

Gah zildəyəm, gah da bəmdə, pəsdəyəm.

Gah şeirəm, gah nəğməyəm, bəstəyəm,

Gileyləndim, sənə dedim dərdimi,

Oxucuma açdım qəmli qəlbimi.

Şükr edirəm Vüqar çatıb şöhrətə,

Sahib olub “sənət” adlı sərvətə,

Qəlbdən bağlı Vətəninə, dövlətə,

Vüqar Əhməd şad günlərə sevindi,

Hamı bilir millətiylə öyündü.

16.04.2006

BAĞLI
Xəyalım günləri, anları saydı,

Nəsə gözləyirəm, yolları bağlı,

Rütbəli bizləri aşağı saldı,

Nəsə gözləyirəm, yolları bağlı.

Büdrədim, dostlarım aləmə yaydı,

Bilmirəm ömrümdə qış, yoxsa yaydı,

Nəğmə söyləmirəm düz altı aydı,

Nəsə gözləyirəm, yolları bağlı,

Bahar gəldi torpağıma, elimə,

Gəlmədi baharım küskün qəlbimə,

Dərdini deyəsən, görəsən kimə,

Sanıram özümü qolları bağlı.

Həsəd aparıram xoşbəxt kəslərə,

Rast olsam da  on üçlərə, nəslərə.

Ümidim var qeybdən gələn səslərə,

Sağlarım peşiman, sollarım bağlı.

Ruzumuz yağışsa, ağ qara bağlı,

Dərdlinin başına hey qara bağlı.

İndi didərgindi hər qarabağlı,

Kür tüğyan eyləyir, Şollarım bağlı.

Yalvardım Allaha, eşid ə keşkə,

Bəxtimi bağladım atılmış püşkə,

Qazan dolduranlar silahsız ləşkər,

Olmazlarım açıq, olanım bağlı.

27.03.2006
ŞÜKÜR Kİ, ÖLDÜRMƏYİRSƏN

Allah, kaş doğulmayaydım,

Qəm içrə boğulmayadım.

Zahirən mətin, vüqarlı

İçimdən qırılmayaydım.

Ürəkdən güldürməyirsən,

Eşqini bildirməyirsən,

Səadət göndərməyirsən,

Şükür ki, öldürməyirsən.

Yatıbdır qaraçuxamız,

Tutulmayıbdı xonçamız,

Gül açmır fidan, qönçəmiz,

Şükür ki, öldürməyirsən...

Yaratmısan, ol sahibim,

Yoxdur arxam, dayım, əmim,

Olmuşuq yiyəsiz yetim,

Qəmimi söndürməyirsən.

Xəstəlik çox yormuş məni,

Sevinir xain düşmənim,

Neyləyim, o oldu qənim,

Küsmüsən, dindirməyirsən.

Dualar dodaqlarımda,

Göz yaşım yanaqlarımda

Nəsihət qulaqlarımda,

Bir soruş-sən nə deyirsən?


QOL QOYAN YOXDU XEYİR-SAVABA

Hər gecə başladım sual-cavaba,

Dözürəm mən necə min bir əzaba,

Sevdiyim bu dünya olur xaraba,

Qol qoyan yoxdu bir xeyir, savaba.

Haram yağlı tikə girəndə qaba,

Tez gedir cavanlar, olmayır baba,

Natiq deyir sözü biədəb, qaba,

Qol qoyan yoxdu bir xeyir, savaba.

Qızdan çox oğlanlar göstərir əda,

Rütbəli ağaya dönübdür gəda,

Kimlərsə əl açır özgəyə, yada,

Qol qoyan yoxdu bir xeyir, savaba.

Hamıdan acılıq biz dada-dada,

Bax belə, ömrümüz hey gedir bada,

Vüqar Əhməd gördü zülmər, qada.

Qol qoyan yoxdu bir xeyir,savaba.

ƏHSƏN...

Şərqin nəğmələri qəlbimə məlhəm,

Bu şux nəğmələri duymaya bilməm,

Burda vəhdət tapır həm vəhdət, həm qəm,

Xanəndə zəngulə vurarsa əhsən,

Sazəndə bir dəsgsh qurarsa əhsən.

Udda çalınanda “şur” ahəngləri,

Muğamda hörülür qəm çələngləri,

Uşaqlar uçurur çərpələngləri,

Neyin, balabanın səsinə əhsən,

Muğamın zilinə, pəsinə əhsən.

Şeir nəğmələrdə əbədiləşir,

Dərvişanə ifa qəlbimi deşir,

Gözümdə bu dünya çox gözəlləşir,

Nazlı pərilərin qəlbinə əhsən,

Məlahətli səsin sehrinə əhsən.

Təranə dinəndə dincəlirəm mən,

Gözümdən, könlümdən sellənirəm mən.

“Nə gözəl” bir daha dillənirəm mən,

Muğamı yetirən millətə əhsən,

Vüqar Əhməd üçün sənətə əhsən.

SƏADƏT İSTƏRƏM

Ağ günləri səsləyirəm,

Mən xoşbəxtlik istərəm,

Bəd günləri uzaqdan

Hey qovaram, pislərəm.

Səadət qayğıları

Ən gözəl anlarımdı,

Kədər, qəm acıları

Qapqara qanlarımdı.

Kim gündüz röyadadı,

Ölüm bu dünyadadı.

Dirilər haraydadı,

Güzəran hayındadı.

İstər gündüz, gecə də

Getməyə yer yox olur,

Biganəlik necə də

Qəlbimizə toxunur.

Bu uzaqlıq, yadlaşma

Qəlbə dəyən bir oxdu,

Pislikdən uzaq edən

“Allah” adlı bir xofdu.

Bəxtsizlikdən batıram,

Səadət axtarıram,

Tanrıya yalvarıram,

Səadət axtarıram.

Göylərə üz tuturam,

Səadət diləyirəm.

Mən taledən umuram,

Səadət axtarıram.
HİCAB
Hicab ismət harayıdır,

Hicab örtdün biləsən:

Kim doğmadır, kim yaddır,

Evdə də bürünəsən?

Nə tam bürün, nə lüt gəz,

Baxanlar çiyrinməsin.

Məxmər olsun, istər bez,

Heç kimi güldürməsin.

Türk qızının telləri

Hicabıdır, rübəndi.

Azərbaycan elləri

Namusuna güvəndi.

Qara, sarı, bəyazdı

Telləri, həm üzləri,

Yolun azan hey azdı,

Düzlər gəzdi düzləri.

O gözlərin, o saçın,

Elə mənə hicabdı.

Ay gəlinim, ay bacım,

Özün bilən savabdı.

İstər zülfü-pərişan,

İstər saçım baxımsız,

Qismət olur toy-nişan,

Əgər üzük taxıbsız.

Əgər könlün istəsə,

Saçlarına hicab vur.

Xatirindən keçməsə,

Xəyalımda, gözümdə

Zər tellərin hicabdır.
ALLAH ADAMI

Kiminin ilidir, kiminin qırxı,

Yaş gəlib yetişdi, haqladı qırxı,

İllər uçan quşdu, sanki bir qırğı,

Bilməm ömrüm sonu, ya davamıdır,

Bu qələm sahibi haqq adamıdır.

Yaşanan bu qırx il bəlkə yuxudur,

Qorxum Allah xofu-olan qorxudur,

Gözlərim qəlbimə yaşlar axıdır,

Bilməm ömrüm sonu, ya davamıdır,

Sənət yollarında zəhər bal dadır.

Doğuldum Bakıda, qədim məhlədə,

Bir məna axtardım mən hər kəlmədə,

Fərq qoymam yerliyə, ya da gəlməyə,

Bilməm ömrüm sonu, ya davamıdır,

Bilən bilir, Vüqar haqq adamıdır.

Yaxşılığı peşə bildim özümə,

Doğma xalqım qiymət verdi sözümə,

Dünya malı görünmədi gözümə,

Bilməm ömrüm sonu, ya davamıdır,

Hünər mənə yalan deyib aldadır.

Heyran qaldım öz-özümdə dözümə,

Zülmət günlər düşdü mənim izimə,

Səhv edəndə əl çirpmadım dizimə,

Bilməm ömrüm sonu, ya davamıdır,

Nə yaxşı ki, təbim coşur, yaradır.

Mən gülsəm də göz yaşlarım yanaqda,

Əsəblərim çeynədiyim dodaqda,

Sevincim dəyməyib qalıb budaqda,

Bilməm ömrüm sonu, ya davamıdır,

Səadət Allahın bir savabıdır.

Yox olaydı, Allah, dərd-acılarım,

Gün görə həm qardaş, həm bacılarım,

Anamdır-əbədi ehtiyaclarım.

Bilməm ömrüm sonu, ya davamıdır,

Anam mənim-hər balaya anadır.

Xoşbəxt ola oğlum, qızım, anası,

Fəqət onlar hər dərdimin çarası,

Ucaltmışam mən məhəbbət qalası,

Bilməm ömrüm sonu, ya davamıdır,

Məni, bilin məhəbbətim yaşadır.

Yazım-pozum Allah verən ilhamım,

Sevincim az, yollarımda var ahım,

Hifz eləyir məni Rəbbim, pənahım.

Bilməm ömrüm sonu, ya davamıdır,

Xəyallarım sanki tənha adadır.

Bəyənmirsı kimsə məni səhv edir,

Naxələflər sevincimə qəsd edir,

Sevənlərin alqışları məst edir,

Bilməm ömrün sonu, ya davamıdır,

Qələmim ömrümün cah-cəlalədır.

Nəğmələrdə qalıb izim, ləpirim,

Vətənimi vəsf eləyir hər sətrim,

Şeir gülşənində vardır öz ətrim,

Bilməm ömrün sonu, ya davamıdır,

Sənət yollarımız çox bəlalıdır.

Sayana bir qulam, saymaza ağa,

Ehtiram göstərrəm hər vaxt qonağa,

İtirdiklərim də başa sadağa,

Bilməm ömrün sonu, ya davamıdır,

Qazancım deyirlər: -xoş halalındır.

Paxılların ürəkləri partlayır,

Xainlərin qara qəlbi çatlayir,

Bədnəzərlər addımlayır, artmayır,

Bilməm ömrün sonu, ya davamıdır,

Vicdan hər insanın xoş amalıdır.

Azərbaycan-məmləkətim, Vətənim,

Bir nəğmədi layla deyən bu dilim,

Bilməm ömrün sonu, ya davamıdır,

Nəğməkar şairin haqq-salamıdır.

Dayım yox,əmim yox, çəkdim zəhməti,

Xalqım verdi mənə qədir-qiyməti,

Unutmaz bu millət Vüqar Əhmədi,

Bilməm ömrün sonu, ya davamıdır,

Bu qələm sahibi haqq adamıdır.
SONU NƏ OLUR

İstəmirəm pis yuxunu yozmağa,

Başlayıram bu qorxunu pozmağa,

Xoş yuxunu taleyimə yazmağa

Başlayıram, görək sonu nə olur.

Yaxşı yuxu bir təskinlik, təsəlli,

Yuxunda da görsən əgər əməlli.

Şadlıq görsən yuxunuzda bu qəmdi,

Gözləyirəm, görək sonu nə olur.

Bu yuxular mücərrəddi, xəyaldı,

Pis yuxudan rəngim, ruhum saraldı.

Ayılanda qanım elə qaraldı,

Gözləyirəm, görək sonu nə olur.

Yuxular da əfsanədi, nağıldı,

Səbr, dözüm buna səbəb-ağıldı.

Yuxularım gözlərimdən dağıldı,

Gözləyirəm, görək sonu nə olur.

YAXIN DOSTUM
Sədqətli, etibarlı,

Həm vəfalı, düz ilqarlı,

O dostluqda dağ vüqarlı,

Yaxın dostum, yaxın dostum.

Mən kədərli, oldum qəmli,

Yaxın dostum gözü nəmli,

Dar günümdə ən önəmli-

Yaxın dostum, yaxın dostum.

Ucalanda o ucalır,

Alqış deyir, o əl çalır,

Mən qocalsam, o qocalır-

Yaxın dostum, yaxın dostum.

Çətin gündə pənahımdır,

Zülmətlərə sabahımdır,

O gülləsiz silahımdır-

Yaxın dostum, yaxın dostum.

Sirri pünhan sirdaşımdı,

Eniş-yoxuş yoldaşımdı,

Deyərdim ki, qardaşımdı

Yaxın dostum, yaxın dostum.

Dərd mənimdi, o çəkəni,

O da çəkir mən çəkəni,

Mənsiz yeməz bir tikəni

Yaxın dostum, yaxın dostum.

Xəstələnsəm baş üstədi,

Düşmənimi o pislədi,

Mənə yüz il ömr istədi

Yaxın dostum, yaxın dostum.

Əsil dost bir qənimətdi,

Bu taledə bir qismətdi,

Ən qiymətli bir sərvətdi

Yaxın dostum, yaxın dostum.
NOVRUZ BAYRAMI

Gəldi Novruz bayramı,

Sevinc içində hamı.

Eldən alır ilhamı,

Qoca, uşaq, cavanlar,

Bu millət, bu insanlar.

Günəşlidir çöl, bayır,

Boy atır yonca, çayır,

Nənələr yayma yayır,

Bişirir duzlu qoğal,

Alovla yanır tonqal.

Beli bağlı səməni,

Xatırladır çəməni,

Məzar üstə gedənin,

Əlində var gül-çiçək,

Rəhmət deyək, yad edək.

“Cəngi” çalır zurnaçı,

Halva çalır halvaçı,

Bax, fal açır qaraçı,

Baxır taley, bəxtə,

“Xoşbəxt” deyir bədbəxtə.

Qızlar qapı pusurlar,

Bəd sözlərdən küsürlər,

Xoş sözlərə susurlar,

Son çərşənbə günündə,

Xonça-tabaq əlində.

Çıxdı çillə, gəldi yaz,

Ey küsülü, etmə naz,

Barış, nəğmə desin saz,

Qoy çalınsın kaman,tar,

Bu bayramda vüqar var.

Narın yağışlı hava,

Xonçalarda paxlava,

Şəkərbura bir tava,

“Suman halva”, tələsin,

Teştdədi əldə ərsin.

Uşaqlar əldə qoğal,

Gözləyir yansın tonqal,

Ağbirçək, həm ağsaqqal,

Bu bayramda sevinir,

Təzə libas geyinir.

Yeni gün, yeni ruzu,

Ürəklərdə min arzu,

Bir arzum yetsin azı,

Novruz elə gələndə,

Eli xoşbəxt görəndə.

Novruz gələndə elə,

Quşlar gələndə dilə.

Mehr saldım hər gülə,

Bir kəs istəməz ölə,

Novruz gələndə elə,

Kasıb çəkir zəhməti,

Yatmış bəxti oyada,

Dərdli tənha qayada,

Seyr eləyir Xəzəri,

Deyir şeiri, qəzəli.

Bu il mənə düşəcək?

Kədər yandan ötəcək?

Ruzu məni seçəcək?

Xəyallar ağuşunda,

Allaha alqışında.

Səssiz-səssiz düşünür,

Qəm-kədərdən üşünür,

Hərdən də gülümsünür,

Ürəyində sevinir,

Birdən yenə döyünür.

Mənim bəxtim belədi,

Şükr edirəm ölmədim,

Bir kəs mənə demədi:

Uzat mənə əlini,

Yarı bölək qəmini.

Arzum harasa qondu,
Cücərəmdi o dondu.

Çox gözlədim, nə oldu?

Baxıb günəşə, aya,

Şükr edirəm xudaya.

Qəlbim özümə dedi:

- “Dünya deyil əbədi”,

Ruhadn düşmə, bu nədi?

Yaxşı günlər qabaqda,

Şən nəğmələr dodaqda.

Ömrüm dastan, nağıldı,

Əsas bəxtdi, ağıldı.

Bir dünya dərd yığıldı,

Dərdi çəkmək ağırdı,

Dərd yağışı yağırdı.

Doğmaları itirdim,

Hey təskinlik verirdim,

“Anam ölsə” - ölərdim,

Desəm də mən, ölmədim,

Fərli bir gün görmədim.

Bu can bizə əmanət,

Neynim, deyil salamat,

Bu dünya bir səyahət,

Biz də gəzib gedirik,

Çox gəzib, çox bilirik.

Yazan yazıb olumu,

Bəxt, əcəl, ya ölümü,

Yaxşı keçirt gününü,

Seviləsən, sevəsən,

Məqamənda güləsən.

Candan əziz məhəbbət,

Şirin, ləziz məhəbbət,

Mavi dəniz məhəbbət,

Bir dünyadı məhəbbət,

Xoş röyadı məhəbbət.

Bahar gəlir elimə,

Nəğmə dolur qəlbimə,

Şeir deyən dilimə,

Xoş gəlir bahar, yazım.

Muğamlıdır avazım.

Oxucumla xəlvəti,

Etdik bir az söhbəti,

Dinlə Vüqar Əhmədi,

“Bayramınız mübarək,

Novruzunuz mübarək”.

GÜNLƏRİM XOŞ KEÇƏYDİ
Kədərim yox olaydı,

Ömrə sevinc dolaydı,

Ya rəbbim, nə olaydı,

Günlərim xoş keçəydi.

Ötüşəydim, keçəydim

Bəd rüzgarın üstündən.

Eşq badəsi içəydim,

Qəm uçaydı içimdən.

Ömür keçə firavan,

Yollarım ola rəvan,

Kömək olsun yaradan,

Günlərim xoş keçəydi.

Arzularım yetişə,

Bədlik gedə, ötüşə,

Sınan ürək bitişə,

Günlərim xoş keçəydi.

Bilirəm halal, haram,

Tale yolları hamar,

Sınmayaydı heç Vüqar,

Günlərim xoş keçəydi.
GÜLÜŞ
Nə qızıldı, nə gümüş,

Qiymətli ləldi gülüş.

Gül bağçada bir gül imiş,

Az-az bizə gəldi gülüş.

Gülümsəmək təbəssümdü,

Müəmmadı, bir tilsimdi,

Ulu tarda sarı simdi,

Sözsüz, sözsüz dildi gülüş.

Gülüşün hər qəhqəhəsi

Dodaqların titrəməsi.

Güldüm, kəsildi nəfəsim,

Xoşbəxt aydı, ildi gülüş.

Gülüş də var kinayəli,

Kimin varsa bəd əməli

Sözü gülüşlə deməli,

Parçaladı, diddi gülüş.

Gülənim var hey ikrahla,

Gülənim var nalə, ahla,

Gülüş ümid xoş sabaha,

Kür, Arazdı, seldi gülüş.

Güləyənin şaqqanağı,

Yersiz gülüş qan çanağı.

Bəyan eylər qanacağı

Bir tufandı, yeldi gülüş.

Şirin gülüşdü kişmişi,

Yada salar keçmişini,

Sevər hamı bu gülüşü,

Hamıdan çox bildi gülüş.

Şad anların xoş həvəsi,

Əhvalın xoş ruhiyyəsi,

Marşdan uca vardır səsi,

Göz yaşını sildi gülüş.

Məqamında gülüş gözəl,

Göz yaşıyla qoşa gəzər,

Həkimsiz bir əlac, əməl,

Gözü nəmli güldü gülüş.

Qardaşlıqdı, bir salamdı,

Ən qiymətli bir kəlamdı,

Yazarlara bir ilhamdı,

Əsər yazan əldi gülüş.

YALLI
Od qalayaq odlanaq,

Tonqal üstdən atlanaq,

Göy üzündən sallanaq,

Yallı gedək, oynayaq.

“Azərbaycan” hayqıraq,

Dostluqdan təməl quraq,

Yağıları biz qıraq,

Yallı gedək, oynayaq.

Gəlin verək əl-ələ,

Düşmən duysun vəlvələ,

Nəzər salıb əvvələ,

Yallı gedək, oynayaq.

Azərbaycan elimdir,

Dilim doğma dilimdir,

Elim dilim-dilimdir,

Yallı gedək, oynayaq.

Ruhlandıraq milləti,

Çəkək elin qeyrətin,

Sözümüz olsun qəti,

Yallı gedək, oynayaq.

Sülh diləyək dünyaya,

Səs salaq Marsa,Aya,

Titrəsin yer, dağ, qaya,

Yallı gedək, oynayaq.

YADA SALDIM

Arzuladım qələbəni,

Yada saldım mən nənəmi,

Yadda qalan dünənimi

Yada saldım, yada saldım.

Yada saldım dil açmağı,

Dərslərimdən tez qaçmağı,

Sevgilimə sirr açmağı

Yada saldım, yada saldım.

Yada saldım uşaqlığı,

Sahillləri, quraqlığı,

Ad günümdə qonaqlığı

Yada saldım, yada saldım.

Yaş ötüşür-ad günümdür,

Ad günüm ən şad günümdür,

Dəyişən də səs-ünümdür,

Yada saldım, yada saldım.

Xatırladım mən keçəni,

Sevdim qəşəng tələbəni,

“İnqə” deyən bir bəbəni 

Yada saldım, yada saldım.

Xatirələr çözələndi,

Xəyalım hey məzələndi,

Sanki ömrüm təzələndi,

Yada saldım, yada saldım.

Xatirələr qucaq-qucaq,

Bir vaxt ömür qurtaracaq,

Torpaq da yada salacaq,

Yada saldım, yada saldım.
DARIXIRAM
Yaxınlardan bir an uzaq düşəndə,

Dost-tanışdan haqsız yerə küsəndə,

Uca Allah ruzusunu kəsəndə

Darıxıram, darıxıram mən necə.

Səadətim hey gizlənpaç oynayır,

Birdəfəlik gəlib mənim olmayır.

Mən duyduğum məni niyə duymayır,

Darıxıram, darıxıram mən necə.

Təsəllim də, xəyallarım, ümidim,

Öz-özümə hər gün, hər an mən dedim:

Ötən günün mən qədrini bilmədim,

Darıxıram, darıxıram mən necə.

Qorxuram ki, birdən sönər məhəbbət,

Adət olar insanlıqda xəyanət,

Yalvarıram, eyləyirəm itaət,

Darıxıram, darıxıram mən necə.

DUYMADI MƏNİ KİMSƏ

Allah,Allah dünyada

Duyaydı məni kimsə.

Heç olmasa röyada

Duyaydı məni kimsə.

Sağ ikən duymadılar,

Öləndə duyacaqlar.

Yaşamağa qoymadılar,

Görən rahat qoyacaqlar?

Dərimi soyacaqlar,

Qırx günə, qırx gecəyə.

Ağlamadan doyacaqlar,

Duymadı kimsə məni.

Əvvəl heykəl qoyacaqlar,

Sonra uçuracaqlar,

Ruhumu göyə, cənnətə

Bilmədən uçuracaqlar.
GÖZƏLLİK
Xeyir işlər əmələrin ümdəsi,

Müqəddəsdir anaların nəfəsi.

Tükənməzdir nəğmə qoşmaq həvəsi,

Mən gözəllik aşiqiyəm, gözəllik.

Olduq bir gün bir-birinə yaraşan,

Sevgilimlə tez küsüb, tez barışan,

Gənc olsam da tez oluram pərişan

Mən gözəllik aşiqiyəm, gözəllik.

Gözəl gözlü gözəllərin gözləri,

Bir məlhəmdir şirin-şirin sözləri.

Bizdən küsüb barışırlar özləri,

Mən gözəllik aşiqiyəm, gözəllik.

Nə gözəldir can deyib, can eşitmək,

Cüt yaşamaq xoşdur, insan deyil tək,

Insan üçün əbədidir bu örnək,

Mən gözəllik aşiqiyəm, gözəllik.

Səndən gözəl çağırarsa görüşə,

İnanmıram məndə fikir dəyişə.

Mat-məəttəl qalmayın siz bu işə,

Mən vəfalı gözəlliyə aşiqəm.

BİR AŞİQ TƏK...

Tez düzəltmə söylənilən qələti,

Hər yetənə yapışdırma töhməti.

Aşıqlardan əsirgəmə xələti,

Şöhrətini qoy yaysınlar hər yana,

Ehtiram et səni seçib sayana.

İgid olar şuluq salan dəcəldən?!
Bihuş olma hər yan ötən gözəldən,

Məhəbbəti ucuz tutma əzəldən,

Təmiz eşqin qoy yayılsın hər yana,

Sevgilinlə qoşa dayan yan-yana.

Hamı sevir gözəl rəngi, ağ rəngi,

Özünü say bu dağların pələngi.

Hədiyyə et çiçəklərdən çələngi,

Bir aşiq tək adın düşsün hər yana,

Sən oğul ol yurdun Azərbaycana.

Sevgilinin həmişə bil qədrini,

Səhv salarsan birdən onun ətrini.

Sevgilinin əziz tutub xətrini,

Bir aşiq tək adın düşsün hər yana,

Oğul istər eşq yolunda dayana.
YOLLAR
Dənizlərdə balıqlar,

Həm gəmilər, qayıqlar,

Hərə yoluyla gedir,

Yollar, yollar, a yollar!

Maşınlar hey şütüyür,

Milyon insan ötüşür,

Qızlar yolda intizar,

Oğlan yaman tələsir.

Dəniz yolu dalğalı,

Hava yolu dümağdır.

Təyyarələr, raketlər

Yolla uçur nə vaxtdır.

Yollar bölünmüş, Vətən

Yollar səmaya yoldu.

Görən nədəndir, nədən

Cənubdan uzaq oldu?

Yollar sevgi, məhəbbət,

Yollar nişandı, toydu.

Yollar dostluq, sədaqət,

Yollar yoruldu, yordu.

Yolda dümağ yağışdı,

Hamı yola axışdı,

Yolda iki növcavan

Bir-birinə baxışdı.

Yollar mənə intizar,

Taleyimi yazandı,

Yolda hamı düz getmir,

Çoxu yolun azandı.

Dəniz yolu, göy yolu,

Yollar ucsuz-bucaqsız,

Ürəyimdə dopdolu

Yollar vardır, a yollar.
BAŞ ÇƏKİN XƏSTƏYƏ, SAVABDI, DOSTLAR

Dəvənin quyruğu yerə dəyəndə,

Lüt-üryan bir kasıb zərri geyəndə,

Min sifətli bir gün düz söz deyəndə,

Onda sağalacaq bütün xəstələr.

 Xəstələr ərköyün, xəstələr nazlı,

Nazını çəksələr könlündə yazdı,

Xəstənin dərmanı səsdi, avazdı,

Baş çəkin xəstəyə, savabdı, dostlar.

Xəstənin dözümü şah vüqarıdır,

Sağalmaz yarası dərd, qübarıdır.

Ən güclü dərmanı dostu, yarıdır,

Baş çəkin xəstəyə savabdı, dostlar.

O öz dərdlərinə xəlvət ağlayır,

Göz yaşı qəhərdi qəlbi dağlayır.

Dostdan gileyini gizli saxlayır,

Baş çəkin xəstəyə savabdı, dostlar.

Yayda qar istəyi, əhdi, arzusu,

Göz qoyun gözündə bulanmasın su,

Ürək-dirək verin, yansın ulduzu,

Baş çəkin xəstəyə savabdı, dostlar.

Siz möhtac qoymayın onu yadlara,

Diri gözlü qoy düşməsin odlara.

Yolverməyin siz dostluqda çatlara,

Baş çəkin xəstəyə savabdı, dostlar.

Həyatın yolları deyildir hamar,

Bəzən yumruq olur başında tumar.

Dar gündə həmişə dost dostdan umar,

Baş çəkin xəstəyə savabdı, dostlar.

İntizardı xəstə gözü yoldadır,

İgid başı qovğadadır, qaldadır.

Yaxın gəlin görün necə haldadır,

Baş çəkin xəstəyə savabdı, dostlar.

Bir xoş kəlmə şirin olur çərəzdən,

Uzaq olsaq biz hiylədən, qərəzdən.

Vüqar Əhməd söz açmamış mərəzdən,

Baş çəkin xəstəyə savabdı, dostlar.

DANIŞIR
Xəyallarda hər bir insan firavan,

Taleyilə ürəyində barışır.

Arzularda o yaradan, o quran,

Ürəyində özü ilə danışır.

Dəniz dalğalanır, sakit durulur,

İnsan dərd əlindən yaman yorulur.

Sevinməyə macal tapmır bir hovur,

Ürəyində özü ilə danışır.

Bu dünyanın yalanları bezdirir,

Hərə dərdi ürəyində gəzdirir,

Pis günlərə lənət deyib əzdirir,

Ürəyində özü ilə danışır.

Dərddən bezən dəyişir bu dünyanı,

Gecə görür o əbədi röyanı.

Tənha qoyur ona pislik yapanı,

Ürəyində özü ilə danışır.

3.12.2005

DƏRDƏ, QƏMƏ BATIBDIR

Gözlərimin kökü yenə saraldı,

Ağ günlərim qeybə çıxdı, qaraldı.

Geniş dünyam yavaş-yavaş daraldı,

Qara çuxam görən niyə yatıbdır?

Səadətim yəqin məni atıbdır?

O gün olsun arzulara mən yetim,

Bir baxta bax, Vətən yetim, mən yetim.

Yazdıqlarım mal-dövlətim, sərvətim.
Milyonlsrı arzusuna çatıbdır

Səadətim niyə vaxtsız yatıbdır?!
Şükür olsun, çox zərbələr ötüşdü,

Söz gülləsi ürəyimə yetişdi.

İnanmayın, sınan qəlblər bitişdi,

Çörək dostum indi məni atıbdır,

Yeyib-içib, üstün örtüb yatıbdır.

Nə olursa bəlkə belə məsləhət,

Əsas odur bizlərdə var səadət.

Bilmərik heç hiylə, filan, xəyanət,

Qoca dünya qaşlarını çatıbdır,

O da mən tək dərdə, qəmə batıbdır.

17.05.2008

YETİM
46 yaşında yetiməm, qəməm
Dostlarım axtarır, arayır, sayır.

Bilənlər bilirlər nəçiyəm, kiməm?

Sübh yeli saçımı öpür, darayır.

Nəyə əl uzatdım, “Dayan!”-dedilər,

Ruzumu əlimdən alıb yedilər,

Doğma Vətənimdə qərib bildilər.

Arzularım yetim, ümidim yetim.

Gözəl heç nə yoxdur kasıbçılıqdan,

Qorxum yox oğrudan, qaçaqçılıqdan,

Şükr, uzaq oldum yarımçılıqdan,

Arzularım yetim, ümidim yetim.

Haqsızlıq içimi yaman əridir,

Doğmalar mənimçün daim diridir.

Dərdim Vətən dərdi, torpaq dərdidir,

Arzularım yetim, ümidim yetim.

Ey qardaşım, mən yetiməm, sən yetim,

Məni duyan varsa əgər o yetim,

O gün olsun arzulara mən yetim,

Arzularım yetim, ümidim yetim.

29.11.2009

ALLAHA GÜVƏNDİM

Ürək dedi, qələm yazdı arzumu,

Allahın eşqinə yazdım yazımı.

Rəbbimdən istədim hər bir ruzumu,

Allaha güvəndim, ona sığındım.

Anamçün gözlərim hey axıdır yaş,

Yetim nədir, bildim mən yavaş-yavaş,

Anamı yuxuda bir görəydim kaş,

Allaha güvəndim, ona sığındım.

Şükr ki sağlıqda bildim qədrini,

Kimdən ala billəm onun ətrini,

Anama həsr etdim hər bir sətrimi,

Allaha güvəndim, ona sığındım.

Göydə Allahımdı, yerdə anamdı,

Dərdimə-sərimə tək o yanandı,

Demə firavandım, qəmə boyandım,

Allaha güvəndim, ona sığındım.

Ömür payım nə qədərdir, biləydim,

Uşaqlara nə sözüm var deyəydim.

Anamın yanına mən tez gedəydim,

Allaha güvəndim, ona sığındım.

Oyanmaq istəməm yuxudan səhər,

Anasız bu dünya zəhərdir, zəhər.

Bilmirəm nə edim nəyi nə təhər,

Allaha güvəndim, ona sığındım.

Nigaran qalanım, dua edənim,

Çətin işlərimə nəzir deyənim.

Anamdı dərdimi o an bilənim,

Allaha güvəndim, ona sığındım.

Yerdə anam idi, göydə Allahım,

Anama oxşadım, yoxdu günahım.

İndi anasızdı hər bir sabahım,

Allaha güvəndim, ona sığındım.

Xəyalıyla eyləyirəm söhbət,

Anam üçün ağlayıram xəlvəti.

Fələk yetim qoydu Vüqar Əhmədi,

Allaha güvəndim, ona sığındım.

2.11.2007

ALIN YAZIM BELƏYMİŞ

Arzularım cavab vermir, lal olub,

Lal fəryadlar ürəyimdə xar olub.

Ümidlərim yetişməyib kal olub,

Bax, mənim də alın yazım beləymiş.

Üzdə gülər, içimdəsə ağlaram,

Ağlasam da özümü şux saxlaram,

Nakişiyə əl verməklə yox aram,

Bax, mənim də alın yazım beləymiş.

Bir kəs bilmir iç dünyamda nələr var,

Ürəyimi öz içimdən dələr var,

Çoxlarının üzlərinə gülər  var,

Bax, mənim də alın yazım beləymiş.
BAYATILAR
Bu dünya ada qalar,

Gəmim dəryada qalar.

Mən ölümdən qorxmazdım,

Heyf, yar yada qalar.

Mən aşiq vüqarlıdır.

Dağlarım vüqarlıdır.

Adım da bil Vüqardır,

Eşqim də vüqarlıdır.

Taleyim kölgəlidir,

Gün ötüb, kölgəlidir,

Görən ömrüm niyə bəs,

Nə yaman kölgəlidir.

Əzizim, yaman ağlar,

Sevgimdən aman ağlar.

Eşqi nakam olana

El ağlar, aləm ağlar. 
SƏYAHƏT
Dərdə-qəmə baxa-baxa

Yaşamağım çox dəhşətdi.

Kaş uçaydım kainata,

Arzum göyə səyahətdi.

Kaş ki ayda gəzəydim mən,

Venerada süzəydim mən.

Ulduz-ulduz misraları

Səmalara düzəydim mən.

Buludları mən yaraydım,

Yupiterə əl vuraydım,

Mən günəşə sarılaydım,

Saf bir odda yanaydım mən.

Kədər məni yandırınca,

Günəş məni yandıraydı.

Qanmazları qandırınca,

Allah məni qandıraydı.

Ən müqəddəs bir səyahət

Göy üzünə ziyarətdi.

İlahiyə bir itaət

Kainata məhəbbətdi.

Qan udduran yer üzündə,

Qəlb sındıran bəd sözündə,

Qəddarların kin gözündə,

Arzum göyə səyahətdi.

Kəsilməyir axan qanlar,

Biganədir bu insanlar,

Utanmayır şər atanlar,

Arzum göyə səyahətdi.

Quşa döndər, ya Rəbb məni,

Göyə uçur bu bədəni,

Eşitmirsən məni nədi?

Arzum göyə səyahətdi.

Bütün işlər çıxır daşdan,

Qurtarmırıq biz savaşdan,

İstər gecə, lap o başdan,

Arzum göyə səyahətdi.

Çay yerinə qəm dəmlədim,

Zülm əlindən lap çərlədim,

Hərdən sanki sərsəmlədim.

Arzum göyə səyahətdi.

Dost-tanışın üzü dönük,

Yazarların sözü sönük,

Sədaqət də incə, tünük,

Arzum göyə səyahətdi.

At oynadan xəyanətdi,

Bircə xoş söz qənimətdi,

Dost gəzirəm nə müddətdi,

Arzum göyə səyahətdi.

Axtardığım ədalətdi,

Gəldi-gedər var-dövlətdi,

Məhəbbətim bir sərvətdi,

Arzum göyə səyahətdi.

İstər çək,ya çəkmə zəhmət,

Onsuz da yox verən qiymət,

Deyir sizə Vüqar Əhməd,

Arzum göyə səyahətdi.
BULUDSUZ YAĞIŞ

Göydə bulud görünmür

Çiləyir göydən yağış.

Fəsillər də bilinmir,

Neynək, bu da bir naxış.

Bulud yox, yağış yağır,

Şaxta yox, qar ələnir.

Həyat yolları ağır,

Ömür qəlbə bələnir.

Buludsuz yağış ruzu,

Sevişənlərə arzu,

Sayrışır eşq ulduzu,

Göydən yağır yağışlar,

Şimşək çaxır baxışlar.

Qara bulud, qara gün,

Ağ bulud, bəyaz gecə.

Sevənlər qəmgin-qəmgin

Arzulayır xoş gecə.

Gur damcılar ötüşür,

Nur damcılar öpüşür.

Bütün dünya sevinir

Buludsuz yağışlarda.
GÖYLƏR NECƏ PƏRİŞAN

Göyün üzü tutulub,

Sanki göylər yorulub,

Duman olub, çən olub,

Göylər necə pərişan.

Göy dözmür yer dərdinə,

Ağlar dünya qəminə.

Nəsə dəyib qəlbinə,

 Göylər necə pərişan.

Bu dünyadan qaçaydım,

Kaş ki, göyə uçaydım.

Mən də işıq saçaydım,

Göylər necə pərişan.

Göydə yağan yağışlar

Asimanın göz yaşı.

Mənə dünya bağışlar

Göy üzündə naxışlar.

Necə tutur söhbətim,

Eşitmirəm qeybəti.

Dinlə Vüqar Əhmədi,

Göylər necə pərişan.

AĞ DÜNYAM MƏNİM

Göydən qar yağır,

Sanki bir nağıl,

Hər yan nur saçır,

Ağ dünyam mənim.

Yerlər sürüşkən,

Göylər dəyişkən,

Necə gözəldi

Ağ dünyam mənim.

Yoxdu çox qəmim,

İstək, tələbim,

Ömrü bəzədi

Ağ dünyam mənim.

Xəyalda bir qız

Tənhadı,yalnız.

Ağappaq ulduz

Məni gözləyir.

Qar gilələnər,

Qarlı dənələr,

Gülür, sevinir

Ağ dünyam mənim.

Qəlbdə məhəbbət,

Gizlicə, xəlvət

Gözüm seyr edir,

Ağ dünyam mənim.

XƏZRİ
Xəzri mavi dənizdən,

Xəzri qumlu sahildən,

Uzaq, ucqar ellərdən,

Okeandan, göllərdən

Titrək əsən küləkdir.

Xəzri ağlayar, gülər,

Səsini hamı dinlər.

Xəzrili anlar, günlər.

Dənizi sevən bilər

Xəzri də nə deməkdir.

Xəzri qızmar günəşdir,

Od-alov bir atəşdir,

Gilavarla qardaşdır,

Xəzərimə sirdaşdır,

Təbiətə köməkdir.

Xəzri tufan, qasırğa,

Sahillərlə bir qovğa,

Güc yetirər o dağa,

Balıq qovar qırağa,

Dənzili bir küləkdir.

YAĞIŞ
Yağış yağır, torpaq ətri duyuruq,

Qəlbimizi saf sularda yuyuruq.

İlahidən gəlir nida-buyuruq,

Arzunuzu siz söyləyin yağışa.

Yağışı vəsf edib şair Müşfiqim,

Rəqs eləyir nur damcılar yağışda.

Gur damcılar süzüləndə yanaqdan

Sevişərlər sevənlər ilk baxışda.

Yağış ruzu, bərəkətdi,

Gur yağışda fəğan etdim,

Yağış da bir qənimətdi,

Arzunuzu siz söyləyin yağışa.

Narın yağış sərinlikdir ürəyə,

Leysan yağış sillə vurar küləyə,

Sözüm vardır sevgilimə deməyə,

Arzunuzu siz söyləyin yağışa.

Yaz yağışı ötəridi, anidi,

Yerə düşsə tez quruyar, anidi,

Yağışlar da torpağın bir canıdı,

Arzunuzu siz söyləyin yağışa.

Şimşək sanki göy üzünün əsəbi,

Gur yağış da təbiətin tələbi.

Xeyir olsun yağışların qədəmi,

Arzunuzu siz söyləyin yağışa.

Yağış yağsa, sevgililər sevinir,

İxtiyarlar əyni qalın geyinir,

Qoca nənəm elə yenə deyinir,

Arzunuzu siz söyləyin yağışa.

Göy üzündən çiləyəndə gur yağış,

Uca tanrı edib bizə xoş alqış.

Bu da bir taledi, bu da bir naxış,

Arzunuzu siz söyləyin yağışa.

ÖZÜ DƏ, SÖZÜ DƏ YALANDI ONUN

Üzündə təbəssüm, içəri saxta,

Sanki ürəyini vurubdu şaxta,

Xeyir əməlləri qalıb nə vaxta.

Özü də, sözü də yalandı onun.

Nəqarət:

Min sözü, min üzü var zurnaçının,

İnsafı yox imiş heç halvaçının,

Falında yalan yox bir qaraçının,

Gözü də, üzü də yalandı bunun.

Yalan ayaq tutur, yerimir ancaq,

Nə insanlıq var, nə də qanacaq,

Ömrünün sonu da yalan olacaq,

Ləpiri, izi də yalan olacaq.

Yalançı, hamıya hey olur yalan,

Yalanın yolları bağlı, daralan,

Yalançı palanın altında qalan

Dünya da onun tək yalandı, yalan!

03.05.2002

XƏYALLARIM
Xəyallarda hamı xoşbəxt, firavan,

Narahatdı xoş yuxudan oyanan,

Arzularım zınqırovlu bir karvan,

Xoş xəyalda heç olmayır bədbinlik,

Xəyallarım ümidlərə təskinlik.

Xəyallarım tez-tez edir səyahət,

Bu yollarda sənlə olur məhəbbət,

Sevdiciyim məni edir müşayiət,

Xoş xəyalda heç olmayır bədbinlik,

Xəyallarım ümidlərə təskinlik.

Mürgüləyib xəyallara dalıram,

Öz-özümlə necə tənha qalıram,

Ürəyimdə zəfər marşı çalıram

Xoş xəyalda heç olmayır bədbinlik,

Xəyallarım ümidlərə təskinlik.

Xəyallarla gülüşürəm səninlə,

Eşq yolunda döyüşürəm səninlə,

Gizli-gizli öpüşürəm səninlə,

Xoş xəyalda heç olmayır bədbinlik,

Xəyallarım ümidlərə təskinlik.

Xəyalların ağuşunda qalanda,

Yol çəkən bu sözlər tənha olanda,

Vüqar Əhməd yenə dərdli olanda,

Xoş xəyalda heç olmayır bədbinlik,

Xəyallarım ümidlərə təskinlik.
İSTƏDİM
Özümə Allahdan hər nə istədim,

Oldu da, olmadı yenə küsmədim,

Dostu təriflədim, pisi pislədim,

Səni özümdən də mən çox istədim.

Sənsiz bir qapını açıb döymədim,

Özümü çəkmədim, dartıb-öymədim,

Səni danlamadım, səni söymədim.

Səni özümdən də mən çox istədim.

Vəfa görməyəndə yanıb göynədim,

Əynimə dar gəldi iri köynəyim

Bilirəm tənhayam, sənsən köməyim,

Səni özümdən də mən çox istədim.

Hərdəmxəyal olma, etibarlı ol,

Min dəfə söylədim, mən sənə min yol,

Taleyimizdə var işıqlı bir yol,

Səni özümdən də mən çox istədim.

  


10.12.2002

YAZILDI
Kövrək idim, hər söz mənə dəyərdi,

Dərdim-sərim qamətimi əyərdi,

Sanırdım ki, keçən günüm hədərdi,

İndi bildim, o günlərim qızıldı,

Pis-yaxşısa taleyimə yazıldı.

Səadətmiş qohum-qardaş sağ ola,

Xoşbəxt odur bəxti, günü ağ ola,

İndi bizim hər dəqiqə qızıldı,

Nəğmələrim sətirlərə yazıldı.

Zəka vardır, ruzu olsa nə dərdim,

Pis günlərdən mən birtəhər ötərdim,

Əlacsıza ürəkdən əl tutardım,

Səadətim nə gülüm, nə qızıldı,

Mənim bəxtim bu alnıma yazıldı.

Mən biləni biləydi kaş bilənlər,

Mən çəkəni çəkməyə dərd çəkənlər,

Öldüm Allah, xoşbəxt imiş ölənlər,

İndi bildim qayğısızlıq qızıldı.

Vüqar Əhməd bu tarixə yazıldı.
YALANDI
Nə xanlara qalıb, nə də bəylərə,

Fələk istəyəndə baxmır səylərə,

Arzular çin olur, uçur göylərə,

Dünya yalan deyil, dillər yalandı,

Mənasız yaşanan illər yalandı.

Hər kəsin içində öz dünyası var,

Qələm ustadının söz dünyası var,

Sevən aşiqlərin iz dünyası var,

Dünya yalan deyil, sözlər yalandı,

Baxışlar yalandı, gözlər yalandı.

Bəxt yaşamağa yer, yataq veribdir,

Məzarda darısqal otaq veribdir

Bizi bu dünyaya qonaq veribdir,

Dünya yalan deyil, əməl yalandı,

Nəsillər, əcdadlar, təməl yalandı.

Yalandı sağlıqlar, deyilən sözlər,

Bütün təmtəraqı bilirlər əzbər

Yalanlar qəlblərdə salıbdır lövbər,

Dünya yalan deyil, qalandı dünya,

Bir yandan boşalıb, dolandı dünya.
BİLMƏM NECƏ OLACAQ

Tənhalıq azadlığım,

Qayğısız gün şadlığım.

Ağ günlərim şadlığm,

Bilməm necə olacaq?

Kədərim tükənməzdi,

Dərdlər qəlbimi əzdi
Xəyalım dünya gəzdi,

Bilməm necə olacaq?

Yuxular çin olmayır,

Xəyal məni yormayır,

Arzum mənim olmayır,

Bilməm necə olacaq?

Bəxt ulduzum gizlənir,

Mənə nəzər zillənir,

Qəlbim susmur, dillənir,

Bilməm necə olacaq?

Od tuturam, yanıram,

Xırda sözü qanıram.

Sanmayın ki, sınıram,

Bilməm necə olacaq?

Kədər qəlbimə hakim,

Yoxdur dərdlərə həkim.

Taleyim verir höküm,

Bilməm necə olacaq?

Qorxutmayır məni qəm,

Neyləməli, eh nə qəm.

Dillərdədir hər nəğməm,

Bilməm necə olacaq?

İNANA BİLMİRƏM

İnana bilmirəm bu dünyanın varlığına,

Ağ rəngin ağlığına,

Dostlarımın təmtaraqlı sağlığına.

İnana bilmirəm bu dünyanın min rənginə,

Şeytan bizi salıb cənginə.

İnanmıram dəhşətlərə,

İnanmıram məhşərlərə.

İnanmıram döyüşlərə, savaşlara,

Günahsız kəsilən  başlara,

Müəmmalı çatılan qaşlara.

İnana bilmirəm iki sözə, milyon üzə,

Çətin bu dərdlərə ürək dözə.

İnanmıram yer üzündən haqq üzülə,

İnanmıram rəhbərlərə, xaqanlara,

Nadanlaşmış nadanlara.

İnanmıram insanların bir-birinə

Bu qədər soyuqluğuna, yadlığına.

İnanmıram mən heç nəyə, bir

Allahdan savayı.

İnanmıram kimsə kimə edə yaxşılıq

Təmənnasız, havayı.

İnanıram bircə şeyə,

Haqq deyilən ölümə...

BƏSTƏKARIN ETİRAFI

Vallah,bilməmişəm yolu azmışam,

Polyaniçko qardaşımın sözünə,

Mən bircə şerinə mahnı yazmışam,

Vətən xaini tək mən becid qaçmışam.

Xalqın musiqisi iraqdı, yaddı,

Sübh röyadan məni dığa oyatdı.

Duymuram Habilin kamanın səsin,

Dikmişəm gözümü cibnə hər kəsin.

Teleşirkət mənim şəxsi əmlakım,

Yerevan yanında heç nədir Bakım.

Keçəllər keçəli Banazorluyam,

Adamım möhkəmdir, qolu zorluyam.

Altı yüz mahnım var, mən bəstəkaram,

Dollar görünəndə mən lalam, karam,
Muğam eşidəndə qəlbim dayanır,
Nəsə bu avazdan türklər oyanır,
Allah, Polyaniçko kaş sağ olaydı,
Boynumda nəfəsi səssiz duraydı,
Rüşvət manatla yox, alaram dollar,

Açılr qarşımda əl dolu qollar.

Vəzifə xətrinə alçalıram mən,

Özümdən yekəyə əl çalıram mən.

“Bu axşam” verlişim hey ekrandadı,

Görəsən doğrudan “Vətən” dardadı?

Deyir Qarabağda guya davadı?

Guya bizimkilər torpağı alıb,

Şuşanın,Ağdamın boş adı qalıb.

Mən eşitməmişəm müharibəni,

Bilməmişəm həmin bu hadisəni.

İşlərim gedirdi hamardan-hamar,

Çıxmadı müavin heç mənə qahmar,

Bilmədim türk imiş işə götürdüm,

Gün ərzi mən ona böhtan atırdım,

Pul ilə işçilər mənə satıldı,

“Beş şirvan”dan ötrü yerə atıldı,

Nə olar dünyanın ən gülüncüyəm,

Başçı redaktoram, mən birinciyəm,

Rüşvətlə almışam mənzil və maşın

Müğənni oynaşın, saçı qaraşın.

BİR DÜNYA

Qəm-kədər süzüldü, hopdu qəlbimə,

Lal fəryad, bir nalə qopdu qəlbimdən,

Hərdən bir ağrılar tutdu qəlbimdən,

Bu dünyanın acıları bir dünya.

Sabaha ümidlə açdım gözümü,

Yerində söylədim mən haqq sözümü

Özümdə görürəm səbr, dözümü,

Bu dünyanın acıları bir dünya.

Qəm gəlirdi gilə-gilə içimə,

İndi yağır leysan kimi günümə,

Qəmli yollar gedib çıxır ölümə,

Bu dünyanın acıları bir dünya.

Əyilən, alçalan necə ucalır,

Haqqı tapdayanlar erkən qocalır.

Ailə var günlərlə susuz, ac qalır,

Bu dünyanın acıları bir dünya.

Şairi, alimi əyən ehtiyac,

Neyləsin, balalar yoxsa qalır ac.

Bu günün yazarı hər şeyə möhtac,

Bu dünyanın acıları bir dünya.

Nəsimi soyuldu, o əyilmədi,

Füzuli rüşvəti halal bilmədi.

Sabir çox püskürdü, fəqət sönmədi,

Bu dünyanın acıları bir dünya.

Vurğun sevdi təbiəti əzəldən,

Vahid dedi gözəllərə qəzəldən.

Məmməd Araz uzaq oldu qərəzdən,

Bu dünyanın acıları bir dünya.

Hüseyn Cavid “Peyğəmbər”dən yazardı,

Naxələflər ona quyu qazardı,

Şəhriyarım əsarətdən bezardı,

Bu dünyanın acıları bir dünya.

Məddahlara mükafatlar bol oldu,

Bilmədilər cəhənnəmə yol oldu.

Bu millətə son olmadı, son oldu,

Bu dünyanın acıları bir dünya.

Bu dünyanın sonu yəqin yaxında,

İnsanlar da ömrünün son çağında.

Görən varmı kimsə cənnət bağında,

Bu dünyanın acıları bir dünya.

Bu millətdən Təbrizimi alıblar,

Soydaşlarım Qarabağsız qalıblar.

Vətənimi dərdə-qəmə salıblar,

Bu dünyanın acıları bir dünya.

Hər günümüz çox kədərli,pərişan,

Ürək yoxdur bizimki tək alışan.

Bicbaladı erməniylə barışan,

Bu dünyanın acıları bir dünya.

Məmmədəmin bu dövləti yaratdı,

Bu milləti o qəflətdən oyatdı.

Nanəciblər bu dahiyə şər atdı,

Bu dünyanın acıları bir dünya.

Hacı Zeynalabdin keçdi pulundan,

Xiyabani heç dönmədi yolundan.

Eləsi var tutdu rusun qolundan,

Bu dünyanın acıları bir dünya.

Xətainin nəvəsidir bu millət,

Koroğlunun nərəsidir bu millət.

Babəklərin ər səsidir bu millət,

Bu dünyanın acıları bir dünya.

Ey türk oğlu! Qələbə çal davada,

Silah oynat, bir nərə çək havada,

Azərbaycan qoy qalmasın arada,

Azərbaycan özü nəhəng bir dünya!

ДОСТЛАРЛА ЭЮРЦШЯНДЯ
Бу эцн достлар ъямлянди,
Щамы деди, шянлянди.

Цзцмя нур чилянди

Достларла эюрцшяндя.

Хатиря чюзялянди,

Бу дцнйа тязялянди,

Эцлцшдцк, мязяляндик

Достларла эюрцшяндя.

Узаг олду гям, кядяр,

Кечмяди эцнцм щядяр.

Саьлыг ня чох, ня гядяр,

Достларлда эюрцшяндя.

Рягс ейлядик, ойнадыг

Достларла эюрцшяндя.

Арзулардан доймадыг

Достларла эюрцшяндя.

СЮЗ
Бир инъиди, сядяфди сюз,
Бяд сюзляря бянд олма щеч.

Сону узун кяляфди сюз,

Булаьындан дойунъа ич.

Эащ йцксялдир, эащ дцшцрцр,

Дцшцндцрцр, щей дцшцнцр.

Лял-эювщярди, мирвариди,

Арифляря щядяфди сюз.

Йаман сюзя сябирля дюз,

Эюйдян бахыр Илащи эюз.

Наданлара гуруъа эюз,

Гисмят едяр, шяряфди сюз.

«Щярдям гылар аьзын сиррин»,

Хязинядир эизлин-эизлин.

Аз эютцрсян аьрар гялбин,

Кярбялады, Няъяфди сюз.

РЦЗЭАРЫМА ШЦКР ЕЙЛЯДИМ
Арзуларым сяс ейляди,

Дярдим-сярим бяс ейляди.

Мяним дяюмрцм беляди

Рцзэарыма шцкр ейлядим.
Тутуб халгын биляйиндян,

Гачыб сярин кцляйиндян,
Тутуб Аллащ ятяйиндян,

Рцзэарыма шцкр ейлядим.

Йашайырыг – сяадятдир,

Валлащ, бу да гянимятдир.

Инсан юзц яманятдир,

Рцзэарыма шцкр ейлядим.
Дцнйа ъаван, дцнйа гядим,

Хош эцнляри мян дилядим.

Бу гялбимдян нур чилядим,

Рцзэарыма шцкр ейлядим.
Кюклядим телли сазымы,

Чякдим эюзялин назыны,

Эюрдцм Вцгар имзасыны,

Рцзэарыма шцкр ейлядим.
АРЗУЛАР МЯНДЯН УЗАГ
Дцшдцм вятяндян узаг,
Дярдим вар гуъаг-гуъаг.

Гялбим буз кими сазаг,

Арзулар мяндян узаг.

Елимдян дцшдцм узаг,

Эеъяляр галдым ойаг.

Юмрцм кечир бу сайаг

Арзулар мяндян узаг.

Мяним бяхтим беляди,

Эцвянъ халга, еляди.

Бир кяся мян демядим

Арзулар мяндян узаг.

Мян сусмаз бир бцлбцлям,

Няьмя ичян бир эцлям.

Севинъим йох бир эцлям

Арзулар мяндян узаг.

Щамы мющтаъ бир сяся,

Мялщям олур бир кяся.

Сорушмады достларым

Арзулар мяндян узаг.

ГОЪА ДЦНЙАМ
Ня мцдрикди, ня аьыллы,
Гоъа дцнйам, гоъа дцнйам.

Щям дастанлы, щям наьыллы,

Гоъа дцнйам, гоъа дцнйам.

Имтащансан, щям сынагсан,

Ябядисян, эур чырагсан.

Сян юзцн дя бир гонагсан,

Гоъа дцнйам, гоъа дцнйам.

Бешикдяки лайладымы,

Йухудуму, рюйадымы?

Гырма мяним ганадымы,

Гоъа дцнйам, гоъа дцнйам.

Милйон илди гоъалмысан,

Зирвяляря уъалмысан,

Сян щамыдан баъ алмысан,

Гоъа дцнйам, гоъа дцнйам.

Талелярдян бир эилейди,

Аьлар каман, гямли нейди.

Севинъ гямдян либас эейди,

Гоъа дцнйам, гоъа дцнйам.

КОРОЬЛУ
Гырат, Дцрат кюмяйидир,
Сиври гылынъ эяряйидир.

Дяли Щясян диряйидир,

Короьлу, ой Короьлу.
Од оьлуду, од оьлу,

Ел оьлуду Короьлу.

Чянлибелди мяскяни,

Короьлу, ой Короьлу.
Тцрк оьлуду, тцрк оьлу,

Короьлу, ой Короьлу.
Щойду-щойду, няр иэидляр,

Савашларда няря чякяр,

Ниэарындан севэи диляр,

Короьлу, ой Короьлу.
Ейваз иэид бир тязя бяй,

Дюйцшлярдя эюстярир сяй.

Эизироьлу Мустафа бяй,

Короьлу, ой Короьлу.
Ашыг Ъцнун чалса гопуз,

Гылынъ чякяр щяр бир оьуз.

Галхан тутар, вурар топпуз

Короьлу, ой Короьлу.
НОВРУЗУМ
Той-бцсат елчим олду,
Арзуларым чин олду.
Севдийим бир эцн олду

Новруз эяляндя еля.

Ашыглар диля эялди,

Бцлбцлляр эцля эялди.

Эялщаэял беля эялди,

Новруз эяляндя еля.

Гар эетди, сел ачылды,

Баьчада эцл ачылды.

Гялб ъошду, дил ачылды

Новруз эяляндя еля.

ВЕР ЯЩЛИ-ИСЛАМА РЯЩИМ, ЙА АЛЛАЩ
Бисмиллащи-рящмани-рящим, йа Аллащ,
Вер ящли-ислама рящим, йа Аллащ,

Дуалыдыр ики ялим, йа Аллащ,

Ля-илащяиллащ, Мящяммядцн

Рясулаллащ, йа Аллащ.

Йараданым, ниъатымсан, ей Фяляк,

Ювладларын щям иблисди, щям мяляк.

Кимся кимя эяля билмяз бир кяляк,

Веряъяксн ъязасыны, йа Аллащ,

Мящяммядцн Рясулаллащ, йа Аллащ.

Варлыьына инамымла йашадым,

Истяйимля, илщамымла йашадым,

Юз ишыьым, юз шамымла йашадым,

Тез сюндцрмя эял бу шамы, йа Аллащ,

Мящяммядцн Рясулаллащ, йа Аллащ.

Гибляэащсан, сяъдяэащсан, инамсан,

Йараданым, сян атамсан, анамсан.

Ибадятля инамыны газансам,

Йцксякляря уъалдарсан, йа Аллащ,

Мящяммядцн Рясулаллащ, йа Аллащ.

АЬ ЭЦНЛЯРИМ ГЕЙБ ОЛУБ
Гялбимя кядяр долуб,

Гызылэцллярим солуб.

Севинъ, шадлыьым донуб,

Аь эцнлярим гейб олуб.

Хяйалларым дидярэин,

Арзуларым ня зянэин.

Юирцм щямишя эярэин,

Аь эцнлярим гейб олуб.

Йохдудяъялликлярим,

Итиб эюзялликлярим.

Говушуб киприклярим,

Аь эцнлярим гейб олуб.

Тясяллим шер-гязялим,

Дуададыр яллярим.

Кимя эяряк – бязяним

Аь эцнлярим гейб олуб.

Мян тянщайам дцнйада,

Хошбяхтям тяк рюйада!

Ярким йох доста, йада,

Аь эцнлярим гейб олуб.

Кядяр гялбимя щаким,

Дярдимя йохдур щяким,

Талейим верир щюкм,

Аь эцнлярим гейб олуб.

Дилим алтда йохду гянд,

Ня щийля билдим, ня фянд,

Едирляр мяня ришхянд,

Аь эцнлярим гейб олуб.

Йохдур ялимин дузу,

Мяляйиб эяля гузу.

Щярдян олса да Рузу,

Аь эцнлярим гейб олуб.

Няйи ейляся гящят,

Танры билян мяслящят.

Сюйляйир Вцгар щмяд:

- Аь эцнлярим гейб олуб.

ЮЗЦМЯ ЭЦВЯНДИМ
Ян гялби даьда да эцвянмярям мян,
Даьлара эцвяндим, гар йаьды она.

Тале дя щямяндир, эцнляр дя щямян,

Бу гямли эцнляроим йетмяйир сона.

Мян бел баьламарам доста-таныша,

Бозаран пайыза, аьаран гыша.

Дюзцмлцолмушам гара, йаьыша

Юзцмя эцвяндим, анъаг юзцмя.

Мян неъя инаным инамсызлара?

Яли гана батан бу гансызлара.

Ъанлы мейидляря,бу ъансызлара,

Юзцмя эцвяндим, анъаг юзцмя.

Дцнйанын мин цзц, мин бир рянэи вар,

Йолумда чох ясди хязри, эилавар.

Бир кяс сорушмайыр, нолуб, ай Вцгар?

Юзцмя эцвяндим, анъаг юзцмя.

ЙЯГИН БЕЛЯ МЯСЛЯЩЯТДИ
Танышларын цзц дюнцк,
Истяйи пуч, гялби сюнцк.

Дюнцк чыхды бюлцк-бюлцк,

Йягин беля мяслящятди.

Дост йолунда чалдым кцлцнэ,

Хаин чыхды аъэюз, тцнцк.

Хябислярин анды чцрцк,

Йягин беля мяслящятди.

Сазы чалыр о, ъаз цстя,

Араг ичир намаз цстя.

Щяъъя эедир дястя-дястя

Йягин беля мяслящятди.

Мяляк дюнцб олур иблис,

Зярэяр гатыр гызыла мис.

Гощум дарэюз, гоншу хябис,

Йягин беля мяслящятди.

Щям атадан, щям анадан,

Пулу цстцн тутур надан.

Цряк кцсцр, ярийир ъан,

Йягин беля мяслящятди.

Уъаларса щаггын сяси,

О сусдурар йцз накяси.

Мябяд билир шир гяфяси,

Йягин беля мяслящятди.

КИМЯ ДЕЙИМ ДЯРДИМИ
Ъандан севдим елими,
Ширин етдим дилими.

Эюйя ачдым ялими,

Кимя дейим дярдими?

Еля эяряк дярд чяким,

Эюзцмдян лейсан тюкцм.

Ня ялаъ вар, ня щяким,

Кимя дейим дярдими?

Дярдя олдум гул, кяниз,

Гямлярим цмман, дяниз.

Ай аьвцъуд, аьбяниз,

Кимя дейим дярдими?

Гямля эялир щяр сабащ,

Цряйимдя наля, ащ.

Билмирям нейним, аллащ,

Кимя дейим дярдими?

Мяням о дярдли инсан,

Дярдлярим эизли, пцнщан.

Чатмыр бу дил, бу лисан,

Кимя дейим дярдими?

ЩЕЙИФИМ ЭЯЛИР
Эюзял эцнляримя фярящим артыр,
Гямли эцнляримя гям мяни дартыр.

Севинъ дя, кядяр дя юзцмя чатыр,

Бош кечян эцнцмя щейифим эялир.

Нахяляф ямяли йандырыр мяни,
Достун буз бахышы дондурур мяни.

Атылан шяр-бющтан сындырыр мяни,

Тез солан эцнцмя щейифим эялир.

Камына чатмайан арзуларыма,

Ялимдян гапылан рузуларыма,

Узагда эизлянян улдузларыма,

Бу сусан цнцмя щейифим эялир.

Щансыса бядбяхтин бяд рцзэарына,

Шящид аналарын ащц-зарына,

Ъаван мязарларын «лалязарына»

Дярдимя, гямимя щейифим эялир.

Бялкя гядир аьаъы сяня яким мян?

Дибиня эюз йашы бялкя тюкцм мян?

Йохса, йер алтына вахтсыз кючцм мян?

Бу кювряк дямимя щейифим эялир.

Гялбимдя гырылан бу сары симя,

Гыра билмядийим гара тилсимя,

Йерсиз савашыма, уму-кцсцмя,

Пешман юэркямимя щейифим эялир.

Ясир дцшян, ишьал олан Вятяня,

Йерли-йерсиз сары симдя ютяня,

Цряйини сцфря едиб йетяня,

Аьылдан кямимя щейифим эялир.

Йахшылыг ет, йаманлыьы сал йада,

Гуру йердя дцшмяз гайыг, сал йада.

Гасырьалы, фыртыналы дярйада,

О батан эямимя щейифим эялир.

Бир тарихди унудулан няьмяляр,
Гулаьыма гейибдян бир сяс эяляр.

Вцгар Ящмяд, чох аьлама! – дедиляр,

Бу сюнян шямимя щейифим эялир.

МЯН ОЛМАЙАНДА
«Мян дцнйада олмайанда»
А.Бабайев

Сюзцм няьмялрдя йашайаъагдыр,
Достлар хатиряляр данышаъагдыр.

Йахынлар од тутуб алышаъагдыр

Мян олмайанда.

Эюрян, китабларым тоз басаъагмы?

Йетишмяз арзулар эцл ачаъагмы?

Мянсиз ад эцнлярим щеч олаъагмы?

Мян олмайанда.

Юмцр щяср елядим халга, елимя,

Эялмяди бир йалан кялмя дилимя.

Эцняш ъан веряъяк солмаз эцлцмя,

Мян олмайанда.

ИШЫГ САЧЫМ
Од ичиндя од оьлуйам,
Бу йурдун мязлум оьлуйам.

Истярям од оьурлайам,

Мян елимя ишыг сачым.

Мляклярин фаьырыйам,

Гям йцкцйям, аьырыйам.

Дцнйанын ян фаьырыйам,

Мян дярдими кимя ачым?

Мян миллятин сырависи,

Инсанларын ян адиси,

Анлайырам йахшы, писи,

Щара эедим, щара гачым?

Йа фалчыйам, йа ъадуэяр,

Йа пящляван, йа ъянэавяр.

Кюмяк ол, ей Пярвярдиэар,

Нур чиляйим, ишыг сачым.

GÖZLƏRİNDƏ
Gözəl şairimiz Ramiz Rövşənə nəzirə

Mən özümü görürəm

Oğlumun gözlərində,

Mən gözümü görürəm

Oğlumun gözlərində.

Mən dünyanı görürəm

Yarımın gözlərində,

Xoş röyanı görürəm

Yarımın gözlərində.

Öz sözümü görürəm

Yarımın sözlərində,

Bir dözümü görürəm

Yarımın gözlərində.

Gözəlliyi görürəm,

Toy libası geyirəm,

Mən anamı sevirəm

Yarımın gözlərində.

Şeir-qəzəl yazıram,

Qəm-kədəri pozuram,

Mən yolumu azıram

Yarımın gözlərində.

Gələcəyi görürəm

Oğlumun gözlərində,

Soykökümü görürəm

Oğlumun gözlərində.

Nəğmələrim sevinir

Oğlumun gözlərində,

Mənə sevgi bilinir

Oğlumun gözlərində.

Şeirim rövşənləşir,

El-obamız şənləşir,

Oğlum məblə tənləşir

Oğlumun gözlərində.

Nəğmə olur bu gözlər,

Gözəlləşir gözəllər,

Fağırlaşır dəcəllər

Oğlumun gözlərində.
YALANDI
Mənim ömrüm səs-səmirsiz, filansız,

Sözüm, kəlməm söylənilir yalansız.

Xəyallarım heç olmayır dumansız,

Dünya yalan dünya deyil, yalandı,

Yalançının sözü, dili yalandı.

Mərdi qova-qova namərd eyləyən,

Dərd əlindən sızıldayan, inləyən,

Qəm içrədi, gecə-gündüz güləyən.

 Dünya yalan dünya deyil, yalandı,

Yalançının sözü, dili yalandı.

Naxələflər insanlığın çaqqalı,

Ruhanilər dəb eyləyib saqqalı,

Tamadalar yerə qoymur bakalı.

 Dünya yalan dünya deyil, yalandı,

Yalançının sözü, dili yalandı.

QƏMLİ NƏĞMƏ

Ey kədər, tərk eylə, əl çək yaxamdan,

Qorxulu nağıllar, yox ol yuxumdan,

Qəmli günlər, çəkil solum, sağımdan,  

Göz yaşım əskilmir yanaqlarımdan.

Dünyanın min rəngi, min boyası var,

Zülümün nə abrı, nə həyası var,

Taleyin şirini, həm acısı var,

Tutdum qəm kolunun budaqlarından.

Əzablı günlərdən bezmişəm necə,

Xırda bir şeyi də alıram vecə,

Zəhərli şərbəti mən içə-içə,

Siqar da düşməyir dodaqlarımdan.

Gözlərim qəmlidir, qəlbim pərişan,

Bu dünya gülüstan, yoxsa ki zindan.

Haraya gedirik, gəlirik hardan,

Nalələr yox olmur qulaqlarımdan.
MƏN YAĞIŞI SEYR EDİRƏM
Dağınıqdı düşüncələr,

Yaddan çıxıb əyləncələr.

Yol gözləmir pəncərələr,

Mən yağışı seyr edirəm.

Doğdu bulud, yağdı yağış,

Göz yol çəkir, bu nə baxış?

Sevgililər edir alqış,

Mən yağışı seyr edirəm.

Qara bulud hamilədi,

Guruldadı, nur ələdi,
 Göydən gələn bir nalədi,

 Mən yağışı seyr edirəm.

Mən heyranam hər yağışa,

Al payıza, qarlı qışa,
Könül verdim dağa, daşa,

Mən yağışı seyr edirəm.

AY ALLAH
Mən heç nə istəmirəm,

Şöhrət ver bəstələrə,

Şəfqət ver bəstələrə,

Ay Allahım, Allahım.

Qurut bu göz yaşımı,

Qaytar Qarabağımı.

Öldürmə muğamımı,

Ay Allahım, Allahım.

Vətənimi hifz elə,

Qayıtmasın zəlzələ.

Millət tuta əl-ələ,

Ay Allahım, Allahım.

Olmayaydı kaş əcəl,

Ölənlərə ver macal,

Sevənləri bir qocalt,

Ay Allahım, Allahım.

Ruzuları bol elə,

Arzulara yol elə,

Səadət ver bu elə,

Ay Allahım, Allahım.
ÖMÜR
Ömür bir cah-cəlaldı,

Yaşamayan qocaldı.

Bacarana can qurban

Saçlar da bir daraqdı.

Ömür bir ah-fəqandı,

Ömür bir ərməğandı.

Taleyim yırğalandı,

Ömür də bir qonaqdır.
İNANMA, QARDAŞIM

Taleyin min rənginə,

Yalanlar çələnginə,

Dağların pələnginə

İnanma sən, qardaşım.

Yazarın kələyinə,

Ekranlar mələyinə,

Onun nə gərəyinə

İnanma sən, qardaşım.

İnan, göylərə inan,

Yerdə qəhətdi inam.

Nə qədər yanar inam,

İnanma sən, qardaşım.

YAŞARAM
Hər şeyi aldım vecə,

Sordum qəlbimdən,necə,

Qəmi mən içə-içə

Ömür sürüb yaşaram.

Neçin dedim özümə,

Dərd verirəm gözümə.

Bel bağladım sözümə,
Ömür sürüb yaşaram.

Məni duyan olmadı,

Sevincim heç olmadı.

Qəmim uzaq durmadı,

Ömür sürüb yaşaram.
GƏLSƏ ƏCƏL, VERMƏZ MACAL

Ölüm-haqqa qovuşmaqsa,

Onda neyçün bataq yasa.

Tələsməyin siz harasa,

Gəlsə əcəl, verməz macal.

Yaxşılıq et, göyə ucal,

Yağılardan xərac, bac al.

Ya cavan ol, istər qocal,

Gəlsə əcəl, verməz macal.

Dost-tanşdan küsüşməyə,

Öz dünyanı dəyişməyə

İstər tələs, ya tələsmə,

Gəlsə əcəl, verməz macal.

Yara eşqi tez et bəyan,

Uca Allah olar həyan.

Pislik etmə, bir az dayan,

Gəlsə əcəl, verməz macal.

TƏNHAYAM
Bu dünyada mən tənhayam,

Mən təkəm, tənha dünyayam.

Yozulmayan bir röyayam,

Bu dünyada mən tənhayam.

Leysan yağış göz yaşımdı,

Mavi dəniz sirdaşımdı.

Misralarım daş-başımdır.
Bu dünyada mən tənhayam.

Sevgilimin yox vəfası,

Ayrılığın var cəfası.

Sağalmayır eşq yarası,

Bu dünyada mən tənhayam.

Gördüm hörmət, gördüm izzət,

Heç bir şeydə yoxdu ləzzət.

Bir dünyadı Vüqar Əhməd,

Bu dünyada mən tənhayam.

ÜMİDİM YOX

Görən niyə düşdüm dara,

Tale yolum, qanım qara.

Söylə, Allah, gedim hara,

Gümanım yox, ümidim yox.

Dostun üzü necə dönük,

Arzularım sakit, sönük.

Lal fəryadım bölük-bölük,

Gümanım yox, ümidim yox.

“Nə olsan”da bəxtin olsun,

Şirin röyan, kaş çin olsun.

Taleyində işıq olsun,

Gümanım yox, ümidim yox.

Qarət olub ruzularım,

Qeybə çıxıb arzularım.

Nəyə lazım yazılarım,

Gümanım yox, ümidim yox.

Qəm, kədərim üzlü qonaq,

Gülümsəmir nə üz, dodaq,

Qurumayır nəmli yanaq,

Gümanım yox, ümidim yox.

Ümidim var qiyamətə,

Bel bağladım ziyarətə.

İnan bu Vüqar Əhmədə,

Gümanım yox, ümidim yox.
UZAQ OLDUM

Yaddaşımı varaqladım,

Gah güldüm mən, gah ağladım.

Səadəti soraqladım,

Xoş günlərdən uzaq oldum.

Canım şəfa tapmadı heç,

Yaxşı üçün canından keç.

Dost əlindən zəhər al iç,

Şirin sözdən uzaq oldum.

Billur kim bir bulağam,

Bilməm ölü, yoxsa sağam,

Bu dünyada bir qonağam,

Əbədidən uzaq oldum.

Sonu şirin bir röyayam,

Gecə günəş, gündüz ayam.

Təkəm, tənha bir dünyayam,

Yad dünyadan uzaq oldum.

Gecələrim bir ömürdü,

Dərdlərimə o dözürdü.

Eşq gücündən heç sönmürdü,

Gündüzlərdən uzaq oldum.

Ürəkdə qəm oxuyuram,

Güldən çələng toxuyuram,

Çiçəkləri qoxuyuram,

Qanqallardan uzaq oldum.

Sərgərdanam, mən dərvişəm,

Yaxşılıqdır mənim peşəm.

Savaşlarda qoşa şeşəm,

Uduzmaqdan uzaq oldum.

İbadətim Allahadır,

Ümidimsə sabahadır.

Sözüm ləldir, çox bahadır,

Zəif sözdən uzaq oldum.

Nə qədər ki, sağam, varam,

Nəhəng dağam, mən Vüqaram.

Yüksələrəm aram-aram,

Kiçilməkdən uzaq oldum.

GÖZƏL DÜNYAMIZ

Bir göz qırpımında ötüşür illər,

Hərdən sevinc olur, bol olur qəmim,

Ən böyük mükafat-səhnədə güllər,

Bir də nəğmə yazan doğma qələmim.

Şöhrət tapır sözüm nəğmələşəndə,

Gərginəm kədərlə hey əlləşəndə,

Gözəldi bu dünya şeirləşəndə,

Sanki bayram olur dost görüşəndə.

Sevgililər eşqi qəlbdən duyanda,

Qohum-qardaş səni hərdən sayanda,

Dərd-kədərin səni tənha qoyanda,

Necə gözəl olur, gözəl dünyamız.

Əlim dəysə gündə kişi əlinə,

Dəyməyəndə bil kimsənin qəlbinə,

Nəğmə qoşsam sevənlərin şəninə

Necə gözəl olur, gözəl dünyamız.

18.06.2002
ÇƏKƏN YOXDUR BU DÜNYANIN DƏRDİNİ

Hərə çəkir öz dərdini qəmini,

Dua edir, göyə açır əlini,

Bəndə tapıb dolanmağın çəmini,

Çəkən yoxdur bu dünyanın qəmini.

İmam Hüseyn od-alovun içində,

Füzuli də qalıb onun küncündə,

Kərbəla da üzür qanın içində,

Çəkən yoxdur bu dünyanın qəmini.

Lənətləyib söyürük bu dünyanı,

Deyirik ki, niyə çoxdur yalanı,

Gizlədirik dilimizdə yalanı,

Çəkən yoxdur bu dünyanın qəmini.

Bəd günündə bu dünyanı pisləyir,

Şad günündə biz dünyanı istəyir,

Silah səsi dünyadan əl çəkməyir,

Çəkən yoxdur bu dünyanın qəmini.





03.04.2003

ƏLACSIZAM
Xoşbəxtlərçin əbədidi səadət,

Bizim üçün bir ovucdu səadət,

Batıb-çıxır bir ulduzdu səadət.

Səadət də bizə edir xəyanət.

Qəm-kədər də qəlbə edir sirayət.

Ürəyimi çıxar, eylə qiraət,

Günahsızam, Allah, sən ver bəraət,

Ömür boyu haqqa etdim itaət.

Xəyallarım yenə edir səyahət,

Yer üzündə necə çoxdur cəhalət,

Əməlimdə bir kəs görməz qəbahət,

Düz söz üçün çatmalıdır cəsarət.

Mən Allaha eyləyirəm ibadət,

Vüqar Əhməd çəkdi 40 il çox zəhmət,

Sağaltmayır dərdlərimi təbabət,

Əlacsızam, oldu məndə qənaət.

03.04.2003

BİLİRLƏR
Becid-becid uçub gedən xəyallar,

Yaşadığım o günləri varaqlar,

Kimin üçün bu dünyada maraq var,

Arzuları çin olanlar bilirlər.

Deyirlər ki, bəxtinizi sınayın,

Bəxti Allah yazır, vallah inanın,

Min bir şirin ləzzəti var dünyanın,

Arzuları çin olanlar bilirlər.

Nə yaxşı ki, məhəbbət var cahanda,

Sevənlərin gözlərinə baxanda,

Bu gözlərdən ildırımlar çaxanda,

Arzuları çin olanlar bilirlər.

Bu dünyanın göz yaşları silinmir,

Bədbəxti də, xoşbəxti də bilinmir,

Xoş günləri bol olanlar deyinmir,

Arzuları çin olanlar bilirlər.
GECƏLƏR
Gecələr laldı,

Ümid xəyaldı,

Gecələr bir az,

Hərdəmxəyaldı

Şirin bir xülya,

Həm yuxu,röya.

Bir kəs görmədim

Gecədən doya,

Gecələr ömür

Səhərə dönür.

Yanar ürəklər

Gecələr sönmür.

Bəşər dincələr

Gözəl gecələr.

Ulduzlar yatar

Onda gecələr.

Oğlanlar sevər,

Qızlar incələr.

Məhəbbət olar

Aylı gecələr.

Bəzən düşündüm

Heçdi gecələr.

Nə cür, nə təhər

Keçdi gecələr.
ÇAĞIRIR


Külək əsir, göy qarışır,

Hava tutqun, dərd çoxalır.

Belə hava dərdə salır,

Yayımızın yel çağıdır,

Yar yarını bil çağırır.

Hava bədsə dərd də artar,

Qəmli qalır kaman və tar.

Ay sevgilim, gəl sən qurtar,

Bulaqların sel çağıdır,

Sevənləri el çağırır.

Pərişanam bilsən sənsiz,

Həyatımsan, bunu bil sən.

Ürəyimi eşqlə kəssən,

Kəsməkəsin qəm çağıdır,

Gördüm məni əl çağırır.

Xoş cavabın olsa əgər,

Hava tutqun olur məgər.

Göydən günəş nur ələyər,

Günəşi qızıl yay çağırır,

Al günəşi ay çağırır.

Deyindim mən bəd havada,

Günəş verdi dad havaya.

Qoy düşməyək haya-vaya,

Zəmanənin xoş çağıdır,

Eşq ürəyi nöş çağırır.

Həyat eşqi verdikcə dad,

Qoy ölkəmiz olsun abad.

Heç araya girməsin yad,

Məhsulların gur çağıdır,

Bülbüllərin gül çağıdır.

Burda yetdi sona sözüm,

Hardasan, ey sona gözlüm?

Sənə qurban ancaq özüm,

Ey insanlar, yar çağırır,

Bilki məni yar çağırır.

25.06.1983
ALLAHIM
Qəmli baxır dərdi-səri olanlar,

Dərd əlindən vaxtından tez solanlar,

Sevinməsin bizi dərdə salanlar,

Gec eləyir, güc eləyir Allahım.

Qəmli gözlər gülümsəmir,danışmır,

Öz hayında, heç bir şeyə qarışmır,

Xəyallarda taleyilə barışmır,

Gec eləyir, güc eləyir Allahım.

Tikməyirsən, gəl sındırma qəlbləri,

Sənə nə var, mən atıram həbləri,

Bir gün səndə tapacaqsan dərd-səri,

Gec eləyir, güc eləyir Allahım.

Ağladan da, güldürən də sevinir,

Kimə baxsan ruzu üçün deyinir,

Günahkarlar gözlərindən bilinir,

Gec eləyir, güc eləyir Allahım.

Sevinc odur xoş açıla sabahım,

Nəzərini çox eləyə pənahım.

Savaşlardan uzaq ola cahanım,

Gec eləyir, güc eləyir Allahım.

Vəfasızın üzü dönük, neyləyək,

Haqq itəndə dil-dodağı çeynəyək,

Dədəm-babam söyləyəni söyləyək,

Gec eləyir, güc eləyir Allahım.

XƏYALLARIM
Xəyallarda hamı xoşbəxt,firavan,

Narahatdı, xoş yuxudan oyanan,

Xoş xəyalda heç olmayır bədbinlik,

Xəyallarım ümidlərə təskinlik.

Mürgüləyib xəyallara dalıram,

Öz-özümlə necə tənha qalıram,

Ürəyimdə zəfər marşı çalıram

Xoş xəyalda heç olmayır bədbinlik,

Xəyallarım ümidlərə təskinlik.

Xəyallarda gülüşürəm səninlə,

Eşq yolunda döyüşürəm səninlə,

Gizli-gizli öpüşürəm səninlə,

Xoş xəyalda heç olmayır bədbinlik,

Xəyallarım ümidlərə təskinlik.

Xəyalların ağuşunda qalanda,

Yol  çəkən bu gözlər tənha olanda,

Vüqar Əhməd yenə dərdli olanda,

Xoş xəyalda heç olmayır bədbinlik,

Xəyallarım ümidlərə təskinlik.

MƏNƏM MƏN

Rəbbin aciz bəndəsi,

Uzun illər xəstəsi,

Kimsəsizlər kimsəsi,

Mənəm, mən, mənəm, mən.

Nəğmə sözü, bəstəsi,

Sevdim mən də bir kəsi,

Qəm-kədər şikəstəsi,

Mənəm, mən, mənəm, mən.

Heç paxıllıq bilməyən,

Öz sözündən dönməyən,

İlhamı da sönməyən,

Mənəm, mən, mənəm, mən.

Boş-boşuna gülməyən,

Aqil sözü dinləyən,

Torpaq üçün inləyən,

Mənəm, mən, mənəm, mən.

Sadə gördüm özümü,

Xeyrə tutdum sözümü,

Görsəz əgər dözümü,

Mənəm, mən, mənəm, mən.

Məhəbbət sultanıyam,

Şöhrətliyəm, şanlıyam,

Sənətin xaqanıyam,

Mənəm, mən, mənəm, mən.
ÖZ DÜNYAM VAR

Bu dünyada sevgi adlı bir dünyam var,

Öz dünyası var hər kəsin, öz dünyam var.

Çin olsa da,olmasa da necə şirin,

Ayda, ildə az gördüyüm bir röyam var.

Busə dadı şirin deyil, şəhvətlidi,

Mənim dostluq dünyasında öz dünyam var.

Əfsuslar ki, bu gün şeir dünyasında

Nə Füzuli, nə Vahid var, nə Xəyyam var.

Öz dünyası var hər kəsin dünyamızda,

Vüqar Əhməd gör nə deyir: söz dünyam var.
NEYLƏMƏLİ
Düz sözümdən olmuram mən peşiman,

Ürək sınsa qəlbim olar pərişan,

Deyilmişəm zəmanəyə yaraşan,

Neyləməli, mənim bəxtim belədi.

Taleyimin üzü dönük, vəfasız,

Bilməm olum mən kədərli, ya arsız,

Şöhrətlilər kaş olaydı ədasız.

Neyləməli, mənim bəxtim belədi.

Qəm yağışı damcılayır üzümə,

Naxələflər görünməsin gözümə,

Həsəd çəkir qəlbiqara sözümə,

Neyləməli, mənim bəxtim belədi.

Bəxt ağacım sulansa da göyərmir,

Ruzularım göy üzündən ələnmir,

Şadlığıma dostlar təbrik söyləmir,

Neyləməli, mənim bəxtim belədi.
MƏN YAŞADIM  OTUZ BEŞİ

Zərim atdı qoşa şeşi,

Sevmədim heç pis vərdişi,

Yüz  kişidən mən bir kişi,

Mən yaşadım otuz beşi.

Keçdim çətin eniş-yoxuş,

Naxələflə çarpış-boğuş,

Kimliyimi eldən soruş,

Mən yaşadım otuz beşi.

Mənim ömrüm gur bir savaş,

Namərd ilə min yol dalaş,

Sülh olaydı Vətəndə kaş,

Mən yaşadım otuz beşi.

Yaxşılara əla dedim,

Nadana pis gün dilədim.

Dostu qardaş, sirdaş bildim,

Mən yaşadım otuz beşi.

Beş yüz mahnı müəllifi,

On kitabın sahibiyəm.

Söz ustadı, söz arifi,

Şairlərdən mən biriyəm.

Allah olub mənə kömək,

Çin olubdur arzu-dilək.

Yüz yaşa, ay Vüqar Əhməd,

Mən yaşadım otuz beşi.
TALEYİN İŞİDİR

Göz yaşım quruyub yanaqlarımda,

Kədərli bir görkəm dodaqlarımda.

Siqaret düşməyir barmaqlarımdan,

Taleyin işidir, qismət belədir.

Fəryaddan titrəyir vücudum, canım,

Axarın dəyişib damarda qanım.

Bilmirəm əbədi yatım,oyanım,

Taleyin işidir,qismət belədir.

Dünən görürdüm bir nağıllı röya,

Müsafir olmuşdum ulduza, aya,

Səadət verəydi mənə Xudaya,

Taleyin işidir, qismət belədir.

Dərd yağışı necə yağır üzümə,

Təskinliyim nəğmə olub özümə.

Xəyal sığal çəkir nəmli gözümə,

Taleyin işidir, qismət belədir.
AXIR ÇƏRŞƏNBƏ
Qapıya papaq düşəndə,

Şəkərbura bişəndə,

Yanan tonqal üstündən,

Atılanda, düşəndə

Gəlir axır çərşənbə.

Novruzda-çərşənbədə,

Bəzənir xonça-tabaq.

Uşaqlar yumurtanı

Vururlar qabaq-qabaq.

Novruzu bayram edir

Bakı, Təbriz, Düşənbə.

Novruzda şadlıq edir

Beşikdə körpə, bəbə.

Çərşənbənin axırı,

Açılır qış paxırı.

Naxırçı da otlağa

Haraylayır naxırı.

Bəxtindən küsən qızlar

Qulaq falına çıxar.

Kimisi ağlar, sızlar,

Kimi sevincdən uçar.

İnsanlar necə şəndi

Bu axır çərşənbədə.

Ellər güldü, gülşəndi

Bu axır çərşənbədə.

Suvan halva çox adlı,

Paxlavalar nə dadlı,

El-oba necə şaddı,

Gəlib axır çərşənbə.

YUXULAR ÇİN OLANDA

Qəlbim çağlayır, coşur,

Eşqimə şeir qoşur,

Arzular həddi aşır

Yuxular çin olanda.

Ürəyimlə danışır,

Gümanlarım hey çaşır,

Sevincim aşıb-daşır

Yuxular çin olanda.

Xoşbəxtəm bu dünyada,

Bəxt tapdım mən röyada,

İstər məni oyada,

Yuxular çin olanda.

Qəm yox olur get-gedə,

Vaxt olmur boş söhbətə,

Baxın Vüqar Əhmədə

Yuxular çin olanda.

HƏYAT UZUN BİR GECƏ
Fikrimdə hər gecə,

Həyat kimi işgəncə,

Kimisinə əyləncə,

Dəbdəbəli bir gecə.

Həyat gözəl bir gecə,

Bir şərbətdi hey içəm.

Dar dalanda dar küçə,

Həyat uzun bir gecə,

Həyat gözəl bir gecə,

Rast gələndə sevincə,

Mən gülürəm könlümcə.

Sevinirəm səssizcə,

Sevincə bax, sevincə.

Sevən var səni məncə?

Görmədim gözəl səncə.

Qızılgülüm, tər qönçəm,

Yox səni sevən məncə.

Dinləyorəm mən öncə,

Nəğmələri ömrümcə,

Düşünürəm hər gecə,

Həyat keçir gör necə.
ÇAY GƏTİR
Çay gətir armududa,

Ağzım gəlsin bir dada,

Ay Sonası, doymadım,

Çay gətir maskurada.

Ay Sonası, çay gətir mənimçün,

Paxlavadan pay gətir mənimçün.

Qəndi bir-bir say gətir mənimçün,

Ay Sonası, çay gətir mənimçün,

Xızı bulaqlarından,

Hindistan kollarından,

Lənkəran limonuyla

Bir pürrəngi çay gətir.

Ay Sonası, çay gətir,

Bihuş edir xoş ətir.

Hər qurtum çay içəndə

Vüqar yazır yüz sətir,

Sona bacının çayından,

Cəfərin çay payından,

Abşeron torpağından

Bahar gətir, yay gətir,

Ay Sonası, çay gətir,

Bir limonlu çay gətir.

YOXDU GÜNAHIM


Göylərə yetir ahım,

Bir Allahdı pənahım,

Xoş açılmır sabahım.

Vallah, yoxdu günahım.

Allahım-səcdəgahım,

Anamsa-qibləgahım,

Vətənim-son pənahım,

Vallah, yoxdu günahım.

Var-dövlətim, vüqarım,

Nə boldu etibarım,

Qəlbi gülmür Vüqarın,

Vallah, yoxdu günahım.

Hər kəs qurdu min tələ,

Düşdüm böhtana, şərə,

Dua etdim min kərə,

Vallah, yoxdu günahım.

Mən təmənna bilmədim,

Ruzu üçün dinmədim,

Bir ürəkdən gülmədim,

Vallah, yoxdu günahım.

FAL AÇDIM
Bəxtimə, taleyimə,

Mən rəml atdım, fal açdım.

Bir dualı deyimlə

Allahıma əl açdım.

Bir rəmmal tək rəml atdım,

Bir falçı tək fal açdım.

Xoş günlər sorağıyla

Allahıma əl açdım.

Taleyimə, bəxtimə,

Fal açdım öz bəxtimə,

Sən düşmüsən bəxtimə,

 Allahıma əl açdım.

Mən özümə fal açdım.

Bəxtimə, taleyimə,

Mən rəml atdım, fal açdım.

Alnımın yazısına

Adın yazılmış idi,

Könlümün arzusuna,

Eşqin yazılmış idi.

Qəmimiz, kədərimiz,

Qoşa olacaq imiş,

Qəzavü qədərimiz

Qoşa olacaq imiş.

AŞİQƏM GÖZƏLLƏRƏ

Mən bir dağam qarsızam,

Sərvətsizəm,varsızam.

Qəmdən içim alışır,

Yanıram mən halsızam.

Mən tənhayam, yalqızam,

Sübh görünən ulduzam.

Qorxuram bu dünyada

Ömrü-günü uduzam.

Mən düşmüşəm tilsimə,

Açıl, - dedim, -Simsimə!

Mizrab vurdum bir simə,

Nəğmə dedim sevgimə.

Aşiqəm gözəllərə,

Sevişən dəcəllərə,

Doğma, yaxın bildiyim

Düşməyə yad əllərə.

Badəyə süzdün şərbət,

Haqdan gəlir bu əlbət.

Xeyirə üz tutmuşam,

Yaddı mənə xəyanət.

Növhə deyən dərvişəm,

Uzaqlardan gəlmişəm.

Ilhamı Allah verir,

Nəğmə yazmaqdır peşəm.

Dostlarla həmsöhbətəm,

Paxıllara qeybətəm.

Mən nəğməkar şairəm,

Sizin Vüqar Əhmədəm.
ƏZİZ MÜƏLLİMİM

Şeir söyləyir dilim,

“Vətən” yazır qələmim,

Nə dayımdır, nə əmim,

O əziz müəllimim.

Atam, anam qədər mən,

Sevirəm müəllimi,

O sevdiribdir mənə,

Doğma ana dilimi.

Öyrədir öyrətmənim,

Mənə elmi, savadı.

Bu dünya indi mənim,

Ay əziz müəllimim.

Gözəlrinin nurunu,

Bizim üçün itirir.

Neçə ədahi yetirir,

Ay əziz müəllimim.

Şagirdini pərişan,

Görsə alışıb yanan.

Hamını gözdən duyan,

Ay əziz müəllimim.

Vaxtsız, erkən qocalır,

Toxdu, yoxsa ac qalır,

Vüqarıyla ucalır,

Ay əziz müəllimim.

Daim çəkir zəhməti,

Yetiribdir o həm də,

Şair Vüqar Əhmədi,

Ay əziz müəllimim.

18.09.2008

QARDAŞIM
Nəqarət

A qardaşlar, qoca dədəm deyərdi:

-Qaradan qaş olmaz, yaddan da qardaş.

Babalarım lap uzağı görərdi,

Xələfimdi, sələfimdi, qardaşım.

Dərdimi gözümdən bilən qardaşım,

Büdrəsəm köməyə gələn qardaşım,

Kövrəlsəm, üzülüb sönən qardaşım,

Bizi yetim qoyub ölən qardaşım.

Şəkərdi ləhcəsi, şirindi dili,

Qürbətdə sevdirdi Şirvan tək eli.

Unutmaq olarmı, ya rəbb, Adili,

Hər şeyin yerini bilən qardaşım.

Necə yaraşırdı Muğana Adil,

Poladxan, gözünün sən yaşını sil.

Ruhu cənnətdədir, ölməyib Adil,

Hamıya yaxşılıq edən qardaşım.

İki gəlin qızı ədi dualı,

İki oğul evdə hələ subaydı.

Haraya gedirsən, nolub, nə haydı,

Yaşamaq taxtından enən, qardaşım.

Qardaşın Poladın qəlbi sönməyir,

Firavan bir kəsə artıq dönməyir,

Sənsiz şadlanmayır, deyib-gülməyir,

Dərdini mənimlə bölən qardaşım.

Səadətim uçub getdi əlimdən,

Adın düşmür, ay qardaşım, dilimdən,

Əməlinlə rəhmət gördün elindən,

Vaxtsız dünyasına gedən qardaşım.

Sənsiz yaşayırıq qəmlə,qübarla,

Əlli ul yaşadın, qardaş,Vüqarla,

Şəkərdi ləhcəsi, şirindi dili,

Unutmaq olarmı, ya Rəbb, Adili.

14.02.2006
YAXŞI OLAR

Neylədimsə izim qaldı,

Nə yazdımsa, sözüm qaldı.

Gözəllikdə gözüm qaldı,

Yaxşı olar, inşaallah.

Dərd-sərdən dözüm qaldı,

Qəmli gündə özüm qaldım.

Ocaq söndü, közü qaldı,

Yaxşı olar, inşaallah.

Dünya qoca bir cadügar,

Aldatmayır bizi məgər?

Zər qədrini bilər zərgər,

Yaxşı olar, inşaallah.

Hey qaçırıq ora-bura,

Keçən günlər-yoldu gora,

Çalış qardaş, düşmə tora,

Yaxşı olar, inşaallah.

Bir dərvişik, sərgərdanıq,

Ruh ölərsə, quru canıq,

Ağlayırıq yanıq-yanıq,

Yaxşı olar, inşaallah.

Demə cahan iki imiş,

Xoşbəxt kimmiş, bədbəxt kimmiş,

Cənnət dünya ölüm imiş,

Yaxşı olar, inşaallah.

Nagümanlıq oldu günah,

Soraqladım bir xoş sabah.

Sən kömək ol, gözəl Allah,

Yaxşı olar, inşaallah.

Arzum bir quş, yuvadadır,

Qanad çalsa, havadadır.

Əllərim də duadadır,

Yaxşı olar, inşaallah.

Demə etdim mən şikayət,

Ömrüm-günüm tək ibadət,

Şükr eylə, Vüqar Əhməd,

Yaxşı olar, inşaallah.

8.12.2008
BİZƏ YARAŞMAZ

(Məzəli mahnı)
“Yaşın nə fərqi var” bizə yaraşmaz,

Qadın sevməz oğlu yaşda birisini,

Müsəlman qadını həddini aşmaz,

Ömrü boyu qadın sevər birisini.

Kişilər qocalır, daha ucalır.

İsmətli qadının üzü nur saçır,

Analar oğluna qohum qız seçir,

“Yaşın nə fərqi var” – bizə yaraşmaz!

Əgər utanmasan, oynamaq heç nə,

Altmış yaşında qoca bir nənə,

Aşiq olub nəvəsinə bu nənə,

“Yaşın nə fərqi var” – bizə yaraşmaz.

Çirkinlər də adın qoyub “Madonna”,

İndiyəcən girib milyaon cür dona,

“Beynəlxalq həyasız” veriblər ona,

“Yaşın nə fərqi var” – bizə yaraşmaz.

Fitə əl basanda sanır sevirlər,

Bu bədbəxt bilməyir ona gülürlər,

Belə nuritənlər sağkən ölürlər,

“Yaşın nə fərqi var” – bizə yaraşmaz.

AD GÜNÜN MÜBARƏK

Qız:

Dostlara doğma səs sənin ünündü,

Sən sanma bu günün adi günündü.

Sevin, ey əzizim, bax, ad günündü.

Taleyində sənin ən şad günündü.

Oğlan:

Beş günlük dünyadan bir il də ötdü,

Həyat bağçasında bir gül də bitdi,

Yığışdı məclisə, sağlıqlar dedik,

Sənin şərəfinə, bu şad gününə.

Birgə:
Təbrik söyləyirik sənə ürəkdən,

Xoş gün diləyirik sənə fələkdən,

Heç seçilməyirsən vallah mələkdən,

Ad günün mübarək, mübarək olsun.

Oğlan:

Bu gün bir insanın təvəllüdüdür,

Dostlar şadlıq edir, hamı rəqs edir.

Qədəh cingildəyir, badə səs edir,

Ad günün mübarək, mübarək olsun.

Qız:

Səbəbkar ötəni xəyalındadır,

Yaşanan xoş günün röyasındadır.

Gələcək günlərin dünyasındadır,

Ad günün mübarək, mübarək olsun.

ELƏ BUDUR SƏADƏT

Sevirsən, svilirsən

Elə budur səadət.

Axır bir şey geyirsən,

Elə budur səadət.

Oğlun, qızın döyüşür,

Uşaqların anası

Dərdi sənlə bölüşür,

Elə budur səadət.

Paxıl həsəd aparır,

Sonra sənə yalvarır.

Şöhrət də səni tapır,

Elə budur səadət.

Tez küsüb-barışırsan,

Eşq içrə alışırsan,

Ölməyib yaşayırsan,

Elə budur səadət.

Darıxırlar səninçin,

Tükənməyir sevincin,

Yaşayırsan elinçin,

Elə budur səadət.

Gəlsə övlad sədası,

Ana xeyir-duası

Sənə desə: “qadası”,

Elə budur səadət.
BAHAR


Bahar təbiətin təbəssümüdür,

İnsana bəxş edir, verir inci, dürr.

Novruz ömrümüzün ən xoş günüdür,

Bahar təbətin vuran qəlbidir.

Gülür günəş, gülür səma, çöl, çəmən,

Gül açır bənövşə, lalə, yasəmən.

Vuruldum bahara varlığımla mən,

Gülür, insanaları bahar güldürür.

Novruz gəlir elə nur saça-saça,

Muğam deyir həm tar, həm də kamança.

Güllər çiçək açır, fidan da qönçə,

Gülür, insanaları bahar güldürür.

DEYƏ BİLMİRƏM

Cavan ikən saçlarımda dən oldu,

Ağ saçlarım hey mənə həmdəm oldu.

Ömrüm boyu dərdlərimə tən oldu,

Dərdimi söyləyə, deyə bilmirəm.

Gözümü dikmədim mala, dövlətə,

Heç vaxt uymamışam, heç bir sərvətə,

Vicdanı qorudum ta qiyamətə,

Dərdimi söyləyə, deyə bilmirəm.

Dərdlər ağuşunda yaşayıram mən,

Çiynimdə dərd yükü daşıyıram mən.

İnanın, elimçin yaşayıram mən,

Dərdimi söyləyə, deyə bilmirəm.

BAKILI GÖZƏL

Şənlikləri gəzərəm,

Toy-düyündə süzərəm.

El-obanı bəzərəm,

Mən bakılı gözələm.

Ağ buluddur örpəyim,

Halaldı duz-çörəyim,

Düşbərədir xörəyim,

Mən bakılı gözələm.

Rübəndimdi tellərim,

Ətrim ötüb gülləri.

Bilir bütün ellərim

Mən bakılı gözələm.

Baldan şirin ləhcəsi,

Qəlbi fidan qönçəsi.

Təbiətin töhfəsi,

Mən bakılı gözələm.

Nəğməlidir sözlərim,

Mənalıdır gözlərim,

Gözəllərin gözləli,

Mən bakılı gözələm.

SORAĞINDAYAM
Gözəl dünyanın,

Şirin röyanın,

Yaxşı insanın

Sorağındayam.

Nurlu səhərin,

Xoşbəxt günlərin,

Solmaz güllərin

Sorağındayam.

Yollar çox çətin,

İradəm mətin.

Səadətimin

Sorağındayam.

Büllur tək dilin,

Bir olan elin,

Doğma Güneyin

Sorağındayam.

Ağrı dağımın,

Cənnət bir bağın,

Qarabağımın

Sorağındayam.

Xəyanət bizdən

Qoy uzaq olsun,

Vəfalı dostun

Sorağındayam.

Qəlbdən gülmədim,

Məkr bilmədim.

Təmiz niyyətin

Sorağındayam.

Məhrəm bir kəsin,

Məlhəm bir səsin,

Şirin nəfəsin

Sorağındayam.

İzin, ləpirin,

Qoşa səbirin,

Müqəddəs pirin

Sorağındayam.

TÜKƏNİB SƏBRİM

Yoxdur hövsələm,

Tükənib səbrim,

Bilmirəm hələm,

Qazılmır qəbrim.

Gah var, gah da yox.

Qələmim var-yox,

Dost da atır ox,

Tükənib səbrim.

Ümid haqqadır,

Hamı aldadır,

Yalan bal dadır,

Tək gəlir səbrim.

Namərddən həzər,

Hey yıxır nəzər,

Bu qəlbim dözər,

Tükənib səbrim.

Yox olub yuxum,

Yoxumdu qorxum,

Gora baş soxum,

Tükənib səbrim.

Qeyb olub vəfa,

Çəkirəm cəfa.

Tapmıram şəfa,

Tükənib səbrim.

Anam mərəzdi,

Ömrüm qərəzdi,

Süfrəm çərəzdi,

Tükənib səbrim.

Deyiləm tacir,

Oldum mühacir,

Kasıb əl açır,

Tükənib səbrim.

Qalıram naçar,

Qəlbim nur saçar.

Vüqar yol açar,

Tükənib səbrim.
NİYƏ ZÜLMÜ DƏSTƏKLƏDİN, EY DÜNYA

Niyə zülmü dəstəklədin, ey dünya,

İnsan oğlu,insanlığa dön görüm,

Niyə zülmü dəstəklədin, ey dünya,

Yetər artıq axılan qan, ey dünya.

İşin-peşən satmaq silah-sursatı,

Peşkəş etdin ellərimi, elatı.

Dodaqlarda ağı gəzər, bayatı,

Niyə zülmü dəstəklədin, ey dünya.

Şuşadan cəlladlar əlində xəncər,

Məhv edəcək düşmənimi cəngavər.

Qəhrəmanlar, neçə igid, neçə ər,

Niyə zülmü dəstəklədin, ey dünya.

Dovşana qov,tazıya tut deyirsən,

Baxmayırsan halal, haram yeyirsən,

Soyqırımı mənə unut deyirsən,

Niyə zülmü dəstəklədin, ey dünya.

Qana batmış əllərini yumursan,

Sülh yerinə davalara cumursan,

Sakitliyi niyə bizdən umursan,

Niyə zülmü dəstəklədin,ey dünya?

ZƏLZƏLƏ
İstanbulu gördün-gördün dünyanı,

İstanbulu görməsən

Görməmisən heç yanı.

Baş verdi dəhşət, zəlzələ,

Düşdü dünyaya vəlvələ,

Türklər verdi əl-ələ,

Ölüm gedib çıxdı

O doğma Ərdəbilə.

Ərdəbili su basdı,

İstanbulda da, Ərdəbildə də

Hər evdə matəm, yasdı.

Naşıların əlindən,

Bina tacirlərinin

Bəd əməlindən

İstanbul viran oldu.

Dədə ocaqları

Sökülmədi, uçmadı.

Əcəli çatanlar

Bu əcəldən qaçmadı.

Türk dünyası laxladı,

Analar hey ağladı.

Bu dəhşətli zəlzələ

Ürəkləri dağladı.

“Əzizim, bala banı,
Asta çal balabanı,

Hamının balası gəldi,

Bəs mənim balam hanı?”
İnanmıram dünyada

Türklərin sonu çatıb.

Yəni o uca Allah

Bizi unudub, atıb?

Həmin gecə...

Körpələr mışıl-mışıl,

Sakitcə, səssiz yatıb.

Əzrayil çox qəzəblə

İstanbulu haqladı.

Görən hansı səbəbdən

Tale yolun bağladı?

Analar dərdli-dərdli

Gecə-gündüz ağladı,

Bənnaları qarğıdı.

Falçı Məlahət deyir,

Harasıdır bu hələ

Yüz iyirmi yeddi dəfə

Olacaqdır zəlzələ.

Ey cadugər Məlahət,

Səndə yoxdur mərhəmət.

Allahı unudursan,

İnsanların bəxtinə

Fərman, hökm verirsən.

Ya Rəbbim, ey Allahım,

Dayanmır nalə-ahım.

Fəqət sənsən pənahım,

Ölür hər gün müsəlman,

Neçə günahsız insan.

Su yerinə axır qan,

Əzab çəkir bədən, can,

Bu dəhşətə yas tutur

Vətənim Azərbaycan!

Qələmi də nəmlidi

Şair Vüqar Əhmədin.

Gözlərim də qəmlidi.

İlk günüdür deyəsən,

Dəhşətli qiyamətin.
ƏSTƏĞFİRULLA
Dinimə qıllam itaət,

Bilmərəm zərrə qəbahət.

Etmərəm dosta xəyanət,

Əstəğfirulla.

Əhdimə sadiq mənəm, mən,

Qəlbimi üzsə kədər, qəm.

Dönmərəm, ya rəbbim, səndən,

Əstəğfirulla.

Görməsəm bəxt ulduzumu,

Tapmasam bir il ruzumu,

Yazmısan alın yazımı,

Əstəğfirulla.

Eşqimə, yara var vəfa,

Görsəm də min cür mən cəfa.

Vətəndən dönmərəm daha,

Əstəğfirulla.

İlahi, olsam pərişan,

Olsa da şərəf, şöhrət, şan.

Deyiləm yolundan çaşan,

Əstəğfirulla.

Vemisən xoş avaz,sənət,

Nəğmə dolu bir səltənət,

Eyləməm mən heç bir qələt,

Əstəğfirulla.

Sənədir daim məhəbbət,

Üz tutub etdim ibadət,

Naşükür olmaram əlbət,

Əstəğfirulla.

Uzaqdır məndən səadət,

İtsə də hörmət və izzət.

İtməyib namus və qeyrət,

Əstəğfirulla.

Olmuşam guşeyi-xəlvət,

Çox etdim özümlə söhbət.

Bilmərəm rişxəndlə qeybət,

Əstəğfirulla.

GÜNÜMÜ KEÇİRİRƏM

Röyada qanadlıyam,

Piyada, ya atlıyam,

Dərd əlindən, ay Allah,

Az qalıram çatlıyam.

Həyatımı dünyadan,

O göydəki yaradan,

Mən doymuram Vətəndən,

Sevgilimlə anamdan.

Özünə biganələr

Özgəsinə yanacaq,

Səfehlər, divanələr

Doğru sözü danacaq.

Öz-özümə gülürəm,

Dirilirəm, ölürəm,

Dərdi gözlə bölürəm,

Günümü keçirirəm.
NİGARANAM
Ürəyim hey təng-nəfəs,

Bilməm nədən nigaranam,

Dünya mənə dar bir qəfəs,

Bilməm nədən nigaranam.

Həm bilirəm, həm bilmirəm,

Səksəkədən nigaranam.

Ağlayıram, ya gülürəm,

Gülməkdən də nigaranam.

Çox gülərəm bəd gətirər,

Mən bədlikdən nigaranam.

Nəhs danışsam nəhs gətirər,

Mən nəhslikdən nigaranam.

Sərhədlərdə güllə səsi

Atılarsa nigaranam,

Gəlsə bir az kəm nəfəsi,

Mən anamdan nigaranam.

Vətənimdən, məmləkətdən,

Mən hamıdan nigaranam.

Güc alsam da mən fələkdən,

Fələkdən də nigaranam.

Ya bəd, ya da şad xəbərdən,

Sevinc, qəmdən nigaranam.

Qorxuram ki, çox sevinəm,

Sevincimdən nigaranam.

Təzə bəylər gəlinindən,

Gəlin bəydən nigarandır.

Sağlarımdan, ölənimdən,

Ölüdən də nigaranam.

Koroğlu öz Nigarından,

Azərbaycan Vüqarından,

Vüqar da öz nigarından

Nigaranam, nigaranam.

İSTƏRƏM
Köhnə dostları görmək istərəm,

Qəhqəhələrlə gülmək istərəm,

Könlüm, əylənmək, şadlıq istərəm,

Gəncliyim düşüb mənim yadıma.

Fələkdən bu gün bunu istərəm,

Dərdlərdən uzaq günü istərəm,

İçimdən gələn gülüş istərəm,

Gəncliyim düşüb mənim yadıma.

A DOSTLAR

Bu dünyanın görmüşəm hər üzünü,

Oxumuşam, kim yazıbsa sözünü,

Vəfasızın itirmişəm izini,

Özünüzdən bərk yapışın, a dostlar.

Məhəbbətdən uca yoxdur dünyada,

Hər nə görsəz tez yozmayın röyada,

Söhbətləşin siz dənizlə qayada.

Özünüzdən bərk yapışın, a dostlar.

Öz qədrini bilməyənin sonu yox,

Kimə baxsam görürəm ki, dərdi çox.

Sev Allahı bircə ondan fəqət qorx,

Özünüzdən bərk yapışın, a dostlar.

Sev milləti, sevin eli-obanı,

Ata, ana, qoca nənə, babanı.

Sən uca tut səni sevib duyanı,

Sən uca tut səni sevib duyanı.

QORU SƏN MƏNİ

Kədər çöküb iliyimə, qanıma,

Qəm hakimdir vücuduma, canıma.

Nəzər dəyər şöhrətimə, şanıma,

Ya rəbbim, hifz elə, qoru sən məni.

Asan işlərim də düşür tilsimə,

Səs verən olmayır haqlı səsimə.

Toxunma, ay nadan, sən sarı simə,

Ya rəbbim, hifz elə, qoru sən məni.

Yuxular qorxulu, hey qırışıqdı,

Hər çətin günün də sonu işıqdı.

Yarım çox gözəldi, çox yaraşıqlı,

Ya rəbbim, hifz elə, qoru sən məni.

Naşükür deyiləm, şükr edəcəyəm,

Haqq sözlə hayqırıb, mən dinəcəyəm.

Arzular öləndə mən öləcəyəm.

Ya rəbbim, hifz elə, qoru sən məni.

ŞİRİN SÖZ

Günlərim şirin, acı,

Baxma mənə qıyqacı.

Hamının ehtiyacı

Sevgidir, şirin sözdü.

Könüllər alışanda,

Baxışlar danışanda,

Küsənlər barıçanda

Səbəbi şirin sözdü.

Yağıları dost edən,

Əsəbləri süst edən,

Sevənləri məst edən

Yenə də şirin sözdü.

Acı sözdü qocaldan,

Şirin sözsə ucaldan.

Ucalara ucaldan

Yenə də şirin sözdü.

ÜMİD VAR

Suallara ümid var,

Cavablara ümid var.

Hər şeydə, hər nədə bir

Qığılcım var, ümid var.

Həyat ümidlə dolu,

Şirindir ümid yolu.

Hər yerim, sağım, solum-

Hər tərəfdə ümid var.

Qələbəyə ümid var,

Ümidvaram, ümidvar.

Olanlara min şükür,

Gələcəyə ümid var.

Ümid var məhəbbətə,

Ümid var əmanətə.

Dünyaya səyahətə

Çıxmağıma ümid var.

Ümid də inamlıdır,

Sabaha inamımdır.

Kəbəmdir, Quranımdır,

Allahıma ümid var.

İNSAN ÜÇÜN

İnsan qonaq, əmanətdi,

Bu rüzgarda, bu dövranda.

Gülmək də bir cəsarətdi,

Kədər nə çox bu cahanda.

Ömür nağıl, səyahətdi,

Dünya gözəl, qiyamətdi,

Sevməmək bir qəbahətdi

İnsan üçün, insan üçün.

Qəhət olan sədaqətdi,

Bu dünyada nə halətdi,

Elə hər yan cəhalətdi

İnsan üçün, insan üçün.

Qəlbə hakim, həm xiffətdi,

Küsən, küskün min külfətdi.

Yaşamaq da bir dəhşətdi

İnsan üçün, insan üçün.

Ömür çirin bir ləzzətdi,

Kimisinə hey zəhmətdi.

Ömür özü qənimətdi

İnsan üçün, insan üçün.

Bir təbəssüm kifayətdi,

Yoxa çıxan dəyanətdi,

Ən dəhşətli xəyanətdi

İnsan üçün, insan üçün.

Şirin ömür bir cənnətdi,

Ən savabı ibadətdi,

Allahıma itaətdi,

İnsan üçün, insan üçün.

Bu dünyaya gəldi, getdi,

Haqq uğrunda qiyam etdi.

Ömür çələng, bir dəmətdi

İnsan üçün, insan üçün.

ÖMÜR
Bax ömür nə maraqdır,

Amma maraqsız keçir.

Bir içilən bulaqdır,

Hərə öz payın içir.

Ömrə zamin şirin dil,

Qəlbən sevin, qəlbən gül.

Xoş günün qədrini bil,

Xoş gün də bir qonaqdır.

Ömrü yaşamaq gərək,

Dostlara xoş söz demək.

İnan, sevinər fələk,

Yazılı bir varaqdır.

Ömür var ah, fəğandı,

Ömür bir ərməğandı,

Taleyim yırğalandı

Ömür də bir qonaqdır.

Ömür bir cah-cəlaldı,

Yaşamayan qocaldı,

Bacarana halaldı

Ömür də bir qonaqdır.

SƏHƏR
Səhər işıqlı sabah,

Səhər ümidlə zəngin,

Baş dolu sabah, sabah,

Fikirlər yaman gərgin.

Arzulara gedən yol,

İnam ilə inamsız,

Fərman verən atır qol,

Ya da qalır imzasız.

Gecə oyaq dünyadı,

Səhər bəyaz röyadı,

Səhər hamı bilir ki,

Yolu hansı yanadı.

Səhər günəş də aldır,

Hər yanda qalmaqaldır,

Gecə ümid xəyalsa,

Səhərə inam vardır.
ÖMRÜMÜZ
İnsan oğlu gecə-gündüz əlləşir,

Ruzi üçün onla-bunla dilləşir,

Gah yox olur, gah da qalxır, kimləşir,

Gah zil olur, gah bəm olur taleyi.

Var-dövlətdir dil açdırır pəltəyi.

Bir nəfərin qazancına min şərik,

Kasıb-küsub möhtac olsa dinmərik,

Sahibkara biz bəndələr nökərik,

Gah Kür olur, gah Nil olur dərdimiz,

Sadaladıq, sona yetsin ömrümüz.

Allah verir ilhamımı, təbimi,

Ərizə tək qəbul eylə şerimi,

Şifahi, yazılı şikayətimi,

Gah gün olur, gah il olur arzumuz,

Şükr etsək də qeybə çıxıb ruzumuz.

Cəfası çox, səfası yox cahanın,

Heç dərdi yox bəyin, xanın, ağanın,

Qədeş sürür maşınını qağanın,

Gah göl olur, gah sel olur ellərim,

Çox yandırır vaxtsız solan güllərim.

Pul zibil tək dövlətlinin toyunda,

Bir şöhrət var, həm adında, soyunda,

Diplom alıb mal-qaralar, qoyun da,

Gah düz olur, gah yüz olur sözümüz,

El talandı baxa-baxa gözümüz.

Sürünənlər çəkəcəkdir zəhməti,

Gecə-gündüz götürürlər minnəti,

Qınamayın şair Vüqar Əhmədi,

Düşmənlərə gah mil olur şeirimiz,

Bizim vardır sənətimiz, elmimiz.
KİMƏ DEYİM MƏN

Adam tapmıram dərdi bölməyə,

Bir dost tapmıram deyib-gülməyə,

Bir macal yoxdu sakit ölməyə,

Şikayətimi kimə deyim mən?

Bir dərman yoxdu, ağrı kəsməyə,

Bir günüm yoxdu, rüzgar əsməyə,

Rahatlığım da yox dincəlməyə,

Şikayətimi kimə deyim mən?

Şəfa axtardım, o qaçdı məndən,

Xoşbəxt sandılar uzaqdan, gendən,

Kömək istədim Allahdan, dindən,

Şikayətimi kimə deyim mən?

Qəlbim pünhandı, şadlığım bəlli,

Bir gün görmədim fərli, əməlli,

Qoca anam da verir təsəlli,

Şikayətimi kimə deyim mən?

Hər şeiri, sözüm göz yaşlarımdı,

Yazdıqlarım da daş-qaşlarımdı,

Xəyallarım da sirdaşlarımdı,

Şikayətimi kimə deyim mən?

Xırda bir iş də demə asandı,

Asan işləri mən çətin sandım,

Əzablardan da vallah usandım,

Şikayətimi kimə deyim mən?

Həm qohumlarım, həm də ellilərim,

Vəzifəsizdir həmyerlilərim,

Düzəlməyir heç bu gün işlərim,

Şikayətimi kimə deyim mən?

 Mən bakılı yox, daş olaydım kaş,

Haraya getsəm yollarımda daş,

Şəhərlilərin gözlərində yaş,

 Şikayətimi kimə deyim mən?

Mən ağac deyil, peyvənd budağam,

Öz şəhərimdə sanki qonağam,

Məni biçirlər, otam, alağam

Şikayətimi kimə deyim mən?

Qarabağ peşkəş oldu yağıya,

Yeyilən çörək döndü ağuya,

Qaçqınlar dərdi dedi ağıya,

Şikayətimi kimə deyim mən?

Necə qaradır gün-güzəranım,

Candan getməyir dərdim-azarım,

Od tutub yanır qara bazarım,

Şikayətimi kimə deyim mən?

Bir gözüm gülür, biri qəmlidi,

Gözlərim kimi qəlbim nəmlidi,

Mənim göz yaşım Kürün selidi,

Şikayətimi kimə deyim mən?

Rəhimli olun, ay yabançılar,

Əlinizdədir vuran qamçılar,

Şirin günlər yox, çoxdur acılar,

 Şikayətimi kimə deyim mən?

Allah bizimlə, çəksək də zillət,

Çox getməz belə, qəm çəkməz millət,

Türk oğlu türkdü, bu Vüqar Əhməd,

Şikayətimi kimə deyim mən?!

SABAH NECƏ OLACAQ

Bu gecənin sükutu,

Bir  Allah bilir, sabah necə olacaq?

Xəyallarım didərgin,

Arzularım nə zəngin.

Yenə gün doğacaq,

Dünya bizim olacaq,

İntizarlı arzular,

Cücərməmiş solacaq.

Dostlar üzə güləcək.

Bir çoxları yenə də

Ruha dönəcək.

Gecənin sükutu, hamı yatıb.

Tələsmirəm yatmağa.

Dərdi, qəmi, xəyalı, ümidi

Belə tez atmağa.

Sabah işçilər başlayacaq,

Bir-birini satmağa,

Dostum Rafiq otururdu

Yerində yatmağa.

Ürəyim gəlmir kimisə ağlatmağa.

Sevinmək istəyirəm.

Allah, sevindir məni

Xoşbəxtə döndər məni.

Mən də sevinim, gülüm.

Şad xəbər yaysın dilim

Yaratmısan sevindir,

Ay gözəl Allah.

Bəndələri geyindir,

Gözəl olsun hər sabah.

İşıqlı sabah olsun.

Ömrümüzdə “ah” olsun.

Qoy bütün insanlar.

Yaxşı işdən yorulsun.

Yorulsun, evə güclə gəlsin.

Salam verib, salam alıb.

Evdəkilərsə qalib, görsün,

Görsün ki, budur səadət.

Əbədidir məhəbbət

Gecənin sükutu

Oğlum Hüseyn ağlayıb

Pozdu bu sükutu.

Bibi hanı-deyə ağladı

Anası oyanıb məni baxışlarla danladı.

Yəni yenə də oturmusan bayquş kimi

Xəyallarım uçub gedir quş kimi.

Qızım Alma xəstədir

Uşaqlar nasazlasa,

Vallah mənə qəsd edir.

Onların sağlamlığı

Elə mənə bəs edir.

Arzularım səs edir.

İllər yaman nəs gedir.

Düşüncələr xəstədir.

Yaltaqlığın yoxdu həddi-hüdudu.

Nəfəsimiz qəm udur,

Həyat yəqin budur.

Gecənin sükutu

Pozulmur daha.

Hələ çox var sabaha.

İnsan ucuz, ya baha?

Hər kəs bilir qiymətini,

Ucuz insan

Çox edir ziynətini.

Məkrlilər gizlədir

Qəlbində niyyətini.

Asan deyildir inanın,

Ömür boyu saxlayın.

El içində hörmətini.

Hünərin var vəzifəsiz

Qazan hörməti.

Çək zəhməti

Kasıba əl tut xəlvəti.

Qoyma boynuna minnəti.

Olsun sözünün təravəti,

Səsinin məlahəti.

Uzaq eylə cəhaləti.

Gecənin sükutu, külək güclənir.

Göylər qəmlənir, fikirlər cəmlənir.

Vüqar Əhməd dəmlənir,

Siqaretdən aləm zəhərlənir.

Başım gicəllənir.

Gecənin sükutu.

Bu günki gecənin sükutu.

Şeirimin sükutu.

Görəsən kim qaldıracaq,

Mən öləndə tabutu...

Siqaret çəkdim bir qutu.

Gecənin sükutu.

Gecəniz xeyrə qalsın.

Bu millət zəfər çalsın. 
XAN SƏNİ ALDI
Minnətin olsun,

Xan səni alsın.

Sonra fors elə,

Düşəsən dilə.

Nəqarət:

Xan səni aldı,

Qucmağı qaldı.

Aldı, ay aldı,

Xan səni aldı.

Kəbin kəsməyib.

Qapı döyülmür,

Elçi görünmür,

Hələ bilinmir,

Bir kəs sevinmir.

Nəqarət:

Nazlısan yaman,

Dilin hey yalan.

Gözəldi haran?

Var səni alan?
BİLƏN YOXDU

Dünya niyə üzün belə dönük,

Günlər gah şad, gah da sönük.

Namərd çoxdu, bölük-bölük,

Səbəbini bilən yoxdu.

Ey Allahım, sən yaratdın,

Gah güldürüb, gah ağlatdın.

Açdın yolu, ya bağladın,

Səbəbini bilən yoxdu.

Dərd daşıdıq gülə-gülə,

Bilməz olduq bilə-bilə.

Göz yaşını silə-silə,

Səbəbini bilən yoxdu.

Gün keçirdik ölə-ölə,

Biz dözürük ildən-ilə.

Dərdimizi bölə-bölə,

Səbəbini bilən yoxdu.

Bil bağlıyam mən bu elə,

Dənizim də döndü gölə.

Təhqir düşdü dildən-dilə,

Səbəbini bilən yoxdu.

Nə olursa şükr dedik,

Şükr olsun biz ölmədik.

Vallah, yaxşı pul görmədik,

Səbəbini bilən yoxdu.

06.11.2008

ALIN YAZIM BELƏYMİŞ

Arzularım cavab vermir lal olub,

Lal fəryadlar ürəyimdə xal olub,

Ümidlərim yetişməyib kal olub,

Bax, mənim də alın yazım beləymiş.

Üzdə gülər, içimdəsə ağlaram,

Ağlasam da özümü şux saxlaram,

Nakişiylə əl verməklə yox aram,

Bax, mənim də alın yazım beləymiş.

Bir kəs bilmir iç dünyamda nələr var,

Sevinc boldu, yoxsa çoxlu kədər var,

Qismətimdə neçə qəza-qədər var,

Bax, mənim də alın yazım beləymiş.

Mən şeytana daş atmadım,söz atdım,

Yalançını acı sözlə qızartdım,

Dəryalardan öz dürrümü çıxartdım,

Bax, mənim də alın yazım beləymiş.

Taleyimlə etdim xəlvət söhbəti,

Dedim qovum ayrılığı, möhnəti.

Düzəlməyir bu Vüqarın səhhəti,

Bax, mənim də alın yazım beləymiş.

HEÇ KƏS DİNMƏZ GECƏLƏRƏ

Ey insanlar, biz yatırıq, gecələri

Həm də yatır küreyi-ərz,

Sanki dünya yuxudadır, təkəmtəkcə

Hər yanı sən rahatca gəz!

Gündüzlərdə baş qarışır,

Fikir-zikir çıxır yaddan

Bu dünyanın dərdi-qəmi gecə gəlir

Yanıb-yaxıl, alış, odlan...

Gecələri ulduz sönməz,

Ruhum gəzər asimanda, yerə enməz.

Gecələri hamı sevməz

Sevənlərin şirin-şəkər dünyası var

O dünyadan üzü dönməz!

Məşəl olub yanar sönməz.

Bu dünyanı sevənlərin 

Gecələrdən küsüsü yox.

Qışının qar-buzu yoxdu,

Yayının da bürküsü yox.

Sevgi üçün yaşayanlar,

Dərd-kədəri daşıyanlar,

Ürəyindən eşqi silməz.

Sevgi üçün yaşayanın

Ürəyindən nələr keçir

Bilməz vallah, bir kəs bilməz.

Vətən üçün, millət üçün,

Eşqi üçün doğulanlar

Heç vaxt ölməz.

Ölənlərin qalır adı,

Qalxan bayraq bir də enməz.

Vüqar Əhməd torpağından,

Ana yurddan ayrı durmaz, kənar gəzməz.
TÖVBƏ
(nəğmə)

Dərdlərimiz solmaz çiçək,

Qəmlərimiz ləçək-ləçək.

Kədərimiz ətək-ətək,

Sevincimiz çıxıb qeybə.

Şadlıq yoxdur, tövbə, tövbə.

Söz qılıncı dəyir qəlbə,

Sevinmə çaldın qələbə,

Axirətə vardır hələ,

Günahını sən et tövbə,

Eylə tövbə, eylə tövbə.

Çiyninə sal dolu heybə,

Rast gələnə salam söylə.

Kasıb gördün: saxla, əylə,

Səxavətlə ruzi gələ,

Xəsisliyi eylə tövbə.

Nəqarət:

Yalanları eylə tövbə,

Xəyanəti eylə tövbə.

Qəbahəti eylə tövbə.

Tövbə etmə məhəbbəti,

“Eşq” adlı bir səltənəti.

Deyilsənsə sən düşkünü,

Tövbə etmə bu içkini,

Bir də içsən haram olar,

Cavan canın vaxtsız solar,

İradən var-budur tövbə.

Tövbə yoxdur adətkara,

Pulları qoysa qumara,

Sonra da qaldı avara,

Rüşvətxora yoxdur tövbə,

Rüşvət alan, sən et tövbə.

 15.02.2002

DƏRD YAĞIŞI

Dərdi yaşayarlar,dərdi deməzlər,

Yaşanan dərdləri sevinc əvəzlər,

Dərdli gözdən yaşı birdən silməzlər,

Mənim göz yaşlarım dərd yağışıdı.

Namərddən uzaq dur, bərk yapış mərddən,

Özgə dərdinə də üz tut bir hərdən,

Ağlasam şadlıqdan, ya da ki,dərddən,

Mənim göz yaşlarım dərd yağışıdı.

Taleyim kədərli, eşqim kədərli,

Qəmli günlərim də gör nə qədərdi,

Dərdli günlərim də sanma hədərdi,

Mənim göz yaşlarım dərd yağışıdı.

Sevinc alqışdırsa, dərd də qarğışdı,

Bu da bir taledi, bu bir naxışdı,

Dərdli buludlar da bax dağılışdı,

Mənim göz yaşlarım dərd yağışıdı.

Dərdli günlərimin dərdini çəkdim,

Qəlbimdə zülümdən mən ağac əkdim.

Bir Allah bilir ki, mən nələr çəkdim,

Mənim göz yaşlarım dərd yağışıdı.

SƏADƏT HARDADIR?

Kimi qan qusur bir qızıl teştə,

Kimi sahibdir cənnət-behiştə.

Dua yazdıran var molla, keşişə,

Səadət uzaqda, görən hardadır?

Cənnət, cəhənnəm də bu dünyadadır,

Ümid xəyallarda, ya röyadadır,

Xoş gün nə bu tayda, nə o taydadır,

Səadət uzaqda, görən hardadır?                          

Neyləyim, kədərlər başım üstədir,

Dərdlilər can üstə ağır xəstədir.

Bəxtindən gileyli dəstə-dəstədir,

Səadət uzaqda, görən hardadır?

Göz yaşım qəlbimə, içimə axır,

Qəlbimi bu nyaşlar doğrayır, cızır,

Mənim ürəyimdə qəm şimşək çaxır,

Səadət uzaqda, görən hardadır?

Bircə ona şükür olmürük hələ,

Dünyanı bürüyüb daşqın, zəlzələ.

Vüqar Əhməd dedi: -dostlar da belə

Səadət uzaqda, görən hardadır?

DEYƏ BİLMİRƏM

Cavan ikən saçlarımda dən oldu,

Ağ saçlarım hey mənə həmdəm oldu.

Ömrüm boyu dərdlərimə tən oldu,

Dərdimi söyləyə, deyə bilmirəm.

Gözümü dikmədim mala, dövlətə,

Heç vaxt uymamışam heç bir sərvətə,

Vicdanı qorudum ta qiyamətə,

Dərdimi söyləyə, deyə bilmirəm.

Dərdlər ağuşunda yaşayıram mən,

Çiynimdə dərd yükü daşıyıram mən.

İnanın, elimçin yaşayaıram mən,

Dərdimi söyləyə, deyə bilmirəm.
MƏN DOST TAPA BİLMƏDİM

Bəlkə, günah özümdə,

Danışdığım sözümdə.

Saf baxışlı gözümdə

Mən dost tapa bilmədim.

Yoxmuş vəfa, etibar,

Qəlbim eylədi qübar.

Əriyir, sınır vüqar,

Mən dost tapa bilmədim.

Dostların üzü dönük,

İstəkləri çox sönük,

Naxələf bölük-bölük,

Mən dost tapa bilmədim.

Tapdım dostu, İzzəti,

Gördüm şirin ləzzəti.

Dost bilmədi qiyməti,

Mən dost tapa bilmədim.

Arzular boşa çıxdı,

Çox evləri dost yıxdı.

Tənhalıq ürək sıxdı,

Mən dost tapa bilmədim.

Qəlbim hamıya məlhəm,

Məkr, riya mən bilməm.

Neyləyim, fəqət nə qəm,

Mən dost tapa bilmədim.

Tapdım sənət dostları,

Çox sınadım onları.

Ömür yetişdi yarı,

Mən dost tapa bilmədim.

Qəlbim necə pərişan,

Arzular aşıb-daşan.

Heç özümə yaraşan

Mən dost tapa bilmədim.

Sərgərdanam, dərvişəm,

Nə molla, nə keşişəm,

“Söz sənətidir” peşəm

Mən dost tapa bilmədim.

Günlərim keçir acı,

Oldum xoş söz möhtacı.

Dost da baxır qıyğacı,

Mən dost tapa bilmədim.

Dostum bacım, qardaşım,

Anam olub sirdaşım.

Biganəlik başdaşım,

Mən dost tapa bilmədim.

Zərrə də sevinmirəm,

Heç nəylə öyünmürəm.

Bir ürəkdən gülmürəm,

Mən dost tapa bilmədim.

Tapdım sevimli bir yar

Oldu ömrümə həmyar,

Bir də deməz bu Vüqar,

Mən dost tapa bilmədim.

AY OĞLUM

Arzu varsa bir ürəkdə sevinin,

Nimdaşdısa, ütü çəkib geyinin.

Boş-boşuna az danışın, deyinin,

Olacağa çarə yoxdur, ay oğlum.

Bu dünyada yaşayırsan qənimət,

Böyüklərə gəl sən eylə itaət.

Məmləkəti çox gəz, eylə səyahət,

Olacağa çarə yoxdur, ay oğlum.

Qəlb sındırma, sən eyləmə qəbahət,

Düz söz üçün özündə tap cəsarət.

Atan ilə hər yerdə et fəxarət,

Olacağa çarə yoxdur, ay oğlum.

Nə olursa, belə imiş məsləhət,

Uca Allah bağışlamır xəyanət.

İsraf haram sayılır, et qənaət

Olacağa çarə yoxdur, ay oğlum.

Fəlakətə bais olur təbiət,

Yer kürəsi eyləsə də qiyamət.

Şəhərdən qaç, özünə tap əyalət,

Olacağa çarə yoxdur, ay oğlum.

NƏ OLAYDI

Arzularım tez boy atır, cücərir,

Ruzuları öz zəhmətim becərir.

Şükr edirəm mən əkdiyim göyərir,

Nə olaydı, ümidlər çin olaydı.

Qəm-kədərim fəryad, şivən qoparır,

Bu qayğılar məni necə tez tapır.

Xəyallarım məni hara aparır,

Nə olaydı, ümidlər çin olaydı.

Çox sevindim məhəbbəti böləndə,

Nə xoşbəxtəm şirin yuxu görəndə.

Səadətim qapımızı döyəndə,

Nə olaydı, ümidlər çin olaydı.

Bu səadət kaş getməyə! Qalaydı!

Xoş çağların qayğısına salaydı.

Pis günlərim bir xatirə olaydı,

Nə olaydı, ümidlər çin olaydı.

RUHLAR
Ruhlardan kömək umdum,

Onların “varlığını”

Hiss elədim, mən duydum,

Göylərin qonağını.

Məzar üstə gedirəm,

Sanki mən də ölürəm.

Buradakı evimi

Mən indidən görürəm.

Qəlbin naləsi, ahı,

Narahat edir ruhu.

İş düzəlir sabahı,

Ruhlar mənə köməkdir.

Atamın ruhu harda,

Görmür ki, oğlu darda,

Qalıb boranda, qarda,

Ruhlar mənə köməkdir.

Musiqi ruha qida,

Deyib müdrik babalar,

Şerim, nəğmələrimlə

Qida verdim ruhlara.

Ruhların qarnı toxdur,

Bir gün eşidəcəksiz,

Vüqar Əhməd də yoxdur,

Ruhu köməkdi sizə.

05.02.2003  

NİFRƏT
O insan ki, pislik edir hər kəsə,

Qulaq asır o şeytana, iblisə.

Bəd əməldən yenə düşür həvəsə,

Nifrət o kəslərə, min dəfə nifrət!

Bəzən adam nifrət edir dövrana,

Xain, paxıl, rəzil, alçaq insana.

Nifrət bu günlərə bizi salana,

Nifrət o kəslərə, min dəfə nifrət!

Dünyadan bezəndə özümə nifrət,

Düz danışmayanda sözümə nifrət.

Ölməyib yaşadım, dözümə nifrət,

Nifrət o kəslərə, min dəfə nifrət!

Nifrət öz xeyrini üstün tutana,

Miyançılıq edib ara qatana.

Lənət olsun əcdadına, atana,

Nifrət o kəslərə, min dəfə nifrət!

Dəhşətlidir vəfasız bir məhəbbət,

Bağışlanmır yaddan çıxsa ibadət,

Dağıl, dünya! İtsə əgər ədalət,

Nifrət o kəslərə, min dəfə nifrət!

Acından ölürsə kim çəksə zəhmət,

Başa bəladırsa istedad, şöhrət.

Nifrət paxıllara, xainə nifrət,

Min ildə yetişir bir Vüqar Əhməd!

05.02.2003

YALVARIRAM
Rəbdən kömək istədim,

Özü verdi məsləhət,

İncimədim, küsmədim,

Göydən gələn bir töhmət.

Ziyarət et ocaq, piri,

Öpdüm daşı, qəbiri,

Öpdüm izi, ləpiri,

Gördüm dözüm, səbiri.

İşlərim düzəlmədi,

Arzular göyərmədi,

Ruzi bizə gəlmədi,

Qeybə çıxdı səadətim.

Anam rəbbə yalvarır,

Bəndələrin dardadır,

Ümidimiz qurtarır,

Qoyma, ümid yox olar.

Qara qoçu minmişik,

Yol gedir cəhənnəmə,

Yaman dara düşmüşük,

Batdıq kədərə, qəmə.

Lal fəryaddan ölürəm,

Mənə belə gəlir ki,

Səadəti görürəm,

Yaşayıram hələ ki...

04.02.2003
AY QARDAŞLAR, AY BACILAR

Sevindirin könülləri, qəlbləri,

Uzaq edin dərmanları, həbləri.

Rədd eləyin, ayıb olan dəbləri,

Ay qardaşlar, ay bacılar, sizləyəm.

Siz isidin yaxşı dostun xətrini,

Uca tutun ata, ana qədrini,

Əzbər deyin yaxşı şerin sətrini,

Ay qardaşlar, ay bacılar, sizləyəm.

Məhəbbətdir bu dünyada ən əziz,

Həmsöhbətim mavi Xəzər-göy dəniz.

Müdrik olun, nə qul olun, nə kəniz,

Ay qardaşlar, ay bacılar, sizləyəm.

İki gənci siz küsülü görsəniz,

Barışdırın bunu deyir: bəndəniz.

Vicdan safdır saxla onu tər-təmiz,

Ay qardaşlar, ay bacılar, sizləyəm.

29.05.2003

TƏK
İstər cəm olum, istərsə də tək,

Yenə də tənha, yenə də mən tək.

Ümid pənahım bir Allahımdır,

Milyonlar içrə mən qalmışam tək.

Biz qalmışıq tək, ey dərdlər əl çək,

Dünyanı etdim mən ələk-vələk.

Dəstək görmədim təkəmmiş demək,

Milyonlar içrə mən qalmışam tək.

Dərddən savayı, hamı vəfasız,

Allah, dünyada nə çoxdur arsız?!
Yolumuz qardı, qaldıq baharsız,

Milyonlar içrə mən qalmışam tək.

Allah da təkdir, bu təskinliyim,

Tənha olsam da yoxdur dincliyim.

Tərk edir artıq məni gəncliyim,

Milyonlar içrə mən qalmışam tək.

DÜNYADA
Nə yaxşı ki, mən xoşbəxtəm röyada,

Nə yaxşı ki, məhəbbət var dünyada.

Nə yaxşı ki, əyilmədim mən yada,

Bir dərvişəm bu vəfasız dünyada.

Sərgərdanam, ağı deyən dərvişəm,

Hamı bilir haram yeməz bir dişəm.

Yaxşılıq tək var əbədi bir peşəm,

Heç qalmıram mən əlacsız, dünyada.

Biganəlik çox ağrıdır qəlbimi,

Təskinlik yox bir dağıtsın dərdimi.

Gecə-gündüz göyə açdım əlimi,

Qalmaram mən ac-susuz bu dünyada.

Duz-çörəyin niyə qədri bilinmir,

Paxıllığın kökü qəlbdən silinmir.

Çox axtardım, Dədə Qorqud görünmür,

Sülh yarada, qan-qadasız dünyada.

01.06.2003

GÖYLƏRİN GÖZ YAŞLARI

Göy üzü tutuldu, buludlar doldu,

Nə oldu göylərə, görən nə oldu.

Göylər pərişandı, qaraldı, soldu,

Bizim dərdimizə ağlayır onlar.

Yağışlar göylərin göz yaşlarıdır,

İldırım göylərin savaşlarıdır.

Ulduzlar səmanın naxışlarıdır,

Qoşa bir taleylə yaşıddır onlar.

Deyir filankəsin üzü tutuldu,

Əvvəlcə tutulur, sonra ağlayır.

Gizli ağlasa da gözlər suludu,

Göz yaşları qəlbi didib dağladı.

Çatılıbdır asimanın qaşları,

Qurumuşdur göylərin göz yaşları.

Qorxuludur gözün sərt baxışları,

Bizim dərdimizə ağlayır onlar.

01.06.2003

ŞƏFASIZ
Dərdlilər dövlərsiz, varsız,

Dərdsizlər biganə, arsız

Zəmanə olub vəfasız,

Özüm də yorğun, halsız.

Aşmadım vallah həddimi,

Düzəltmək çətin qəddimi,

Çağırdım imam cəddimi,

Dualarım da cavabsız.

Yetim atasız, anasız,

Şəhid anam balasız

Ömür keçmir xətasız,

Bir gecəm yoxdu duasız.

Şəfa tapmır xəstə canım,

Əlacsız-dərdim, dərmanım,

Ümid-Allahım, Quranım,

Hər gün keçir şəfasız.   







  05.07.2003
İŞİN DÜŞƏR

Şər atma, böhtan atma,

Vaxt gələr işin düşər.

Ay kişi, ara qatma,

Vaxt gələr işin düşər.

Kal meyvəni dişləmə,

Ağzından dişin düşər.

Səbirli ol, inləmə,

Vaxt gələr işin düşər.

Əlində var əl yeri,

Davada qoy əl yeri.

Dosta eylə əl, yeri,

Vaxt gələr işin düşər.

Çalış üz utanmasın,

Səbri olmaz qanmazın,

Dostu yaxın sanmadın,

Vaxt gələr işin düşər.

08.07.2003
YAŞADIR BİZİ

Allahıma ibadət,

Çətinliyə cəsarət,

Sevgilimə məhəbbət,

Bir az yaşadır bizi.

Bir əbədi təskinlik,

Əyilməzlik, mətinlik,

Dillərdəki şirinlik,

Bir az yaşadır bizi.

Doğmaların istəyi,

Düşmənlərin pisliyi,

Yarın tez-tez küsməyi,

Bir az yaşadır bizi.

Vətənimə sədaqət,

Balalardır əmanət,

Xoş xəyallı səyahət,

Bir az yaşadır bizi.

Yaxşı dostun qayğısı,

Sadə xalqın sayqısı,

Muğam səsi, çalğısı,

Bir az yaşadır bizi.

Şirin-şirin arzular,

Kəsik-kəsik ruzular,

Nəğmə dolu yazılar 

Bir az yaşadır bizi.
ACİZƏM
Gündüzlər bir mənbir qəhrəman, hünərli,

Gecələrsə xəyalpərəst, acizəm,

Gün-görmədim, fərli-başlı, əməlli,

Mən gecələr sanki lalam, səssizəm.

Gecələr pərişan, dərdli, fikirli,

Evdəkilər gözün mənə dikirdi,

Sirdaşlarım mən çəkəni çəkirdi,

Nə yaxşı ki, nəğməmdə var möcüzəm.

Mey içmirəm, dərd çəkməyim, kef edim,

Hər günümü şənliklərə qərq edim,

Gərək elə xırda şeyi dərd edim,

Düz işlərim bəd gətirsə acizəm.

Faciəyə şahid olan dənizəm,

Dərd daşıyan qaravaşam, kənizəm,

Şükrlər ki, sevinirəm ona ki

El-obada mən hamıya əzizəm.

09.12.2002

BİR AŞİQDİR VÜQAR ƏHMƏD

Düz danışdım, mən ağlatdım, güldürmədim,

Güldürənlər üzdə gülür, xoş danışır,

İnandırır, arxada da öldürürlər

Ağzı göyçək boşboğazlar boş danışır.

İlan gördüm öldürmədim, düz elədim,

Yaratmadım, öldürüm də, qəzəbləndim

Ondan ötrü pis adamlar ilandan pis,

Tülküdən də çox hiyləgər, xain, xəbis.

İblis, şeytan, fitnəkardı, lənət olsun,

Şeytanınkı əsas odur xəlvət olsun,

Həm xəyanət, həm rəzalət, şəhvət olsun

Xainlərin pislikləri qəlbindədir.

Lənətulla div-şeytanı ləin, ləin,

Bağışlanmır günahları xəyanətin.

Dəhşətlidi ağrıları qiyamətin

Alovludur yanğıları cəhənəmin...

Yaxşıların son məkanı bil cənnətdir,

Əməlləri Allahına itaətdir,

İsraf haram, Allah sevən qənaətdir

Behişt yolu ən müqəddəs səyahətdir.

Uca Tanrım, gecə-gündüz səni andım,

Varlığını cocuqluqdan duyub, qandım.

Hüzurunda mən özümü bir qul sandım,

Allah eşqi ən böyük bir səadətdir.

Allah eşqi olanları tapar hörmət,

Bol-bol olar ruziləri-dövlət, sərvət,

Allahına bir aşiqdir Vüqar Əhməd

İşi-gücü bu şairin ibadətdir...

MÜĞƏNNİYƏM

Cəh-cəh vuran bülbüləm,

Nəğmə deyən bir diləm,

Ən ətirli bir güləm,

Müğənniyəm, müğənni.

Ellərin sevimlisi,

Tarımın sarı simi,

Avazımdır tilsimim,

Müğənniyəm, müğənni.

Çiçəklər-mükafatım,

Muğam-nazlı afətim,

Vətən-canım, şöhrətim,

Müğənniyəm, müğənni.

Şairi, bəstəkarı,

Nəğməni, nəğməkarı

Bil yaşadan mənəm, mən,

Müğənniyəm, müğənni.

Toy-nişanlar bəzərəm,

Dünya, cahan gəzərəm.

Ustadlara bənzərəm,

Müğənniyəm, müğənni.

Əsas şirin avazdı,

Əsl müğənni azdı,

Aşığam, əli sazlı,

Müğənniyəm, müğənni.

Xanəndə-əldə qaval,

Yaradıram xoş əhval,

Zəngulə vurram halal

Müğənniyəm, müğənni.

Xalqım sevir xoş səsi,

Həm ziliyəm, həm pəsi,

Azərbaycan nəfəsi

Müğənniyəm, müğənni.

Nəğməm elin zinəti,

Xalqım verir qiyməti,

Sevdim Vüqar Əhmədi,

Müğənniyəm, müğənni.
NECƏ GÖZƏLDİR

Gecənin mehi,

Səhərin şehi.

Məhəbbət sehri

Necə gözəldir.

Çisgin yağışlar,

Xumar baxışlar,

Minrəng naxışlar

Necə gözəldir.

Eşq içrə yanmaq,

Baxışdan anmaq,

Yarından doymaq

Necə gözəldir.

Qəlbə dəyməmək,

Düzü söyləmək,

Halal duz-çörək

Necə gözəldir.

Ananın səsi,

Gözəl nəfəsi,

Ömür həvəsi

Necə gözəldir.

Yanaqda jalə,

Çəməndə lalə,

Qəmsiz bir tale

Necə gözəldir.
ALLAH, MACAL VER MƏNƏ

Allah, macal ver mənə,

Çatdir arzu, murada.

Qəlbimi əsir etdim

Doğmalaşan bir yada.

Mənə versən səadət,

Məgər qopar qiyamət,

Eyləyimmi itaət,

Allah, macal ver mənə.
Mən də sevim, sevilim,

Eşqin dadını bilim.

Sevinsin obam-elim,

Allah, macal ver mənə.
Eşqin qəlbimə hakim,

Qocalmaz sevən hər kim.

Niyə eşq dərdi çəkim,

Allah, macal ver mənə.
Qoy eşqimə çatım mən,

Arzularla yatım mən.

Dərdi-səri atım mən,

Allah, macal ver mənə.
Gəzim dünyanı qoşa,

Verim yarla baş-başa.

Yaşa,dünya,sən yaşa,

Allah, macal ver mənə.
Həqiqətmi, ya röya,

Nə gözəldi bu dünya.

Dedim günəşə, aya,

Allah, macal ver mənə,

Görüm mən ağ günləri,

Dərim qönçə gülləri,

Yola salım illəri,

Allah, macal ver mənə.
Mən dünyaya əmanət,

Ömür, etmə xəyanət.

Məndə var bu qənaət,

Allah, macal ver mənə.
Azad görüm torpağı,

O cənnət Qarabağı.

Öpüm, qucum torpağı,

Allah, macal ver mənə.

XOŞ XƏYALDAYAM

Soyuq-qardayam,

Dar dalandayam,

Bilsən hardayam?

Xoş xəyaldayam.

Qalmaqaldayam,

Dar macaldayam.

Səni görəndən

Xoş xəyaldayam.

Göy səmadayam,

Bir adadayam,

Eşq ulduzumla

Xoş xəyaldayam.

İnan dardayam,

Təkəm, tənhayam.

Gəlişin olsa,

Xoş xəyaldayam.

Sənsizliyimdən

Sanki dardayam,

Səninlə qoşa

Xoş xəyaldayam.

Quru səhrayam,

Göləm, dəryayam,

Qəlbimə axsan

Xoş xəyaldayam.

Günəşəm, ayam,

Hanı kəhrəbam?

Ay yuxum, röyam

Xoş xəyaldayam.
NƏVA
Nəva həm sədadı, həm də avazdı,

Nəva oxunanda qışda da yazdı.

Nəva az oxunan qədim muğamdı,

Şura ayaq edən çətin məqamdı.

Füzuli, Nəbati vəsf edib onu,

Ustad xanəndələr oxuyub onu.

Müşayət eyləyir məni tar, kaman,

“İrsimiz zəngindir, Sidqimiz haman”.


Qədim dünyamızdan gəlir bu nəva,

“Nəva” oxunanda açılır hava.

Udda çalınanda “Nəva” mayesi,

Artırır insanda eşqi, həvəsi.

Dərdli ney ağladır qəmli hər kəsi,

“Nəva”da duyulur bülbülün səsi.

Qafqazlı Səyyadın ləqəbi “Nəva”

Valeh etdi farsı, ərəbi - “Nəva”.

Muğamın sehrində var hər cür səda,

Vüqar Əhməd deyir: - görməyək cəfa.

Səadətim uçdu mənim əlimdən,

Mən də uzaq idim dünya qəmindən.

Xoş günlərim indi düşmür dilimdən,

Taleyin yolunda çox imiş cəfa,

Necə qəmləndirir məni bu “Nəva”.

Qayğısızdım, şahanəydim, sultandım,

Arzusu bol bəxtəvər bir insandım,

Qəm əlindən alovlandım, mən yandım,

Məhəbbətin yollarında var cəfa,

Necə qəmləndirir məni bu “Nəva”.

Tənha qaldım, mən də tənha dünyayam,

Yozulmayan, çin olmayan röyayam.

Kimsəsizəm, yoxdur məni bir sayan,

Enişli, yoxuşlu yolda var cəfa,

Gözümün yaşını töküb bu “Nəva”.

Eşq odu düşdü cana, baxdım Azərbaycana,

Hər şeydən öncə eşqdi, ta Bakıdan Zəncana.

Astara, Ərdəbil, Urmiya, Təbriz,

Doğma Qarabağım hamıya əziz.

Hər yanda qoyubdur muğamım bir iz,

Muğamın öz sehri, öz dünyası var.

Bakıda, Şirvanda muğam əbədi,

Nardaran muğamı əruzda dedi,

Bütün Azərbaycan muğamı sevdi,

“Muğamın öz sehri, öz dünyası var”.

Mən aşiq həva çalım,

Muğamlı həva çalın,

Kökümə qayıdaram,

Mənimçin “Nəva” çalın.

Bir dünyadı qız-gəlinin ədası,

Abidədir tar-kamanın sədası.

Çalınanda muğamların “Nəva”sı,

Muğamın öz sehri, öz dünyası var.

Əzizinəm çən gələr,

Duman gələr, çən gələr.

Ləl-cəvahir görmədim,

Muğamata tən gələ.

Seyr elə qəlbimi, çünki pərişan

Olacaqdır bu gecə,

Sirrimi əğyarə deyim, yoxsa könül qan

Olacaqdır bu gecə.

Eşqimə çalmaq üçün dərdə düşüb mən

Nə qədər qəm yemişəm,

Tara mizrab vuraram, bəlkə də tarım

Sınacaqdır bu gecə.

Dinləyiz diqqət ilə dəstgahı “Nəva”nı bu gecə,

Dünyanın xoşbəxti Vüqar Əhməd olacaq bu gecə.
ANLAYANIM, DUYANIM YOX

Tapmadım özümə həmdəm,

Neyləməli, fəqət nə qəm?

Doldu bağrıma qüssə,qəm,

Anlayanım, duyanım yox.

Günah məndə, ya özgədə,

Mənim dostum bax, güzgüdə.

Dost da məgər məqsəd güdər,

Anlayanım, duyanım yox.

Bəlkə eşqi unutmuşam?

Qəm əlindən yox olmuşam,

Vaxtından tez mən solmuşam,

Anlayanım, duyanım yox.
QORXULU NƏĞMƏLƏR

Qorxulu nağılları,

Uşaqlıqda oxudum.

Sehrli yuxuları

Görüb gözümü yumdum.

Yalan olub nağıllar,

Necə çaşıb ağıllar.

Artib dərdlər,ağrılar,

Eh, qorxulu nağıllar.

Şəkərim, noğullarım,

Div əzən oğullarım.

Məhv olsun yağılarım,

Eh, qorxulu nağıllar.

İndi nağıllar dəhşət,

Gah ehtiras, gah vəhşət.

Qorxudan çəkdim zillət,

Eh, qorxulu nağıllar.

Oxuduğum nağıla

İndi şahid oluram.

Torpağımın uğrunda

İndi şəhid oluram.

Savaşlar pis qoxulu,

Qorxan gözüm qorxulu,

Görən gözüm yuxulu,

Eh, qorxulu nağıllar.

QAR YAĞIR

Qar yağır ey, qar yağır,

Dövlət yağır, var yağır.

Dövran da ki, çox ağır,

Qar yağır ey, qar yağır,

Qar ruzu, qar bərəkət,

Bizdən gərək hərəkət.

Qarlı səma, qarlı göy,

Qar yağanda isti gey.

Qarlı, yağışlı ömrüm,

Qarlı, naxışlı ömrüm.

Qar yağanda Bakıya

Gözəl baxışlı ömrüm.

Tale mənimlə, bilin,

Oynayacaq qartopu.

Qarda sevinin, gülün,

Bəyazdır eşqin yolu.
QƏMLİ DÜNYA

Sevinc, şadlıq yox olub,

Üz-gözündən silinib.

Öncə sevinc doğulub,

Sonra kədər bilinib.

Sevincim qısa, ani,

Sevindirmir insanı.

Qəm götürüb dünyanı,

Qəmlənib qəmli dünya.

Uğursuz məhəbbətə

O qəmlənib, sızlayıb.

Dünyaya xəyanətə

Dünya özü ağlayıb.

Yarımçıq talelərə,

Hey yağan həmlələrə,

Dəhşətli əməllərə

Qəmlənib qəmli dünya.

Dünyanın savaşları

İnsana göz yaşları.

Çatılıbdır qaşları

Tərs baxır qəmli dünya.

Dünya nəhəng gəmidir,

Üzür qəmli sularda.

İndi sevinc dəmidir,

Qəm görünmür sularda.

Gülümsə, qəmli dünya,

Qəmli gün, bəlkə, röya.

Şad günlə sorağıyla

Qəmlənmə, qəmli dünya.
NECƏ OLACAQ

Göylər pərişandı bu qəlbim kimi,

Aça bilməyirəm bağlı tilsimi,

Bilmirik aldadır görən kim kimi?

Görəydim sonumuz necə olacaq?

Baxırıq sabaha ümid, inamla,

Xəlvət danışıram mən yaradanla,

Min dəfə özünü sən söy, sən danla,

Görəydim sonumuz necə olacaq?

Ötüşən dumanlar xəyallarımdı,

Narın yağan yağış hayanlarımdı,

Küləklər səsimi yayanlarımdı,

Görəydim sonumuz necə olacaq?

Yazdığım hər nəğmə varım-dövlətim,

Qələmim ən zəngin milli sərvətim,

Məni sevənlərə vardır hörmətim,

Görəydim sonumuz necə olacaq?

Ağır işgəncədir mənəvi zəhmət,

Amma burda vardır bir dünya ləzzət,

Yarəb, xoşbəxtdirmi bu Vüqar Əhməd,

Görəydim sonumuz necə olacaq?

SAHİB
Dünyanın sahibi uca Allahdır,

Hamının arzusu xoş bir sabahdır.

Qan tökməyin sirri iti tamahdır

Müdrik olan insan dünyaya sahib,

Hər şeyə dünyada olacaq sahib.

A qardaş, özünü gəl sayma qərib,

Tale çoxlarını didərgin edib.

Laçının yolunda çayır göyərib,

Möhtac olmarıq biz, olarıq sahib,

Az qalıb, bu yurda olarıq sahib.

Memar tək ən çətin işə əl atdın,

Bakıda ev tikdin, qurdun, yaratdın.

Qəlbində dilbər bir Laçın yaratdın,

Gün olsun Laçına gedəsən, Sahib,

O doğma torpağı görəsən, Sahib.

Muğam eşidəndə gözlərin dolur,

Bu kövrəklik duyan ürəkdə olur,

Qurub yaratdıqca kədər, qəm solur,

Sənin tək bir dosta olmuşam sahib,

Sənə həsr etdiyim şeirlə, Sahib 

Bu tanışlıq üçün sağ olsun Niyaz,

Elçinin səsində var bir xoş avaz,

Arzumdur, bu dostluq olmasın dayaz,

Mənim nəğmələrim ellərə sahib,

Düşüb əməllərin dillərə, Sahib.

Bütün dostlar üçün çəkirsən zəhmət,

Damarında axan qandı, ya qeyrət?

Sənə şeir yazdı bu Vüqar Əhməd,

Qəlbimə yazılan ad oldun, Sahib,

Nə vaxt səni görsəm şad oldum, Sahib!

RUHUMA TOXUNMAYIN

Dəyişin bədənimdə siz əzaları,

Verin mənə bu mənəvi cəzaları,

Necə ki, verirsiniz.

Yazın əleyhimə yazıları,

Necə ki, yazırsınız.

Amma ruhuma toxunmayın.

Toxunmayın ruhuma, Vətənimə,

Qıymayın qələm tutan əlimə.

Yasaq qoymayın şeir deyən dilimə,

Muğamımdı, nəğmələrdi, dilimdi,

Azadlığım tənha bitən gülümdü.

Vaxt çatanda ruh ayrılır bədəndən,

Dünyasını dəyişəndən, öləndən,

Ruhum ölsə daha pisəm öləndən

Toxunmayın siz ruhuma, adamlar.

Eyləməyin siz mənimlə zarafat,

Qul deyiləm mən dayanım farağat,

Mənim dərdim həm Dəclədi, həm Fərat,

Toxunmayın siz ruhuma, adamlar.

Nəğmələrim, laylalarım yadlaşar,

Sözüm dildə, dilim sözdə dolaşar.

Doğmalar heç bir-biriylə dalaşar?

Toxunmayın siz ruhuma, adamlar.
DEYİMLƏR
Güclü tufan, xəfif külək,

Sanki mənlə söhbətləşir,

Söylə, külək, biz də bilək,

Niyə dövran çətinləşir?

Vəfasızdan umma vəfa,

Xeyir yardım, gördüm cəfa,

Çox yalvardım, yoxdu şəfa,

Arzularım mətinləşir.

Fikrim-zikrim yuvadadır,

Xəyallarım havadadır,

Bu əllərim duadadır,

İsti günüm sərinləşir.

Damcılayır narın yağış,

Heç görmürəm məhrəm baxış,

A dostlarım, edin alqış,

Vüqar Əhməd bədbinləşir.

ÜMİDSİZ QALANDA

Xəyallarım şahidim,

İlahi son ümidim,

Bilmirəm heç nə edim,

Mən ümidsiz qalanda.

Son ümid pənahımdı,

İşıqlı sabahımdı,

Tək gümanım ahımdı,

Mən ümidsiz qalanda.

Son ümid ümidədi,

Mənim ömrüm belədi,

Göylərə duman gəldi,

Mən ümidsiz qalanda.

Dərd çətinə salanda,

Kədər canım alanda,

Qalıram dar dalanda

Mən ümidsiz qalanda.

İlahidən güc gəlir,

Mənə qüvvət, güc gəlir,

Səhvlərim də güc gəlir

Mən ümidsiz qalanda.

İNANDIM
Mən yandım hamı üçün,

Özüm üçün yanmadım,

Ağladım için-için,

Öz qeydimə qalmadım.

Hər dərdə oldum şərik,

Hey özümü danladım,

Dost gəlişi təbərrik,

Dostu özgə sanmadım.

Kədər içrə boğuldum,

Dərd çəkməkçin doğuldum.

Sehrli bir nağılam,

Dərdi pünhan saxladım.

Neynim dünya yalandı,

Məni zülmə salandı,

Mən başına dolandım,

Vədlərinə inandım.

Vətənimə güvəndim,

Allahıma inandım,

Məhəbbətlə oyandım,

Həqiqətə inandım.

QALMIŞAM İKİ DAŞ İÇİNDƏ, NEYNİM?

Gülə əl uzatdım, tikana dəydi,

Zərxara istədim, nimdaşı geydim,

Dünyanı gah sevdim, gah da ki, söydüm,

Qalmışam iki daş içində, neynim?

Təskinlik verənim məhəbbətimdi,

Ümidim, pənahım ibadıtimdi,

Xoşbəxt yaşaramsa şücaətimdi,

Qalmışam iki daş içində, neynim?

Başıma haranın daşını töküm,

Hərdən istəyirəm məzara çöküm.

Gözümdən bir leysan yağışı töküm,

Qalmışam iki daş içində, neynim?

Lal fəryad içində coşur,hey daşır,

Xəyallar didərgin, qarışır,çaşır,

Sevinmək harama, deyin, yaraşır,

Qalmışam iki daş içində, neynim?

Gah gileylənirəm, gah şükr edirəm,

Yuxumda dünyanı gəzib gedirəm,

Bilmirəm ölüyəm, ya dirimiyəm,

Qalmışam iki daş içində, neynim?

Dərd yağışı yağır mənim üzümə,

Kədər hakim olur şirin sözümə,

Eh, yazığım gəlir, vallah, özümə,

Qalmışam iki daş içində, neynim?

Çəkirəm cəfalar, çəkirəm möhnət,

Arzum dünya qədər istərəm möhlət,

Cəngavər oğuldu bu Vüqar Əhməd,

Qalmayıb iki daş içində bilin!

GÖRMƏDİK
Deyirlər ki, dünyanın düz vaxtında

Bu dünyanın düz vaxtını görmədik.

Düz vaxt odu oturasan taxtında,

Öz taxtında düz oturan görmədik.

Düz vaxt yoxsa, vaxt necə də düz olsun,

Heç olmasa düz baxışan göz olsun.

Deyilən söz bir balaca düz olsun,

Bu dünyanın düz sözünü görmədik.

Gözəl sözü məqamında demədik,

Düz adamın heç qədrini bilmədik.

Arzuları öz vaxtında görmədik,

Bu dünyanın öz vaxtını görmədik.

Bu dünyanın yalanları nə boldu,

Düz yox oldu, elə yalan bol oldu.

Düzlük ilə yalan əkiz doğuldu,

Bu dünyanın düz vaxtını görmədik.

YAĞIŞLAR
Leysan yağan, narın yağan yağışlar,

Dikilibdir sənə məsum baxışlar,

Bu yağışlar mənə dünya bağışlar,

Yağ ey yağış, qəlbimə yağ, yuyulsun.

Qəlbimə yağ, yu qəlbimdən qubarı,

Qəlbə yağan yağışların nübarı,

Bircə yuma qəlbimdəki vüqarı,

Yağ ey yağış, qəlbimə yağ,yuyulsun.

Dərdlərimi, niskilimi yu apar,

Əzabları, yaraları gəl qopar,

Bundan sonra bu taleyim gün tapar,

Yağ ey yağış, qəlbimə yağ, yuyulsun.

Amma yuma qəlbdən Vətən eşqini,

Yaxınlara məhəbbəti, eşqimi,

Bu sönməyən ilhamımı, eşqimi,

Yağ ey yağış, qəlbimə yağ, yuyulsun.

Mənim qəmim deyil ani, ötəri,

Qəlbimdən yu əzab verən kədəri,

İllər bilir mən içdiyim zəhəri,

Yağ ey yağış, qəlbimə yağ, yuyulsun.

Çətin günlər ürəklərdən yuyulsun,

Bütün qəlblər aydan duru, pak olsun,

Təmizlərə Vüqar adı qoyulsun,

Yağ ey yağış, qəlbimə yağ, yuyulsun.

ARZULARIM ÇOXDUR HƏLƏ

Yol gedirəm, qalır izim,

Bu izlər gecəm-gündüzüm.

Bükülmə, büdrəmə, dizim,

Arzularım çoxdur hələ.

Çox arzuda gözüm qalır,

Alışıram, közüm qalır.

Neçə şeirim, sözüm qalır,

Arzularım çoxdur hələ.

Hər arzumun öz boyu var,

Öz əsli var, öz soyu var.

Öndə oğul, qız toyu var,

Arzularım çoxdur hələ...
ŞƏN GƏLƏR


Şad günləri mən sayıram kəm gəlir,

Sevinc yoxdu, əvəzinə  qəm gəlir.

Arzularım sərxoş olub dəm gəlir,

Sanıram ki, gələn günlər şən gələr.

Xoş xəyallar üzür məni, neyləyim?

Mən nə qədər dodağımı çeynəyim?

Fikirlərdən su içrədir köynəyin.

Sanıram ki, gələn günlər şən gələr.

Arzularım göydə uçan göyərçin,

Hər nə varsa adiləşib mənimçin.

Üzüm gülmür görən nədən, bəs neçin?

Sanıram ki, gələn günlər şən gələr.

“Qaranlığın sonu işıq” - deyirlər,

Bu dünyada bir yaraşıq görürlər.

Yaxşılıqdan dəstə, çələng hörürlər,

Sanıram ki, gələn günlər şən gələr.

Pis günlərlə gözəl günlər gəlir tən,

Ağız büzür bir naxələf, yol ötən,

Gözəl Allah, vahid ola bu Vətən,

Sanıram ki, gələn günlər şən gələr.

Ayrılıqdan dəhşət yoxdur dünyada,

Gedənləri kaş görəydim röyada.

Möhtac etmə nə doğmaya, nə yada,

Sanıram ki, gələn günlər şən gələr.

Keşkə canım sağlam ola, sağ ola,

Hər həftədə bircə günüm ağ ola,

Əncir, üzüm, narın qumlu bağ ola,

Sanıram ki, gələn günlər şən gələr.

Oğlum, qızım kaşki xoşbəxt olaydı,

Toylarında anası oynayaydı,

Bədnəzərin baxışları yanaydı,

Sanıram ki, gələn günlər şən gələr.

Mənim xalqım sözlərimi bəyənir,

Bu məhəbbət gözlərimə bələnir.

Vüqar Əhməd haqq itəndə dillənir,

Sanıram ki, gələn günlər şən gələr.

GƏNCLİK HİMNİ


Nəğməli ozanlarıq,

Tarixi yazanlarıq,

İlhamlı cavanlarıq,

Azərbaycan gəncləri.

Heydər baba dayaqdı,

Vətənimə, elimə,

O sübhəcən oyaqdır,

Qayğısı var dilimə.

Bu Vətənə keşikçi,

Sərhədlərə əsgərik,

Vətən vahid olmasa,

Biz sakitcə ölərik.

Vətəni sevir hamı,

Ondan alır ilhamı,

Ümid verir sabaha,

Azərbaycan gəncləri.
PAYIZ GƏLİR

Həzin-həzin gəldi küləyin səsi,

Yağışlardır ilahinin töhfəsi,

Dəydi mənə asimanın nəfəsi,

Payız gəlir obalara, ellərə,

Nəğmə qonur şirin-şəkər dillərə.

Qumun üstə töküldükcə iydələr,

Quşçuğazlar alır yeni müjdələr,

Xəzan dolur, yetimləşir meynələr,

Payız gəlir obalara, ellərə,

Şahid oldum sakit axan sellərə.

Vida deyir sıcaq keçən yay günü,

Külək qovur yaydan qalan bürkünü,

Bağı gəzdim tapammadım bir gülü,

Payız gəlir obalara, ellərə.

Ağ dən düşür artıq qara tellərə.

Qonşularım bir-bir köçüb gedirlər,

Sığırçınlar yenə fəğan edirlər,

Əncir üstə bir-birini didirlər,

Payız gəlir obalara, ellərə,

Bir solğunluq gəlir solmaz güllərə.

Göylər mənim, mən göylərin oğluyam,

Hamı bilir mən göylərə bağlıyam,

Dərd gələndə az qalıram ağlayam,

Payız gəlir obalara, ellərə,

Yağış yağır gözümdəki sellərə...

Ruzi tapır kim sevirsə zəhməti,

Arzularsan Allah verir qisməti.

Xalqı sevdi şair Vüqar Əhmədi,

Payız gəldi obalara,ellərə

Nəğmə qondu şirin-şəkər dillərə.

QƏM YAĞIŞLARI

Soyuducu səsi sükutu pozur,

Lal gecədə qaldım qəm ağuşunda.

Qəmi damla-damla qəlbimə sızır,

Sinəmə süzülür qəm yağışları.

Fələk eşitmədi alqışlarımı

Duymadı bir kimsə baxışlarımı,

Silin qəmdən doğan naxışlarımı,

Sinəmə süzülür qəm yağışları.

Öncə narın yağır, sonra sellənir,

Lal fəryad qoparır, sonra dillənir,

Ürəyim torpaqdı, qəmlə bellənir,

Sinəmə süzülür qəm yağışları.

Hayana gedirəm özüm bilmirəm,

Min ildi, a qardaş, qəlbən gülmürəm,

Qəm məəttəl qalır, niyə ölmürəm?

Sinəmə süzülür qəm yağışları.

Ağ qoçla, qara qoç arasındayam,

Taleyin ağında, qarasındayam,

Bilmirəm ömrümün harasındayam,

Sinəmə süzülür qəm yağışları.

Oldu tale yolum boranlı-qarlı,

Cibim parasızdı, ürəyim varlı.

Mən Vüqar Əhmədəm, şahin vüqarlı,

Sinəmə süzülür qəm yağışları.

VƏSİYYƏT
Yasıma çağırın Rəbbin özünü,

Yasda əsas tutun ana sözünü.

Sökmə ürəyini, sıxma gözünü,

Mən öz taleyimə özüm ağladım.

Ehsan verin mənə qırx gün, qırx gecə,

Barı qarnı doysun ac-susuzların.

Qəbrimin üstünə gətirməyin gül,

Mən özüm bir güləm, gülü neylərəm?

Mümkünsə çap edin külliyyatımı,

Xeyixah kökümü, təmiz zatımı.

Sənət tarixinə salın adımı,

Ustad sənətkaram, adı neylərəm?

Gələn nəsillərə məndən danışın,

Qiyməti düz olsun dostun, tanışın.

Siz mənim xətrimə gəlin barışın,

Vətənim bir olsa, varı neylərəm?

OLMAYAYDI
Saxlamaq çətindir, tapmaq asandı,

Düşün ki, dostun da sən tək insandı.

Çoxları özünə bir qardaş sandı,

Dostluqda təmənna kaş olmayaydı.

Qaradan qaş olmaz, yaddan da qardaş,

“Qardaş” deyib babam, “dost” deməyibdir.

Qardaşdan dost olmaz, dostdan da qardaş,

Dostların gözündə yaş olmayaydı.

Dostun vəfasızı yandırıb-yaxır,

Yenə peşman olur dost özü axır.

Dostluqda istək var, dostluqdu axı,

İlahi, dost ömrü faş olmayaydı.

İndi dostların da üzü dönübdü,

Dostluq atəşi də nəsə sönübdü,

Mənə gülən dostlar mənə dönübdü,

Dost içinə girən baş olmayaydı.

Süfrə dostu çoxdu, can dostu azdı,

Dost dedin bir kəsə ayağın qazdı.

Naxələfin ağlı yoxdu,dayazdı,

Yolu düz dostluqda çaş olmayaydı.

Qardaşım, dostluqda dəyanətli ol,

Düşmənlə düşmən ol, dostunla dost ol,

Duz-çörək kəsmişik, sədaqətli ol,

Dostluqda inciklik kaş olmayaydı.

Dostluq dünyasının öz sirləri var,

İnamın məscidi, öz pirləri var.

Səcdə qıl dostuna bir qibləgah tək,

Taledə öz izi, ləpirləri var.

Şeirin dosta aid sətrləri var,

Məni düşündürür, fikirləşirəm,

Görəsən bacarır dostluğu Vüqar?

Dostların gözündə yaş olmayaydı.

DÜŞÜN
Bir düşün, düşün sabahı

Bir düşün naləni,ahı.

Fağırın de nə günahı,

Dünyanı sən düşün, düşün.

Ömür siqar tüstüsüdü,

Duman-duman uçub gedir.                                                                                                   

Qəlbimizin istisidi,

Məhəbbətlə fəğan edir.

Yaxşılığı düşün, insan,

Yamanlığı unut, unut.

Uzaq olsun dünyadan qan,

Kimsəsizin əlini tut.

DƏVƏSİ ÖLMÜŞ ƏRƏBƏM

Dəvəsi ölmüş ərəbəm,

Dərd əlindən dotələbəm.

Türkəm, farsam, ya ərəbəm,

Mən Bakıyam, ya Hələbəm?

Ah necə dərdli, qəmliyəm,

Gözləri yaşlı, nəmliyəm.

Dərdli ələm, dərdli qələm,

Nə yaxşı ki, söz təbliyəm.

Dərdsizlərin olmaz arı,

Düz ilqarı, etibarı.

Dərdsiz sevməz bu Vüqarı,

Qəlbim, sözüm, özüm dərdli.

Mənə qalan elə dərddi.

HARDADIR
Biganəlik vücudumu yandırır,

Vəfasızlıq məni əyir, sındırır.

Xəyalımda xoş günlərim canlanır,

Oğurlanmış səadətim hardadır?

Səadəti soraqlayır gözlərim,

Arzu dolu nəğmə olur sözlərim,

Sönən ümid, sönmə, yanır gözlərim,

O qayğısız günlər indi hardadır?

Hər nə sönsə məhəbbətim əbədi,

Qəlbim mənə pıçıldadı, o dedi:

Ruhdan düşmə, ürəkli ol, bu nədi?

Sən bilirsən məhəbbətin hardadır.

Vüqar Əhməd bir daşısan Vətənin,

Bir sevimli sirdaşısan Vətənin.

Bəzən dinməz sir daşısan Vətənin,

İndi bildim səadətim hardadır.

HİFZ ELƏ

Taledə-anam, bacım,

Qardaşım-ehtiyacım,

Yaxın dost-bir əlacım.

Allah, Allah, hifz elə.

Allahdır-səcdəgahım,

Anamdır-qibləgahım,

Vətəndir-son pənahım,

Allah, Allah, hifz elə.

Dostlarım-sirdaşımdı,

Güneyli-soydaşımdı,

Müsəlman-qardaşımdı,

Allah, özün hifz elə.

Zövcəm, körpəm özümdü,

Ana dilim-sözümdü,

Azərbaycan-gözümdü,

Allah, Allah, hifz elə.

Atadır arxa, kömək,

Nə xoşdur nəvə görmək,

Babalarla öyünmək!

Allah, Allah, hifz elə.

Nənəm, xalam var bibim,

Dolu olaydı cibim.

Heç sınmasın bu qəlbim,

Allah, Allah, hifz elə.

KÜSMÜRƏM
Kimsədən küsmürəm, incimirəm mən,

Küsürəm özümdən, fəqət, özümdən.

Küsürəm həyatda öz taleyimdən,

Küsmürəm haqsızın haqsız sözündən.

Küsüb neyləyəcəm, uşaq deyiləm,

Nazımı çəksinlər, mən də öyünəm.

Xoş söz eşitmirəm, mən də sevinəm,

Küsürəm özümdən, ancaq özümdən.

Dərdin min rəngi var, min çaları var,

Əlacı Allahdır, Allaha yalvar,

Yolumda gah Xəzri, gah da Gilavar,

Küsürəm özümdən, ancaq özümdən.

Vəfasız dünyanın nəyindən küsüm,

Göylərə yetişmir dualı səsim.

Bu yetim dünyada kimsəsiz kəsəm,

Küsürəm özümdən, ancaq özümdən.

Hayana gedəsən, tale, hayana,

İnanmıram yatmış bəxtlər oyana.

Müntəzir oluram məni sayana,

Küsürəm özümdən, ancaq özümdən.

ALLAH
Dərd-kədər əlindən əriyir insan,

Bir parça çörəyə əyilir insan,

Hər ağır dərdi də əridir insan,

Başqa əlac yoxmu, neyləyək Allah?

Taleyin yazısı tərsə yazılıb,

Haqq söz deyənlərin qəbri qazılıb.

Bütün ümidimiz səndən asılı

Başqa əlac yoxmu, neyləyək Allah?

Nə qədər deyərlər: -buna da şükür,

Dərdlilər gizlində göz yaşı tökür.

Acgözlər Vətəni dağıdıb, sökür,

 Başqa əlac yoxmu, neyləyək Allah?

Nazirlər nə görsə-deyirlər mənim,

Paqonlu alçaqlar xalqına qənim,

Bu xalqın qəmidir mənim də qəmim,

Başqa əlac yoxmu, neyləyək Allah?

Yerliçilik bir mərəzdir, bəladır,

Bir çoxunun işi-gücü əladır.

Haramxorlar anamızı ağladır.

Başqa əlac yoxmu, neyləyək Allah?

Zəlzələ də dərs olmadı bunlara,

Biz “peşka” olmuşuq çox oyunlara,

Bəs sən nə deyirsən biz qoyunlara.

Başqa əlac yoxmu, neyləyək Allah?

CANIM SAĞ OLSUN

Arzum var ki, ilk günündən göyərdi,

Arzum var ki, uzaq oldu, seyrəldi,

Arzum var ki, özü qapı döyərdi,

Təki canın qoy sağ olsun, ay Vüqar.

Ümidlərim hey boynunu əyərdi,

Bəd günlərim məni yuyub, sərərdi,

Qoca anam təskinlikçin deyərdi:

Təki canın qoy sağ olsun, ay Vüqar.

Xəyallarla nə xoşbəxtəm, İlahi,

Sevinəndə kədərləndim sabahı,

Allahımdır arzularım pənahı,

Təki canın qoy sağ olsun, ay Vüqar.

Zaman bizi fırfıra tək fırladır,

Canımız məzarda rahatlıq tapır,

Ruhumuz göylərdə arzuya çatır,

Təki canın qoy sağ olsun, ay Vüqar.
DAR YOLLARDA
Bir əldə iki qarpız tutma,

Bir daşla iki quşu vurma,

Sakit ol, sıxılma,qırılma,

Nələr keçir ağlından,yetər.

Qısa ömürdə, dar yollarda.

Ümid et yeni ümidlərə,

Yolun açıqdır ümidlərə,

Hey yetəcəksən xoş günlərə.

Nələr keçir ağlından,yetər

Qısa ömürdə, dar yollarda.

XOŞ GÜNLƏRİN, XOŞ İLİN

Arzuladım hər zaman

Xoş gün, xoş saat, xoş an.

Həsrətindəyəm hər an

Xoş günlərin, xoş ilin.

Xoş günün sorağında,

Xoş sözlər dodağımda.

Dostum da, qonağım da

Arzusudur qəlbimin.

Xoş ömürdü, xoş tale,

Eşqdən doğar xoş nalə.

Yarın gözü piyalə,

Heyranıyam xoş dilin.

Musiqi xoş ahəngdi,

Əsas çalan biləkdi.

Tar başa tac, çələngdi,

Səsi xoş sarı simin.

Nə gözəldi xoş röya,

Bir röyadı bu dünya.

Xoş məramla bax aya,

Xoş ömrüm var, xoş günüm.

Hər şeyin sonu gözəl,

Oxunan da xoş qəzəl.

Qəlb təmizdir ən əzəl,

Xoş gündür gəlsə gəlin.

ОЛМАГ
Кимся мяни бир дуйажаг, дуймады!

Кимся мяня зянэ вуражаг, вурмады!

Истядийим эцн олажаг, олмады!

Гямли эцнляр шян олажаг, олмады!

Хош йухулар чин олажаг, олмады

Эежя-эцндцз сящяр ахшам юмцрдя.

Зцщцр едян гям солажаг, солмады!

Олан олду арзуларым олмады.

Шцкр елядим олажаьа сябр мяндя,

Дюзяммядим мяндя сябр галмады

Оланда да чох эеж олду усандым,

Бу шад эцндя севинмяйим олмады.

Бу дцнйада истядийим олмады,

Щеч олмаса о дцнйада олайды.

Мяндян артыг зцлм чякян олмады,

Сон эцнлярим каш зцлцмсцз олайды.
RÖYA
Dərdi bəyan etməyimi,

Mənim fəğan etməyimi,

Könlümü qan etməyimi

Görmə röya, görmə rəva.

Könlümdədir könlümdəki,

Gülsən gözlə sən çəpəki

Baxma mənə, söyləmə ki,

Yoxdu rəva, yoxdu rəva.

Fal aç, sən bil bu sirrimi,

Sevindir sən bu qəlbimi.

Kənar eylə kədərimi,

Vermə cəfa, vermə cəfa.

Böyükləşək, uşaqlaşaq,

Məhəbbətdən bir az çaşaq.

Gəl əbədi qoşalaşaq,

Edək dua, edək dua.
BİR ÜRƏKDƏN BİZ GÜLƏK
Aşiqinə söz deyək,

Həm sözün, həm də eşqin

Gərək qədrini bilək,

Bir ürəkdən biz gülək.

Bir yasda, bir kədərdə

Biz ağlayaq, gülməyək.

Vətəndə şad xəbərdə

Bir ürəkdən biz gülək.

Şad günlər ovqatıyla

Qəhqəhələr çəkək biz.

Eşqin şücaətiylə

Qoy sevinsin qəlbimiz.

Xoş keçən ən xoş günə,

Xoş sədaya, xoş ünə.

Ya rəbbim, gündən-günə,

Bir ürəkdən biz gülək.
Kədərin sonu işıq,

Şadlıq şadlıq gətirər.

Gülüş də bir yaraşıq,

Bir ürəkdən biz gülək.

BƏSİMDİ
Gülə bilsəm cani-dildən, ürəkdən,

Uzaq olsam fitnə-feldən, kələkdən

Bir arzumu ala bilsəm fələkdən,

Şükr edərdim ilahiyə, bəsimdi.

Bir qapıya elçi kimi gedəydim,

Qız köçürüb, oğul toyu edəydim,

Allahıma razılıqla deyəydim,

Şükr edərdim ilahiyə, bəsimdi.

Qarabağım yenə mənim olaydı,

Düşmənlərdən qisasımı alaydım.

Vətən məni igid oğul sanaydı,

Şükr edərdim ilahiyə, bəsimdi.

Sağalsaydı sağalmayan xəstələr,

Dil açardı qəlbimdəki bəstələr.

Gecə-gündüz söz buketi dəstələr,

Şükr edərdim ilahiyə, bəsimdi.

YAXŞI OLAR

Neylədimsə izim qaldı,

Nə yazdımsa, sözüm qaldı.

Gözəllikdə gözüm qaldı,

Yaxşı olar, inşaallah.

Dərd-sərdən dözüm qaldı,

Qəmli gündə özüm qaldım.

Ocaq söndü, közü qaldı,

Yaxşı olar, inşaallah.

Dünya qoca bir cadügar,

Aldatmayır bizi məgər?

Zər qədrini bilər zərgər,

Yaxşı olar, inşaallah.

Hey qaçırıq ora-bura,

Keçən günlər-yoldu gora,

Çalış qardaş, düşmə tora,

Yaxşı olar, inşaallah.

Bir dərvişik, sərgərdanıq,

Ruh ölərsə, quru canıq,

Ağlayırıq yanıq-yanıq,

Yaxşı olar, inşaallah.

Demə cahan iki imiş,

Xoşbəxt kimmiş, bədbəxt kimmiş,

Cənnət dünya ölüm imiş,

Yaxşı olar, inşaallah.

Nagümanlıq oldu günah,

Soraqladım bir xoş sabah.

Sən kömək ol, gözəl Allah,

Yaxşı olar, inşaallah.

Arzum bir quş, yuvadadır,

Qanad çalsa, havadadır.

Əllərim də duadadır,

Yaxşı olar, inşaallah.

Demə etdim mən şikayət,

Ömrüm-günüm tək ibadət,

Şükr eylə, Vüqar Əhməd,

Yaxşı olar, inşaallah.

8.12.2008
YOLLARINA
Hər gün keçdim evinizin önündən,

Qəlbim kimi yer oynadı yerindən.

Səni gördüm, gülümsədim könüldən,

Gəlirdim hüzuruna, mən yollarına.

Dinmədim, danışmadım,

Sanma ki, alışmadım.

Yaddan çıxdı tövbələr,

Özümlə barışmadım.

Gəl danışaq, gəl barışaq, sevişək,

Gəlmişəm vücudumla qollarına.

Haydı gülüm, gəl sevinək, gəl gülək,

Çıxaram varlığımla yollarına.

ÖMRÜMÜZ QURTARANDA

Ümidlə yaşayırıq,

Dərd-qəmdən alışırıq,

Küsürük, barışırıq,

Ümid nə vaxt qurtarır,

Ömrümüz qurtaranda.

Ümiddi təsəllimiz,

Duadadır əlimiz.

Nə vaxt susur dilimiz,

Özgələşir qəmimiz,

Ömrümüz qurtaranda.

Taledən bezənlərin,

Ömrü elə uzanır.

Yaşamaq istəyənlərin,

Nakam ömrü qapanır,

Ömrümüz qurtaranda.

Eyləyir yazan,pozan.

Peşəsidi yolu azan,

Yorulmur yazı yazan,

Yazan o vaxt yazmayır,

Ömrümüz qurtaranda.

Ya cavan qal,ya qocal,

Gələndə qəfil əcəl.

Heç kəsə verməz macal,

Dünyanı dəyişirik,

Ömrümüz qurtaranda.

